
VOORWOORD

Die Skoolradiodiens van Radio Bantu word vandag as n waarde=
volle onderrighulpmiddel in Bantoe-onderwys beskou, soos onder
andere blyk uit die korrespondensie wat daagliks deur die SAUK
in dié verband ontvang word en waarin sowel kritiek op as voor=
stelle ter verbetering van die Skoolradiodiens gelewer word.
Genoemde korrespondensie is dan ook deels die oorsaak dat die
Skoolradiodiens sedert die instelling daarvan gedurende 1965
reeds aansienlike veranderinge ondergaan het, veral ten op=
sigte van programme en publikasies. Op versoek van die Depar=
tement van Bantoe-onderwys en die Suid-Afrikaanse Uitsaaikor=
porasie se Skoolradiodiens van Radio Bantu, word 'n ocorsig in
hierdie verslag gegee van welke aspekte van die Skoolradiodiens
veranderinge ondergaan het, asook van die tydstip waarop dit
geskied het. Die doel met hierdie navorsing was om uit die vele
losstaande dokumente en verslae oor die Skoolradiodiens van Radio
Bantu, 'n geordende verloop van die ontwikkeling van die diens
daar te stel wat met die oog op verdere beplanning ten aansien
van die Skoolradiodiens gebruik kan word. Die vertroue word
hiermee uitgespreek dat hierdie oorsig die ontwikkeling van

die Skoolradiodiens deeglik toelig en dat dit van hulp sal wees
om moontlike toekomstige probleme deur middel van beplanning

te oorbrug, en dat dit ook verdere ontwikkeling sal aanmoedig.

Ek spreek ook my opregte dank uit teenoor die amptenare van
die Departement van Bantoe-onderwys en van die Skoolradio=
diens van Radio Bantu vir hulle heelhartige samewerking en
beskikbaarstelling van die bronne om hierdie verslag te kon
opstel.

SUMMARY

The aim with this study is to provide a survey of the historical
course of the development of the School Radio Service of Radio
Bantu from its introduction in 1965 until 1975. As the data
show the School Radio Service experienced considerable changes
during the above-mentioned period, especially in respect of pro=
grammes and publications.

The School Radio Service was introduced to serve as an aid in
formal and formative education, with the result that the initial
programmes were not exclusively subject-directed, but covered
many aspects of general interest..-The aim was to extend the
pupils' background knowledge and to make them aware of their
identity by emphasising that they are members of a particular
ethnic group or ethnic groups which have a particular culture

of which they should be proud.

The initial broadcasts were made in five Bantu languages,

viz Zulu, Xhosa, Tswana, Southern Sotho and Northern Sotho.
Some teachers failed to realise the dual aim of the School
Radio Service and their criticism against it should be viewed
in that light. Others expressed their gratitude for such a
service.

The fact that the initial programmes were not all based on !
spesific subjects and addressed to separate standards, apparently
caused confusion among teachers as well as pupils. An investi=
gation was consequently launched during 1966 and as a result of
its findings as well as suggestions received from listeners, -~
considerable changes were implemented during the followipg”

year, especially in respect of the programme content. ~At that
stage the programmes were more particularly directed at senior
primary school pupils but an attempt was then made with the

aid of the programmes for infants of the various programme
services to involve the junior primary school pupils also in

the broadcasts of the School Radio Service.

The first significant changes in respect of the programmes of
the School Radio Service were made at the beginning of 1968
when the principle of differentiation was implemented, i.e.
each separate senior primary standard received specific

lessons which were intended only for that standard. However,
the contents of the programmes, which were not in all cases
based altogether on the prescribed syllabuses, remained largely
unchanged. From 1969 onwards, however, the programmes showed

a more direct relationship with the syllabuses and each

programme also had a specific subject title.

From 1970 onwards lessons to each separate standard were
broadcast on specific days. The first ten minutes of the
School Radio broadcasts to senior primary school pupils

were devoted more particularly to news events as well as to
background sketches and information of general interest. These
changes in turn caused the school subjects on which the radio
lessons were based, to be mainly restricted to those with which
pupils as well as teachers experienced difficulties, while

the number of lessons per standard per term was also reduced.

The programmes for 1971 made provision for a repetition of
some radio lessons previously presented. In the same year
there was also specialization in respect of programmes for
junior primary school pupils. In 1972 lessons were also pre=
sented to Venda and Tsonga pupils as well as to Non-White pupils
in South-West Africa. Furthermore, the broadcasting period to
the senior primary standards was shortened, which implied a
curtailment of the number of broadcasts, but there were still

at least sixteen broadcasts per subject per year ( for the
senior primary standards). From 1973 onwards the School

Radio Service offered programmes which involved senior primary,
junior primary and secondary school pupils, as well as students
at tertiary education level, including those at the training
colleges.

Initially there were no publications for use by pupils and
teachers and details of programmes were conseqguently published
in the Bantu Education Journal to make up for this deficiency.
From 1966 onwards a teachers' guide and illustrated book=
lets for pupils were published every guarter. The former
appeared in Afrikaans and English, the latter in Nguni and
Sotho. The captions with the photographs in the illustrated
booklet in Nguni were supplemented from 1972 onwards with
captions in Venda and Tsonga. In the same year teachers

were furnished with a time-table for the year instead of

one for a gquarter. What is particularly noticeable, is the
fact that the number of books with photographs (tD a larger
extent) and the number of teachers' guides (to a smaller extent)
which were supplied to schools, were continually regarded as
insufficient, as is still the case today.

OPSOMMING

Die doelstelling met hierdie studie is om n oorsig te gee
van die historiese verloop van die ontwikkeling van die
Skoolradiodiens van Radio Bantu, van die instelling daar=
van gedurende 1965 tot 1975. Soos uit die gegewens blyk,
het die Skoolradiodiens heelwat veranderinge gedurende die
genoemde tydperk ondergaan, veral ten opsigte van programme
en publikasies.

Die Skoolradiodiens is ingestel om as onderwys-— en opvoedings=
hulpmiddel te dien, met die gevolg dat die aanvanklike pro=
gramme nie uitsluitlik n vakgerigte strekking gehad het

nie, maar oor baie sake van algemene belang gehandel het.

Die doel was om die leerlinge se agtergrondkennis uit

te brei en hul identiteitsbewus te maak deur te beklem=

toon dat hulle lede van 'n bepaalde etnos of etnieg is

wat oor n besondere kultuur beskik waarop hulle trots moet
wees.

Die aanvanklike uitsendings is in vyf Bantoetale gedoen, te
wete Zoeloe, Xhosa, Tswana, Suid-Sotho en Noord-Sotho. Som=
mige onderwysers het in gebreke gebly om die dubbele doelstel=
ling van die Skoolradiodiens te besef en hul kritiek op die
Skoolradiodiens moet in daardie lig gesien word. Ander het hul
dankbaarheid vir so 'n diens betuig.

Die feit dat die aanvanklike programme nie almal op spesifieke
vakke gebaseer en aan afsonderlike standerds gerig was nie, het
blykbaar tot verwarring by sowel onderwysers as leerlinge aan=
leiding gegee. 'n COndersoek is gevolglik gedurende 1966 geloods
en na aanleiding van die bevindinge daarvan asook voorstelle
wat van luisteraars ontvang is, is aansienlike veranderinge ten
opsigte van veral programinhoud in die daaropvolgende Jjaar te=
weeggebring. Op daardie stadium was die programme veral op
senior prim8re skool-leerlinge gerig, maar n poging is toe aan=
gewend om met behulp van die kleuterprogramme van die onder=
skeie programdienste ook die junior prim8re skool-leerlinge by
die uitsendings van die Skoolradiodiens te betrek.

Aan die begin van 1968 is die eerste noemenswaardige verande=
ringe ten opsigte van die programme van die Skoolradiodiens
aangebring, toe die beginsel van differensiasie ingestel is,
dit wil s elke afsonderlike senior prim8re standerd het
spesifieke lesse ontvang wat slegs vir daardie standerd be=
doel was. Die inhoud van die programme wat nie in alle ge=



valle volkome op die voorgeskrewe sillabusse gebaseer was nie,
het egter nog in 'n groot mate onveranderd gebly, dog van 1969
af het die programme wel in 'n groter mate direkte verband met
die sillabusse getoon en het elke program ook n spesifieke
vaktitel gehad.

Lesse aan elke afsonderlike standerd is van 1970 af op spesi=
fieke dae uitgesaai. Die eerste tien minute van die Skoolradio=
uitsendings aan senior primre skool-leerlinge is meer hepaald
aan nuusgebeure asook agtergrondsketse en inligting van alge=
mene belang gewy. Hierdie veranderings het weer meegebring

dat die skoolvakke waarop die radiolesse gebaseer was, beperk

is tot veral dié vakke waarmee sowel leerlinge as onderwysers
probleme gehad het, terwyl die aantal lesse per standerd per
kwartaal ook verminder is.

Die programme vir 1971 het daarvoor voorsiening gemaak dat
sommige radiolesse wat reeds voorheen aangebied is, herhaal is.
In dieselfde Jjaar is ook ten opsigte van programme aan junior
primfre skool-leerlinge gespesialiseer. In die daaropvolgende
Jaar is lesse ook aan Venda- en Tsongaleerlinge asook aan Nie=
Blanke leerlinge in Suidwes-Afrika gebied. Verder is die uit=
saaitydperk aan die senior primfre standerds verkort, wat n
inkorting van die aantal uitsendings geimpliseer het, dog nie
minder as sestien uitsendings per vak per Jjaar (vir die senior
prim8re standerds) nie. Van 1973 af het die Skoolradiodiens
programme aangebied wat betrekking gehad het op senior primére,
junior primfre en sekondfre skool-leerlinge, asook studente op
tersifre onderwysvlak, met inbegrip van di& aan opleidings=
kolleges. -

Publikasies vir gebruik deur leerlinge en onderwysers het
aanvanklik ontbreek; programbesonderhede is gevolglik in die
Bantoe-0Onderwysblad gepubliseer om in die leemte te voorsien.
Van 1966 af is 'n onderwysgids asook n fotoboekie vir leerlinge
kwartaalliks uitgegee. Eersgencemde was in Afrikaans en
Engels, terwyl laasgenoemde in Nguni en in Sotho verskyn het.
Die opskrifte by die foto's in die Nguni-fotoboekie is van
1972 af met opskrifte in Venda en Tsonga aangevul. In die=
selfde Jjaar is n Jjaarrooster in plaas van n kwartaalrooster aan
onderwysers verskaf. Wat veral opvallend is, is die feit dat
die aantal fotoboekies (in meerdere mate) en die aantal onder=
wysersgidse (in 'n mindere mate) wat aan skole verskaf is,
voortdurend as onvoldoende beskou is, soos die geval selfs
vandag nog is.

vi



HOOFSTUK 1
PROBLEEMSTELLING, DOEL MET EN METCDE VAN ONDERSOEK

Te INLEIDING

Die onderhawige ondersoek wat 'n faset van 'n wyere ondersoek
is, is aangevra deur die Departement Bantoe-onderwys en die
Suid-Afrikaanse Uitsaaikorporasie. Die feit dat die breére
ondersoek ten doel het die verhoging van die doeltreffend=
heid van die Skoolradiodiens bied regverdiging vir 'n
historiese oorsig, aangesien laasgenoemde dit moontlik maak
om kennis te neem van wat daar reeds in die verlede in ge=
noemde verband vermag is. Sodoende kan uit die waardevolle
van die verlede geput word ten behoewe van die toekoms.

1.2 PROBLEEMSTELLING

Vervolmaking en eventuele sukses behoort die mikpunt te wees

van enige onderneming of projek wat onderneem word. Die tot=
standkoming van die Skoolradiodiens van Radio Bantu was daar=

op gemik om vir sowel die onderwysers as die leerlinge in die
skoolsituasie van nut te wees. Dié grootse taak waarvoor die
betrokke instansies, te wete die Departement van Bantoe-

onderwys en die Suid-Afrikaanse Uitsaaikorporasie in genoemde
opsig te staan gekom het, het heelwat organisasie en beplanning
vereis, veral vanweg die relatief groot aantal Nie-Blanke etniese
groepe in dies RSA wat die luisterpubliek van Radio Bantu vorm.

Dat eventueles sukses ook nie sonder teenslae bereik ward nie,
word weerspieél deur die geskiedenis van menige baanbreker.
Dit is ook die geval met die Skoolradiodiens van Radio Bantu.
Ondervinding bring egter meerdere ervaring en kennis mee wat
riglyne bied vir toekomstige ontwikkeling. Sodanige kennis
word veral opgedoen deur noukeurig te let op al die fasette
van n besondere onderneming of projek van die aanvang wat
daarmee gemaak is. Vandaar dus die waarde van 'n historiese
oorsig.

n Oorsig oor die historiese verloop van die Skoolradiodiens van
Radio Bantu kan, benewens die blote interessantheid daaraan
verbonde, van waarde wees wanneer daar besin word oor moonts
like toekomstige vernuwings of uitbreidings. Daarbenewens

kan die huidige stand van die Skoolradiodiens in perspektief



beskou en 'n beter begrip daarvan verkry word. Deur te let

op foute wat in die verlede begaan is, kan moontlike toekom=
stige foute dalk vermy word en kan die kennisname van verande=
rings wat in die verlede met sukses bekroon is, heelwaarskynlik
dien as stimulus tot verdere uitbouing en verhoging van die
doeltreffendheid van die Skoolradiodiens.

1.3 DIE DOEL MET HIERDIE ONDERSOEK

Die primfre doel met hierdie ondersocek is om 'n historiese
oorsig oor die totstandkoming en uitbouing van die Skoolradio=
diens van Radio Bantu te gee, met die oog daarop om moontlike
riglyne vir toekomstige ontwikkeling uit te lig.

1.4  METODE VAN ONDERSOEK

Hierdie studie berus hoofsaaklik op die bestudering van lite=
ratuur en ander gegewens, soos onder andere verskaf deur die
SAUK en die Departement van Bantoe—onderwys.

1.5 DIE VERDERE VERLOOP VAN HIERDIE STUDIE

In hoofstuk 2 sal aandag gegee word aan die aanvanklike same=
sprekings, oorweginge wat in ag geneem is asook beplanning en
organisasie met die oog op die daarstelling van 'n Skoolradio=
diens vir Radio Bantu. Dit sal n beeld verskaf van die wyse
waarop en die rede(s) waarom die Skoolradiodiens van stapel
gestuur is tesame met die aanvanklike doelstellings.

Die reaksie van onderwyspersoneel en leerlinge op die instel=
ling van die Skoolradiodiens sal aandag geniet in hoofstuk 3
waarin ook melding gemaak sal word van die ondersoek na die
doeltreffendheid van die Skoolradiodiens gedurende 1966.

Die tydperk 1966 tot 1973 is gekenmerk deur verskeie verande=
ringe en ontwikkelings ten opsigte van die Skoolradiodiens,
waaroor daar in hoofstuk 4 breedvoerig uitgewy sal word, ten
einde 'n beter begrip moontlik te maak van die faktore wat
aanleiding gegee het tot sodanige veranderings, die probleme
wat in dié verband ondervind is en die wyse waarop hulle
oorbrug is.

Ten slotte sal in hoofstuk 5 kortliks 'n aanduiding gegee word
van die huidige stand van die Skoolradiodiens.



HOOFSTUK 2

DIE ONTSTAAN VAN DIE SKOOLRADIODIENS VAN RADIO BANTU

2.1 DIE AANVANKLIKE SAMESPREKINGS (13, p.1)

Die Departement Bantoe-onderwys was blykbaar die eerste
instansie wat ocorweging aan die daarstelling van 'n eie Skool=
radiodiens vir die Bantoe in Suid-Afrika gegee het. Die eerste
samesprekings in dié verband het op 10 Augustus 1962 plaasge=
vind tussen dr. H.,J. van Zyl, Adjunk-Sekretaris van Bantoe-
onderwys en mnr. S.M. de Villiers, Hoof van die Bantoe=

diens van die SAUK, bygestaan deur die Bestuurders van die
Nguni- en Sotho-Taaldienste. Die samesprekings was voor=
lopig en inleidend van aard, aangesien daar nog nie voorheen
op amptelike vlak oor dié aangeleentheid onderhandel is

nie.

Uit die samesprekings was dit egter duidelik dat so 'n Skool=
radiodiens allerweg& verwelkom sou word en dat dit ook in n
groot onderwyshehoefte sou voorsien. Die Departement Bantoe-
onderwys sou aan die SAUK hul volle hulp en steun toes®

vir die instelling van 'n Skoolradiodiens, terwyl die SAUK

weer die Depertement Bantoe-onderwys sou nader vir die toe=
kenning van 'n subsidie in die onderhawige verband. Dr. Van Zyl
het die voorgestelde aanvangsdatum, Januarie 1964, vir die
Skoolradiodiens goedgekeur en was ten gunste daarvan dat

daar reeds gedurende 1963 'n aanvang gemaak word met die in=
voeging van sekere skoollesse in die lesprogramme wat toe reeds
bestaan het. In dié verband het hy hoofsaaklik taallesse vir
die Bantoe in gedagte gehad met die doel om laasgenoemde te
leer om die amptelike tale goed te kan praat en skryf. Radio
Bantu het toe reeds op dié stadium taallesse in Afrikaans
aangebied en gevolglik sou dit geen probleem wees om aan dr.
Van Zyl se versoek te voldoen nie.

Op 11 September 1962 word n amptelike skrywe deur die Sekretaris
van Bantoe-onderwys aan die Hoof van die Bantoediens gerig waar=
in navraag gedoen word oor -

Te 'n moontlike aanvangsdatum vir die uitsaail van gereelde
skoolradiolesse in die verskillende skoolvakke, en



2. die insluiting in die gewone radioprogramme van skoolra=
diopraatjies oor die voorgeskrewe boeke in die twee amp=
telike tale vir die Juniorsertifikaateksamen van die
Departement van Bantoe-onderwys, asook

3. die jaarlikse finansiéle bydrae wat die Departement
Bantoe—onderwys aan die Skoolradiodiens sou moes maak.

In antwoord hierop verwys die Hoof van die Bantoediens na die
voorlopige samesprekings wat reeds gevoer is en meld hy voorts
dat die jaarlikse geldelike bydrae van die Departement
Bantoe—onderwys alleenlik vasgestel sou kon word sodra daar

op onder andere die omvang en inhoud van die Skoolradiodiens
besluit is. Op di& stadium moes daar dus besin word oor

die moontlike finansigle verpligtinge.

Gelyktydig met bogenoemde rig die Departement Bantoe-—onderwys
ook n skrywe aan die Afdeling Oudiovisuele Dienste van die
destydse Departement van Onderwys, Kuns en Wetenskap, waarin
navraag gedoen is oor geskikte radiostelle vir Bantoeskole.
Klem is veral geplaas op doeltreffendheid, goeie ontvangs
asook die wenslikheid van 'n redelike lae prys. Navraag

in dié verband is ook by die Departement van Inligting ge=
doen. Beide departemente het geantwoord op die korrespon=
densie en n besluit is toe geneem om nie een radiovervaar=
digingsfirma bo n ander te bevoordeel nie, maar om van ten=
ders gebruik te maak wanneer aankope gedoen sou word.

Op 10 Februarie 1964 ontvang die Departement Bantoe-onderwys
n verdere skrywe van die Organiseerder van die Skoolradiodiens
waarin verwys word na samesprekings wat reeds gevoer is en
word daar verder om wenke gevra sodat die beoogde lesse

(wat in die programme ingesluit sou word) met die sillabusse
kon korreleer. Navraag is ook gedoen na 'n lys van die ge=
biede waar skole reeds FM-radio's ontvang het.

Die eerste uitsendings van die Skoolradiodiens van Radio
Bantu het op 13 April 1964 begin en op di& stadium is sowat
1 600 radiostelle reeds aan skole in die FM-ontvangsgebiede
voorsien.,

2.2  OORWEGINGE WAT IN AG GENEEM IS MET DIE 0OG OP DIE
DAARSTELLING VAN ‘N SKOOLRADIODIENS VIR RADIO BANTU

(13 Pe 2)

'n Skoolradiodiens was in 1964 geen onbekende praktyk nie,
aangesien dit reeds in talle oorsese lande doeltreffend in



die onderwysprogram ingeskakel was. Dit is ook verder 'n
bekende feit dat die Bantoekind net soos die Blanke kind oor
die algemeen besonder leergierig is. Indien gencemde feite

in gedagte gehou word, is dit duidelik dat die oordeelkundige
aanbieding van radiolesse wat deur deskundiges opgestel en
kleurvol aangebied word, ook behoort te slaag ten opsigte

van die Bantoekind. Inagnemende die voorgaande spreek

dit dus feitlik vanself dat daar wel een of ander tyd die
gedagte geopper sou word om die radio as onderwyshulpmiddel
aan te wend in die Bantoe-onderwyspraktyk. Die Bantoe ver=
keer reeds vir jare in n maalstroom van akkulturasie. Hy moet
naamlik homself oriénteer ten opsigte van die moderne Westerse
beskawing wat aan veranderinge onderhewig is en as sodanig is
dit vir Bantoes n moeilike taak. In die proses van akkul=
turasie neem die Bantoe sekere gebruike en leefpatrone meer
geredelik oor as ander. So byvoorbeeld het die meeste Bantoes
veral in die stede reeds die kleredrag van die Westerling
"goedgekeur" en aanvaar, terwyl baie van hulle nog nie die
Christelike Godsdiens wat oorspronklik saam met die Westerse
beskawing gekom het ten volle aanvaar nie, alhoewel dit in n
verskeidenheid vorms by 'n groot groep van hulle inslag gevind
het.

In 1964 was en selfs vandag nog is die radio vir die Bantoe
'n raaisel. Presies hoe die uitsaaiwese funksioneer, was

vir die meeste op daardie stadium n duistere saak, maar

wat vir hulle besonder belangrik was, was die feit dat hulle
na die nuus en sportkommentaar in hulle eie taal, asook na
hulle eie soort musiek kon luister en selfs hulle name ge=
noem kon hoor gedurende versoekprogramme. Dit kan dus ver=
staan word dat die skoolgaande Bantoekind in 1964 meer ont=
vanklik ingestel was vir 'n radioles as byvoorbeeld die skool=
gaande Blanke kind wat aan die radio gewoond is.

Voorts is aangevoer dat wat die opvoedende onderwys van die
Bantoekind betref, daar in baie gevalle n gebrek bestaan het
sou hulpmiddele soos tydskrifte en vakgerigte leesstof, terwyl
besoeke aan besienswaardighede dikwels teen onoorbrugbare
hindernisse gestuit het. Die radio kon in di& opsig 'n baie
belangrike leemte vul. Daarbenewens kon die radio aangewend
word nie slegs om die kind se belangstelling in sy skoolwerk
te wek nie, maar ook om aandagfluktuasie teg& te werk.



2.3 DIE AANVANKLIKE BEPLANNING EN ORGANISASIE

2.3.1 Doelstellings van die Skoolradiodiens (1, pp. 3-6)

Die doelstellings en uitgangspunt van die Skoolradiodiens
was nie om die onderwyser te vervang nie, maar om as 'n hulp=
middel beskou en gebruik te word. Dit is dan ook duidelik
gestel dat die radio slegs 'n elektroniese apparaat is, wat
as medium aangewend kon word ter bevordering van die onder=
wys. Om die leerlinge se belangstelling te behou, moes die
radio dikwels aangewend word om kennis oor te dra op 'n in=
formele wyse, dit wil s& n les word in die vorm van n storie
of verhaal aangebied.

As 'n verdere doelstelling van die Skoolradiodiens is gestel
dat dit die goeie beeld van Radio Bantu verder moet uitbou.
Dit sou verseker dat die nuwe diens aanvaarbaar en/of
aanneemlik sou wees - 'n noodsaaklikheid aangesien die leer=
linge dié leer- en onderrigmedium (die Skoolradiodiens)
moet vertrou.

2.3.2 Die beoogde luisterpubliek

Aanvanklik sou die Skoolradiodiens van Radio Bantu sy programme
in besonder aan die volgende etniese groepe wy deur in hulle
tale uit te saai, te wete Zoeloe, Xhosa, Tswana, Suid-Sotho

en Noord-Sotho (14, Pe 2). Die eerste uitsendings was hoof=
saaklik op leerlinge in die senior primfre (standerds S en

6) en junior sekondfre klasse (standerds 7 en 8) gerig, hoewel
daar gepoog is om ook daarvoor voorsiening te maak dat die
ander leerlinge in n sekere mate met vrug na die uitsendings
sou kon luister. Die twee skoolgaande groepe, junior prim€re
en senior sekondBre leerlinge, sou dus aanvanklik gedeeltelik
oor die hoof gesien word. In laasgenoemde verband is besorgd=
heid veral ten opsigte van leerlinge van die junior primfre
klasse uitgespreek, omdat daar op daardie stadium 'n groot
aantal leerlinge was wat die skool na standerd 2 verlaat het
en dit juis die laer primfre skole was wat n groter potensigle
luistertal as die hoér primre en sekondfre skole gehad het.

2.3.3 Instellingsfases

Die Skoolradiodiens sou aanvanklik in twee fases ingestel
word. Gedurende die eerste fase sou daar gebruik gemaak word
van n aantal programme vir die verskillende etniese groepe
in die vorm van hoor- en klankbeelde. Di& programme het



redelik goed by die voorgeskrewe sillabusse aangepas. Pro=
gramme met 'n opvoedende strekking en programme wat betrekking
het op Sosiale Studie en die natuurwetenskappe sou egter
deur deskundiges geskryf en verwerk moes word. Gedurende

dié fase sou die SAUK nie n handleiding vir onderwysers of

n handleiding met fotobeelde vir kinders beskikbaar stel

nie, maar sou van die Bantoe-Onderwysblad wat maandeliks
verskyn, gebruik maak om die programme bekend te stel. Dit
sou n hesparing meebring wat moontlik weer die aanstelling van
addisionele omroepers kan bewerkstellig (1, Pe 7).

Met die tweede fase is die daarstelling van n volwaardige
Skoolradiodiens beoog, waarin onder andere vir die nodige
publikasies voorsiening gemaak sou word. 'n Handleiding vir
onderwysers sou kwartaalliks uitgestuur word en hierin sou
veral aan die onderwyser gestel word cor watter voorkennis

n kind moet beskik alvorens hy met vrug na 'n gegewe program
kan luister. Onderwysers kon ook voorstelle maak ten op=
sigte van die opvolging en afronding van 'n sekere besprekings=
onderwerp. Wat ook as van wesentlike belang beskou is, is

dat die programme wat aangebied sou word, veral aansluiting
moes vind by die kind se bevatlikheidsvermo& en ook moes
voldoen aan ander leerpsigologiese beginsels. In dié

verband sou 'n handleiding met fotobeelde van onskatbare waarde
wees, met di& voorbehoud dat dit deur deskundiges opgestel
moes word en dat die publikasie by die program aanpas en nie
andersom nie [1, PP. 7—8). Die aanvanklike programme van 1964
en 1965 is onder die hoofde:

Algemene opvoedende programme en programme van 'n letterkundige
aard, aangebied, en word in die hieropvolgende paragrawe
bespreek.

2.3.4 Algemene opvoedende programme wat aanvanklik aangebied
is {1, pp. 9-23; 2, pp. 10-22)

a. Praat jiereeks en voorstellings

Hierdie programme wat in die vorm van besprekings aangebied is,
was veral daarop gerig om die kind in die bre® die sinvolheid
van die menslike bestaan voor te hou, asook om besondere deugde
en n doelgerigte bestaanswyse te beklemtoon. Verwerkliking van
sodanige beoogde doel moet n logiese voortvloeisel wees van

n slotsom waartoe die kind geraak het. Die kind moet daartoe
gelei word om tot gevolgtrekkings te geraak waartoe sy
opvoeders graag wil h& dat hy moet kom. Die praatjie=

reeks is in 'n aangename stemming aangebied en is deur middel
van voorstellings, algemene besprekings of n aktualiteitsoorsig



aangebied. Hierdie reeks het in 'n groot mate aangesluit by
die afdeling Burgerkunde soos in die sillabus vir Sosiale
Studie voorgeskryf was. Vier periodes van twintig minute
elk per skoolkwartaal is gedurende 1964 =n 1965 aan hierdie
reeks gewy e

Aanvullend tot bogenoemde reeks is in 1964 een keer per maand
aanbiedings gelewer ten opsigte van een van die goeie tradi=
sies van die Bantoe en selfs ook van hul gedigte. Hierdie aan=
biedings het telkens vyftien minute in beslag geneem.

b. ° Hoorbeelde en hoorspele

n Program wat gehandel het oor belangrike uitvinders en ont=
dekkers is een maal elke vier weke gedurende 'n periode van
twintig minute in 1964 aangebied.

Ce Voorstellings

Voorstellings wat daarop gemik was om die Bantoekind bewus

te maak van die buitewfreld en die leefwyses van vervlog

dae, is ook in 1964 een keer elke agt weke vir twintig minute
aangebied.

de Nuus

Die nuusprogram is gedurende die twee aanvangsjare van die
skoolradiodiens weekliks aangebied - in 1964 gedurende 'n vyf=
tienminute=uitsending en in 1965 gedurende n tienminute-uit=
sending. Die uitsendings het bestaan uit n algemene inlei=
dende oorsig, nuus van nasionale belang, oorsigtelike streek=
nuus en nuus wat op die afsonderlike etniese groepe betrekking
gehad het.

€. Skolenuus en tydskrifprogram

Afgesien van bogenoemde program (2.3.4 d), is n verdere
program gewy aan besprekings ten opsigte van nuusitems en
tydskrifartikels wat betrekking gehad het op skole en wat
ook n mate van vermaak en ontspanning gebied het. In 1964
het dié program een maal elke vier weke 'n vyftienminute-
uitsending in beslag geneem en gedurende die eerste twee
kwartale van 1965 twee uitsendings van vyftien minute elk
per kwartaal op Vrydae.



e Algemene, opvoedende hoorbeelde

Hoorbeelde wat oor onderwerpe van algemene, opvoedende
aard gehandel het, is van 1965 af aangebied; aanvanklik
gedurende 'n twintigminute-periode twee keer per kwartaal op
Maandae. Besprekingsonderwerpe was byvoorbeeld die Buro
van Standaarde, Bantoe-universiteite, Gesondheidsdienste,
Landbou, Grondbewaring, Onderwys, Behuising en Kunsskatte
van die wéreld (met besondere verwysing na die HSA).

Je Algemene kennis

n Program wat as aanvullend tot bogenoemde program gereken
kon word, is ook in 1965 een keer per kwartaal vir vyftien
minute aangebied. Hierdie program, waartydens verskeie
brokkies algemene kennis aangebied is, het n wedstryd vir
luisteraars behels met 'n prysgeld van minstens R5,00.
Benewens hierdie wedstryd, is 'n weeklikse prysvraag ook
gestel oor een of ander aspek van die betrokke week se
programme. Die prysgeld was twee R1,00-pryse vir elke diens.

he "Ons stel aan julle voor"

Een keer per kwartaal gedurende 1965 is n Bantoeskool met sy
bedrywighede aan die luisteraars op Vrydae bekendgestel by
wyse van onderhoudvoering met die hoof, met een of twee
onderwysers en met 'n aantal leerlinge. Die program het
vyftien minute geduur en het die bevordering van welwillend=
heid as doelstelling gehad.

i. "Waarom leer ons dit?"

Die noodsaaklikheid, bruikbaarheid en interessanthede van
die betrokke skoolvakke is beklemtoon in hierdie program

wat bestaan het uit kort, dinamiese en keurige bespre=

kings van die vakke. Hierdie besprekings het in 1965

twee keer per kwartaal vir tien minute op Donderdae plaasge=
vind.

Je Prospektus

Gekeurde medewerkers het in n program van vyftien minute ge=
durende die derde en vierde kwartale van 1965, die opleidings=
fasiliteite en studierigtings aan universiteitskolleges en
opleidingskole vir die Bantoe aan die luisteraars voorge=
stel.



ke Gesondheidsleer
n Eenvoudige, maar interessante "gesondheidspraatjie" deur
n Bantoedokter of -verpleegster is in 1965 een keer per

kwartaal vir tien minute op Donderdae aangebied.

1. Huisvlyt, naaldwerk en handwerk

In 1965 is n twintigminute-les een keer per kwartaal op
Donderdae aangebied wat hoofsaaklik toegespits was op die
motivering van leerlinge met die oog op, enersyds die be=
oefening van die vlyte, en andersyds die versameling van
aanvullende kennis in verband met die verbruikbare mate=
riaal wat in die onderskeie vlyte en handvaardighede verwerk
word. Die lesse is aangebied deur vakopsieners van die
Departement van Onderwys, Kuns en Wetenskap.

me Geleerdheid en opvoeding

Vooraanstaande opvoedkundiges het gedurende 1565 onderwerpe
in bogenoemde verband bespreek en hul menings gelug in n
tienminute-les een keer per kwartaal op Woensdae.

Ne "So het ons gevorder"

Hierdie reeks, wat gedurende 1965 in die verskillende
dienste aangebied is, is in vereenvoudigde vorm vir die
leerlinge op Vrydae aangebied in 'n vyftienminute-uitsending
een keer per kwartaal.

2.3.5 Programme van letterkundige aard wat aanvanklik
aangebied is (1, pp. 9-23; 2, pp. 10-22)

a. Bantoeletterkunde
Te Boekvoorlesing

n Gedramatiseerde voorlesing uit een van die voorgeskrewe
werke in moedertaalonderrig vir die sekondfre skole is

deur die beste leser in elk van die afsonderlike taaldienste
weekliks vir tien minute op Woensdae gedurende 1964 aange=
bied. Hierdie program is in 1965 vervang met een getitel
Moedertaal, Prosa en PoEsie. Dit was steeds 'n suiwer voor-
lesing, maar elk van laasgenoemde onderwerpe het aandag
geniet gedurende drie tienminute-uitsendings, een keer per
kwartaal op Dinsdae. Klem is veral geplaas op literfre
skoonheid en die bevordering van 'n eie taaltrots.

2. Boekbespreking

Die besprekings van boeke wat in die sillabus vir moedertaal=
onderrig ingesluit was, is in 1964 behartig deur 'n deskundige
van die betrokke taalgroep gedurende 'n uitsending van vyftien
tot twintig minute elke vier weke. Hierdie program is in
1965 gewysig na een boekbespreking van twintig minute per
kwartaal, elk ten opsigte van 'n voorgeskrewe boek vir die
Junior Sertifikaateksamen en vir die Senior Sertifikaateksamen
en is behartig deur die personeel van die Universiteit van
Suid-Afrika. Die totaal van vier boekbesprekings vir elk

van die genoemde eksamens het die voorgeskrewe sillabus vir
Letterkunde in die moedertaal gedek.

3. Die Soetste Taal

Ter uitbreiding van die leerlinge se taalkennis en ook om

n liefde vir die eie taal aan te wakker, is n twintigminute-
program een keer elke vier weke daaraan gewy. Die program

is in 1965 gewysig na n Taalrubriek met dieselfde doelstellings
as die vorige program, maar dit is toe drie keer per kwartaal
gedurende 'n tienminute-periode op Woensdae aangebied.

4. Prysliedere en gedigte

Hierdie program het aansluiting gevind by die tradisionele
musiekprogramme en was meer kultuurgerig. Prysliedere en
gedigte is dan een keer elke vier weke deur kunstenaars van
die onderskeie taalgroepe aangebied, maar dit was nie nood=
wendig op die voorgeskrewe werke gebaseer nie. Die program
is slegs gedurende 1964 aangebied.

S. Eksamenvrae

Gedurende die derde en vierde kwartale van 1965 is n vyftien=
minute-periode op Vrydae twee keer per kwartaal afgesonder
vir die bespreking van moontlike eksamenvrae oor die
voorgeskrewe werke.

6. Bantoeskrywers

'n Verdere program wat ook in 1965 n aanvang geneem het, was die
voorstelling en bespreking van 'n vooraanstaande Bantoeskrywer
en sy werke van elke betrokke taalgroep. n Tienminute-
uitsending is een keer per kwartaal op Woensdae hieraan

bestee.

b. Afrikaans

Die Afrikaanse programme vir 1964 is onder die volgende twee
hoofde aangebied:

1. Afrikaanse bespreking en voorlesing

Enkele woorde, uitdrukkings of idiome en sowel die gebruik

as die korrekte uitspraak daarvan, is na aanleiding van n
leesstuk (in baie gevalle uit n leesles geneem) aangebied.
Nadat hierdie woorde en uitdrukkings bespreek en verduidelik
is, het die voorlees van die eenvoudige leesstuk gevolg. Die
program is gedurende twee tienminute-periodes elke vier

weke aangebied deur 'n Bantoe in samewerking met 'n Afrikaans=
sprekende Blanke, verkieslik 'n omroeper.

2. Suiwer Afrikaanse voorlesing

Hierdie gedramatiseerde voorlesing was daarop gerig om die
Bantoekind se ocor gewoond te maak aan onder andere die
ritme en intonasie van Afrikaans.

Die Afrikaanse programme vir 1965 is gewysig en soos volg

aangebied:

3. Voorlesing

n Weeklikse program van tien minute is gewy aan die voor=
lesing van geskikte leesstukke uit verskillende klasleesboeke
en waar dit saamgeval het met die bespreking van Afrikaanse
voorgeskrewe werke is ook leesstukke uit die betrokke voor=
geskrewe werk aangebied. Die doel met hierdie program

was om uitspraak te bevorder.

a. Lesse

Aanvullend tot bogenoemde voorlesings is 'n program aangebied
wat gebaseer was op leesstukke, opgestel volgens die voor=
geskrewe sillabus en waarin hoofsaaklik klem gel® is op
korrekte taalgebruik, uitspraak en idiome. Die program is
vyf keer per kwartaal vir tien minute op Woensdae aangebied.

S. Boekbespreking

Die bespreking van Afrikaanse voorgeskrewe werke is gedurende
n tienminute—-periode drie keer per kwartaal op Donderdae

aangebied en daar is spesifiek aandag gegee aan inhoud,
letterkundige aspekte, skryfstyl en n lewensbeskrywing van
die skrywer.

6. Gedigte

Vanweg die feit dat die voordra van gedigte die geleentheid
tot die verbetering van uitspraak en die ontwikkeling van

n aanvoeling vir letterkundige skoonheid bied, is ook hierdie
aspek van taalonderrig nie nagelaat nie en is drie periodes
van twintig minute elk per kwartaal op Donderdae daaraan
bestee. Die inhoud en betekenis van voorgeskrewe ge=

digte is verduidelik en selfs n kort lewenskets van die digter
is ook ingesluit. Die gedig is dan deur 'n voordragkunstenaar
voorgedra.

7 Gesprek

n Afrikaanse gesprek oor onderwerpe wat ooreengestem het met
dié vir spreeklesse vir senior primBre en sekondfre kursusse
in. Afrikaans, is twee keer per kwartaal vir tien minute op
Maandae aangebied. Klem is weer eens geplaas op korrekte

en idiomatiese taalgebruik asook uitspraak.

C. Engels

Die Engelse programme vir 1964 is onder die volgende hoofde
aangebied:

Te Engelse bespreking en voorlesing

Die aanbiedingswyse van hierdie program, wat vir drie tien=
minute-periodes elke vier weke aangebied is, het ooreengestem
met di& wat vir Afrikaans gevolg is. Leesstukke is gekies
uit die onderskeie voorgeskrewe werke vir die se<ond@re
standerds, terwyl dié vir standerds 5 en 6 uit die voorge=
skrewe leesboek verkry is.

2 Engelse voorlesing

n Dertigminute-periode is ook gewy aan die voorlesing van
n Engelse kortverhaal afkomstig uit die werke wat vir die
sekond®re standerds voorgeskryf is.

Die Engelse programme vir 1965 is gewysig en soos volg aan=

gebied:

3. Lesse

Hierdie lesse was gebaseer op kort leesstukke oor voor=
geskrewe onderwerpe en is gedurende ses tienminute—periodes
per kwartaal op Maandae aangebied.

4, Boekbespreking

Tydens die boekbesprekings, wat drie tienminute-periodes per
kwartaal beslaan het, is spesifiek aandag gegee aan inhoud

en die letterkundige aspekte daarvan, skryfstyl en 'n lewenskets
van die skrywer.

S. Voorlesing

Die voorlesing uit klasleesboeke en voorgeskrewe werke is
in 1965 weekliks gedurende n tiemminute-periode op Dinsdae
aangebied.

6. Gedigte

Die drie twintigminute-voordraglesse per kwartaal op Dinsdae,
se inhoud en aanbiedingswyse het ocoreengestem met dié vir
Afrikaans.

7e Gesprek

Die gesprekles, wat drie keer per kwartaal vir tien minute
op Maandae aangebied is, se inhoud en aanbiedingswyse het ook
ooreengestem met dié vir Afrikaans.

2.3.6 Musiekprogramme wat aanvanklik aangebied is (1, pp. 9-23;
2, pp. 10-22)

Die oommerk ten opsigte van musiekaanbieding in skoolradio=

programme was om die afsonderlike taalgroepe meer van hul

eie musiek te laat hoor, hulle daarin te onderrig en sodoende

die volkseie te verstewig. n Hele aantal programme van die

skoolradiodiens is in 1964 aan musiek gewy en word in

paragrawe (a) tot (f) bespreek. Hierdie programme is egter

in 1965 drasties verminder, en in paragrawe (f) tot (h) word

aan hulle aandag gegee.

e Bantoemusiek en kore

Hierdie program wat twee keer elke vier weke vir tien minute
aangebied is, was daarop gemik dat die leerlinge kennis aangaan=
de Bantoemusiek en kore moes opdoen.

b. Opleiding van kore

Die Skoolradiodiens kon rigtinggewend optree ten behoewe
van afrigters en deelnemers ten opsigte van koorwerk en
daarom is n twintigminute-periode elke vier weke daaraan

gewy.

Ce Tradisionele musiek

Vir twintig minute twee keer elke vier weke is musiek wat
by sekere belangrike gebeurtenisse in die lewenskringloop
van die Bantoe gespeel word, voorgespeel tesame met n
toepaslike voorsteiling en bespreking.

de Tradisionele musiek by prysliedere

Prysliedere is aangebied om voordragprogramme mee af te rond
en elke vier weke is n tiemminute-periode daaraan afgestaan.

Ee Musiek by boekbespreking

Die tydsduur en frekwensie van hierdie program het gewissel
na gelang van die tyd wat deur die boekbesprekings in
beslag geneen is.

e Westerse musiek

Om die belangstelling van ander volke in musiek te illustreer,
is 'n program elke vier weke vir vyftien minute aangebied

wat bestaan het uit die voorspeel en bespreking van Westerse

musiek.

ge Bantoekomponiste

Een van die enigste twee programreekse oor musiek wat die
Skoolradiodiens in 1965 aangebied het, was n reeks oor Bantoe=
komponiste. Dit is deur dr. Y. Huskisson saamgestel, hoof=
saaklik uit die versameling biografieg wat deur die musiek=
afdeling van die SAUK opgebou is. n Tiemminute-periode is
twee keer per kwartaal op Woensdae daaraan afgestaan.

h. Dorpe van ons land en hul kenmerkende musiek

Di& reeks wat in 1965 aangebied is, het bestaan uit die keur
van transkripsie-opnames, asook die tipe musiek wat die Skool=
radiodiens graag wou bevorder. Die program is deur die
Afdeling Bantoemusiek opgestel en is twee keer per kwartaal
vir tien minute op Donderdae aangebied.

2.3.7 Sosiale Wetenskappe = programme wat aanvanklik aangebied
is (1, pp. 9=23; 2, pp. 10-22)

Sosiale Studie

Die sillabus vir Sosiale Studie het die vakke Geskiedenis,
Aardrykskunde en Burgerkunde ingesluit. Gedurende die
eerste fase van die Skoolradiodiens is in 'n groot mate ge=
bruik gemaak van programme wat reeds in die afsonderlike
programdienste van Radio Bantu uitgesaai is en wat baie nou
saamgeval het met die lys van onderwerpe vir hoorspele en
hoorbeelde wat van toepassing was op Sosiale Studie. 1In
1964 is twee twintigminute—periodes elke vier weke aan die
aardrykskundige, geskiedkundige en burgerkundige aspekte van
Sosiale Studie gewy. Dit is in 1965 gewysig soos hieronder
aangedui. Die sillabus vir Soiale Studie was egter omvangryk
en om daarby aan te sluit het die Skoolradiodiens ge=
durende die twee aanvangsjare die volgende programme aange=
bied:

T Hoorbeelde en hoorspele

Soos reeds genoem, is gedurende 1964 n twintigminute-periode
elke vier weke aan die aardrykskundige, geskiedkundige en bur=
gerkundige aspekte van Sosiale Studie gewy. Die een periode
was 'n hoorspel oor die geskiedkundige of burgerkundige

aspek, terwyl die tweede periode 'n hoorspel oor die aar=
drykskundige aspek was. In 1965 is n twintigminute-uit=
sending drie keer per kwartaal aan hoorbeelde oor hierdie

drie aspekte van Sosiale Studie gewy.

2. Aardrykskundige programme

Wat die aardrykskundige aspek betref, is daar veral gepoog
om aan die Bantoekind n beeld van Suid-Afrika te gee ten
opsigte van onder andere die stede en dorpe, produkte,
dierelewe en plantegroei. Menskundige aspekte van Aardryks=
kunde en aspekte wat in verband staan met ekonomiese ont=

wikkeling het in dié programme veral aandag geniet. Die

lesse vir 1965 het ses periodes van tien minute elk per

kwartaal in beslag geneem en die onderwerpe was van 'n deurlopen=
de aard vir senior prim€re en sekondfre klasse. mn Amptenaar

van die Departement van Bantoe-onderwys is betrek by die

opstel van die lesse.

3. Dorpe van ons land

n Program in hierdie verband wat aansluiting gevind het by
n soortgelyke program onder "Musiek" (kyk 2.3.6 h hierbo],
asook by die Aardrykskunde- en Sosiale Studiesillabus vir
die senior primfre skole, is van 1965 af aangebied op
Dinsdae, drie keer per kwartaal vir tien minute. Die pro=
gramopskrif was ook aanduidend van die programinhoud.

4. So leef hulle

n Kort bespreking van die sosiale en ekonomiese aspekte van
verskillende volke en hul woongebied, tesame met 'n gedrama=
tiseerde legende uit hul kultuurskat, is onder bogenoemde
opskrif in 1964 een keer elke vier weke in n twintigminute-
periode aangebied. In 1965 was die tydsduur daarvan die=
selfde, maar is dit toe twee keer per kwartaal op Dinsdae
uitgesaai.

5. Ek en my volk

In noue aansluiting by die voorafgenoemde program (2.3.7 ae 4J
is 'n verdere reeks van tienminute-lesse twee keer per kwar=
taal, op Woensdae gedurende 1965 aangebied wat ten doel

gehad het om 'n behoefte aan die behoud van die eie volks=
identiteit binne die besondere etniese verband te stimuleer.
n Lid, verkieslik 'n verteenwoordiger of besoeker, van die
betrokke volk is genader om die teks vir die program op

te stel, waarna dit gekeur en in vertaalde vorm aangebied

is. Dit het dan slegs n ocorsigtelike beeld van die betrokke
volk gebied met beklemtoning van die nasionale karakter.

6. Geskiedkundige programme

Die voorgenoemde program Ek en my volk kan ook aansluiting
vind by die programme oor die geskiedkundige aspek van Sosiale
Studie. Hierdie aspek was in 'n groot mate toegespits op die
geskiedenis van die etniese groepe van die Bantoe in Suid-
Afrika, veral met betrekking tot hul herkoms, voormalige en

huidige heersers en gedenkwaardige gebeurtenisse in die
spesifieke volksontplooiing. Dit moes ook dien ter bevordering
van 'n beter begrip van maatskaplike verhoudings by die leerlinge.
In 1965 is n tienminute-periode drie keer per kwartaal op Woens=
dae hiervoor afgesonder.

7. Burgerkundige programme

Met "burgerkundig" is veral bedoel "Bantoeburgerkundig",

n Beeld is aan die Bantoeleerlinge gegee van wetenswaardige
aspekte ten aansien van die administrasie van die verskil=
lende etniese groepe en die Bantoe se eie bydrae daartoe.

Drie kort tienminute-lesse per kwartaal, gebaseer op die voor=
geskrewe sillabus en opgestel deur mnr. J.T. Heyns, inspek=
teur van Bantoe-onderwys, is gedurende 1965 op Dinsdae aan=
gebied.

8. Programme oor loopbane

Om hierdie aspek van Sosiale Studie en veral Burgerkunde

te dek, is n tienminute-uitsending twee keer elke vier

weke gedurende 1964 aan verskillende loopbane gewy. Die
eerste periode is bestee aan die bespreking van 'n betrokke
loopbaan asook die burgerkundige belangrikheid daarvan.

Ter bevordering van die aktualiteitswaarde van die programme
is onderhoude met suksesvolle beoefenaars van die betrokke
beroep(e) gevoer wat gedurende die tweede periode aangebied
is. Die aanbiedingswyse van die programme was ook in 1965
dieselfde, maar toe was die frekwensie drie lesse van tien
minute elk per kwartaal.

2.3.8 Natuurwetenskappe - programme wat aanvanklik aangebied
is (1, pp. 9-23; 2, pp. 10-22)

. Hoorbeelde en hoorspele

Die doelstelling met die aanbieding van hoorbeelde en hoorspele
oor die natuurwetenskappe was om die Bantoekind te lei om die
natuur te ontdek en te waardeer. Die aanvanklike onderwerpe
wat in 1964 gedurende n twintigminute-les elke vier weke
behandel is, was uiteenlopend van aard en het gehandel oor
onder andere diersoorte, vo&lsoorte, paddas, visse, die huis=
vlieg, plante, gasse, die magneetveld var die aarde asook
belangrike uitvindings van persone soos Marconi en Pasteur.
Laasgenoemde onderwerp is in 1965 gedurende 'n afsonderlike
twintigminute-les twee keer per kwartaal op Maandae bespreek,
tesame met voorgeskrewe, wetenskapgeoriénteerde onderwerpe

soos byvoorbeeld ten aansien van beroemde ontdekkers. Die
ander genoemde onderwerpe is egter gedurende 1965 nog in
hoorbeeldvorm of as hoorspele vir twintig minute drie keer
per kwartaal op Maandae aangebied.

b. Eksperimente

Die aanbieding van 'n reeks eksperimente wat in verband

gestaan het met basiese natuurwette en biologiese prosesse

was veral daarop gemik om by die Bantoekind 'n waardering en
belangstelling ten opsigte van die wonders en waarhede van

die natuur aan te wakker, om eventueel deur praktiese ervaring
die verwerkliking van 'n logiese denkwyse te stimuleer en verder
ook om bygelowigheid uit die weg te ruim. Die eksperimen=

te, wat vyftien minute geduur het, is in 1964 twee keer elke
vier weke en in 1965 drie keer per kwartaal aangebied en

was van toepassing op leerlinge in sowel die primre as
sekond@re skole.

Ce Landbou en tuinbou

n Onderwerp waaroor die Bantoe baie leiding nodig gehad het
en wat ook in die sillabusse op skool voorgeskryf is, naam=
lik landbou en tuinbou, het in 1965 een keer per kwartaal
vir twintig minute op Woensdae die aandag geniet.

2.3.9 Personeel (13, p. 5)

Aanvanklik is die mening uitgespreek dat n organiseerder
uitsluitlik vir die Skoolradiodiens van Radio Bantu aangestel
moes word en omdat sy pligte so omvangryk sou wees, sou hy

heel moontlik ook deur n assistent-organiseerder bygestaan

moes word. Hierdie persone (twee Blankes) sou heelwat
skakelwerk met Bantoeskole en ander belanghebbende instansies
doen en hulle sou dus verkieslik 'n Nguni- of 'n Sotho-taal
magtig moes wees. Verder sou 'n senior assistente, n assistente
en n stenograaf ook nodig wees. Di& persone moes ook Blankes
wees.

Wat die Bantoepersoneel betref, is aanvanklik bepaal dat n
addisionele Bantoe-omroeper by elke programdiens aangestel
moes word. Hierdie persone moes die vertaling van tekste

in die besondere taal, asook die aanbieding en produksie

van die skoolradioprogramme behartig. Daar is aanvanklik ook
as beleid aanvaar dat die personeel verbonde aan die Skool=
radiodiens onder die beheer van Radio Bantu moes ressorteer.

2.3.10 Produksie van programme, beskikbaarstelling van
publikasies en beheer van die Skoolradiodiens

a. Produksie van programme (1, p. 24)

Die produksie ten aansien van die meerderheid van die pro=
gramme was die taak van die afsonderlike programdienste,
hoofsaaklik vanweg die feit dat addisionele omroepers vir
die Skoolradiodiens by die afsonderlike programdienste van
Radio Bantu aangestel sou word. Programme wat dus in skrif=
telike vorm aan die afsonderlike organiseerders van die
spesifieke diens gestuur sou word, moes gereed wees vir aan=
bieding met so 'n volledig moontlike aanduiding van effekte,
byklanke en die nodige byskrifte. Indien moontlik, moes
programme in die ateljees van Radio Bantu opgeneem word en
aan die afsonderlike dienste gestuur word vir opname wanneer
die finale program saamgestel word.

Daar is beklemtoon dat wanneer 'n addisionele omroeper vir die
Skoolradiodiens aangestel word, elke programdiens verkieslik
nie een omroeper vir alle skoolradiowerk moes afsonder nie.
In dié verband moes eerder op grond van talentvolheid n
keuse gemaak word uit die volle omroeperspersoneel van
omroepers van die diens. Dit sou dan verhoed dat die Skool=
radiodiens om een persoon "“gebou" word. Elke programorgani=
seerder moes noukeurig aan dié saak aandag gee.

b. Beskikbaarstelling van publikasies (12, p. 4)

Dit is noodsaaklik dat kwartaallikse publikasies aan sowel
die Bantoekind as die —onderwyser beskikbaar gestel moes
word. Aanvanklik is bepaal dat die Bantoe-Onderwysblad die
programbesonderhede kon publiseer. Daar is egter beklemtoon
dat so n maatreél slegs tydelik sou wees, al sou dit n
geweldige besparing in koste meebring. 'n Ryklik geillus-
treerde publikasie vir gebruik deur die leerling en n ge-
detailleerde publikasie vir die onderwyser moes beskikbaar
gestel word om die daadwerklike betrokkenheid van kind en
onderwyser te verseker. ' Programrooster sou ook gepubliseer
word .,

C. Beheer van die Skoolradiodiens (13, p. 3)

Die beheer van die Skoolradiodiens sou by die SAUK en sy Beheer-
rade berus. Daar sou egter baie nou met die Nasionale Raad
vir Oudiovisuele Opvoeding en die Departement van Bantoe-

onderwys saamgewerk het. n Onderwys-adviesraad sou in die
lewe geroep word en alle etniese groepe van die Bantoe in
Suid-Afrika sou op hierdie Raad verteenwoordig wees. Die
Skoolradiodiens van Radio Bantu sou ook met hierdie Raad
skakel, maar dit is in vooruitsig gestel dat n eie Skoolradio-
adviesraad gestig word.

2.3.11 Beraamde koste vir die instelling van die Skoolradio=
diens (13, p.5)

By benadering was daar in 1964 ongeveer 150 000 Bantoekinders
in standerds 5 en 6, die twee standers ten behoewe van wie

die skooluitsendinge beoog was. Op daardie stadium sou n
beraamde 16 000 fotoboekies vir kinders en 7 000 vir onder=
wysers nodig wees. Die drukkoste hieraan verbonde sou twee

of selfs drie keer soveel wees as in die geval van die pu=
blikasies vir Blankes aangesien dit nodig sou wees om pu=
blikasies vir Bantoeleerlinge en -onderwysers in die afsonder=
like tale daar te stel.

Die beraamde koste verbonde aan n skoolradiodiens vir die
Bantoe in 5 tale sou min of meer op die volgende te
staan kom:

R
Kunsternaarsgelde 7 200
Brosjures, tydtafels,
ens. 26 400
Kopiereggelde 5 000

Salarisse, pensioene,
toelaes, adminis=
trasiekoste, ens. _19 187
Totaal RS7 787

Hierdie bedrag het op n skatting berus en het slegs die
verwagte jaarlikse lopende uitgawes verteenwoordig. Items
soos onder andere kantoortoerusting en akkommodasie is nie
in berekening gebring nie.

HOOFSTUK 3

ONTVANGS VAN DIE SKOOLRADIODIENS

3.1 INLEIDING

Op 13 April 1964 het Radio Bantu se Skoolradiodiens met sy
eerste uitsendings begin. Aanvanklik is die programme nie
altyd gelyktydig deur al die dienste aangebied nie, omdat
gebruik gemaak moes word van verskeie bestaande programme

met 'n opvoedingsgerigte strekking wat slegs in 'n spesifieke
taal beskikbaar was. Hierdie aanbiedingswyse het ten einde
geloop aan die einde van die tweede skoolkwartaal van 1964,
Gedurende die derde en vierde kwartale van 1964 is die
programme in die verskillende dienste gesinchroniseer en

ook aangepas by spesifieke aspekte van die onderskeie sillabusse.
Die trefkrag van die Skoolradiodiens is veral deur twee bronne
aangedui:

1a Briewe wat van luisteraars (sowel Bantoe-onderwysper=
soneel as =leerlinge) ontvang is.

2. Vraelysopnames.

3.2 BRIEWE VAN LUISTERAARS (2, byvoegsel c)

3.2.1 Inleiding

Briewe is van luisteraars ontvang na aanleiding van uitno=
digings wat via die Bantoe-Onderwysblad, omsendbriewe en
ander briewe aan inspekteurs en onderwysers gerig is om

hul kritiek met betrekking tot die gehalte van Radio Bantu
se skoolradioprogramme skriftelik aan die Skoolradiodiens
voor te 18, QOor die algemeen was di& kritiek opbouend van
aard en het dit gepaard gegaan met wenke en voorstelle,
alhoewel negatiewe kritiek ook ontvang is. Die belangrikste
punte van kritiek en/of voorstelle was die volgende:

Te Die lesse was te algemeen van aard en was nie uitsluit=
lik op die sillabus gebaseer nie.

2 Daar moes ten opsigte van die programme gedifferensieer

word sodat sekere lesse slegs vir sekere standerds
aangebied word.

3. Daar moes vroegtydig aangedui word watter lesse vir
watter standerds bedoel is.

Omdat die briewe van luisteraars veral dié van onderwysers en
leerlinge wat na die eerste uitsendings ontvang is, nie as
verteenwoordigend van alle luisteraars veral onderwysers

en leerlinge beskou kan word nie, sal daar nie in besonderhede
daaraan aandag gegee word nie, maar slegs 'n oorsigtelike beeld
verskaf word. Die bevindinge van die latere ondersoeke kan

as baie meer betroubaar beskou word as die briewe wat ontvang

is.

3.2.2 Briewe van onderwyspersoneel

In die algemeen het die briewe van onderwyspersoneel positiewe
kritiek en voorstelle vir verbetering bevat. Sommige onder=
wysers was egter van mening dat te veel tyd verlore gaan om
die leerlinge eers bymekaar te kry (moontlik in een lokaal),

en dan weet die onderwyser byvoorbeeld ook nie vooraf watter
standerds by die les betrek kan word asook watter vak aange=
bied gaan word nie.

Die voorstelle wat gemaak is, was uiteenlopend van aard,
waarvan die belangrikste miskien was dat die lesse nie "af=
gerammel" moes word nie, maar dat die leerlinge voldoende
geleentheid gebied moes word om die feite deeglik te begryp
en te verwerk. Voortspruitend hieruit is die mening geopper
dat die tydsduur van die programme te kort was. Voorts

is ook voorgestel dat leerlinge na afloop van die program
deur die onderwysers getoets moes word om te bepaal of hulle
werklik insig getoon het in wat aan hulle geleer is. Die
meeste onderwysers was egter van mening dat hulle baie
gebaat het by die programme en dat sowel hulle as die leer=
linge nog verder daarby baat sou vind, byvoorbeeld by die
aanleer van korrekte uitspraak van woorde in die amptelike
tale.

3.2.3 Briewe van leerlinge

n Aantal briewe is ook van leerlinge ontvang waarin die meeste
van hulle hul dank uitgespreek het vir die instelling van die
S<oolradiodiens en ook hul blydskap te kenne gegee het oor

die feite en nuwe gegewens wat deur middel van aoie radio

aan hulle oorgedra is. In hul briewe het hulle ook gemeld

dat hulle "sommige van hierdie feite gaan uittoets het"

en dat hulle verbaas was oor die resultate. Daar was egter

23



ook nog talle ander knelvrae van onderwyskundige aard waaroor
hulle graag via die radiodiensprogramme duidelikheid wou he&.

3.2.4 Gevolgtrekkings en riglyne vir die toekoms

Die algemene gevolgtrekking wat uit die briewe\an luisteraars
gemaak kon word, was dat die aanvanklike uitsendings van die
Skoolradiodiens n sukses was en dat dit groot byval gevind
het. Daar was egter struikelblokke en probleme wat nadere
toeligting verdien. Om hierdie aanvanklike probleme in die
regte perspektief te stel, is dit nodig dat gekyk word na
die doel wat die Skoolradiodiens vir homself gestel het,
naamlik "“om supplement®r mee te help met n vormingsproses binne
n bepaalde raamwerk en volgens 'n sekere beleidskode wat
daartoe sal lei dat die individu bewus word van sy eie
identiteit, sy verbintenis met sy etniese groep, sy plek in
die lewenspatroon van sy gemeenskap en dat hy 'n regmatige
trots sal ontwikkel ten opsigte van dit wat sy volkseie is".
Die Skoolradiodiens het dus nie alleen ten doel gehad

om behulpsaam te wees met die onderrig van die Bantoekind nie
maar ook met sy opvoeding. Die kind moes nie alleen die
teoretiese kennis verwerf nie, maar hy moes enersyds sy
verworwe kennis in die praktyk kon toepas en andersyds kon
sien hoe hierdie teorie uit die alledaagse lewe gevorm word.
Uit die voorafgestelde blyk dat die Skoolradiodiens nie
uitsluitlik eksamengerig was nie.

Met bogenoemde doelstelling as agtergrond is dit moontlik

om te besin oor die grootste aanvanklike probleem van die
Skoolradiodiens, naamlik die rol wat die onderwyser daarin
moes speel. Die Bantoe-onderwyser het klaarblyklik van die
standpunt uitgegaan dat alle feitekennis wat nie deur eksamen=
prestasie gemeet kan word nie, van geen waarde is nie.
Derhalwe was die Bantoe-onderwyser grotendeels eksamengerig

en die doelbewuste breére opvoeding van die kind het weinig
oorweging geniet. Hierdie bewerings spruit uit die feit dat
die meeste voorstelle wat gemaak is met die oog op verbetering
van die aanvanklike programme, hoofsaaklik gerig was op 'n

enge beperking van lesse tot sekere standerds, 'n meer

slaafse navolging van die sillabus en 'n aanduiding van watter
standerds na watter lesse moes luister - dit wil s gespe=
sialiseerde differensiasie. Sodanige differensiasie sou
heelwaarskynlik die volgende tot gevolg h8:

1. Daar sou nie aan die doelstelling van die Skoolradio=
diens voldoen word nie.

2. Die luistergehoor sou beperk word.

3. Feitelike leerstof sou via die radio nie so effektief
oorgedra word as deur die onderwyser nie.

4, Radioprogramme sou net inligtinggewend wees, terwyl
dit ook in skoolse verband vermaaklik en voorligtend
moet wees.

Die voorafgestelde probleem is verder vergroot deur die feit
dat sommige Bantoe-onderwysers nie geweet het hoe om die leer=
stof wat in 'n program aangebied is, in 'n spesifieke klas

se onderrigprogram in te skakel ooreenkomstig die leerlinge

se onderwysbehoefte nie. Daar is deur die Skoolradiodiens
van die veronderstelling uitgegaan dat n onderwyser wat
deeglik op die hoogte met sillabusinhoude is, sou geweet het
watter leerstof vir watter standerds bedoel is.

Dit was duidelik dat daar sommige Bantoe-onderwysers was wat
nog nie die opvoedingsaspek van die diens kon peil en tydens
hul bemoeienis met die leerlinge kon aangryp nie. Hulle
het blykbaar nie besef dat die uiteindelike doel met die
bemoeienis van die onderwyser as volwassene met die kind

die verwerwing van volwassenheid deur die kind is nie.

(18, p. 18).

Die Bantoekind daarenteen bevind homself in 'n baie moeilike
situasie. Hy is, soos enige ander kind, 'n eksploreerder

wat die wereld tot leefwBreld vir homself maak deur betekenisse
daaraan te heg. Sy leefwBreld bestaan egter uit twee kompo=
nente, naamlik n "BantoewBreld" en n "Blanke wereld".
Daarbenewens moet.in gedagte gehou word dat die Bantoe

in 'n proses van akkulturasie verkeer. Enersyds is daar
tradisionele gewoontes en gebruike wat hy moet gehoorsaam

en andersyds die moderne Westerse beskawing ten opsigte

waarvan hy homself moet oriénteer. Die Blanke en Bantoe van
Suid-Afrika se kulture oor die algemeen beskou staan feitlik
lynreg teenoor mekaar: Akkulturasie is, wat die Bantoe betref,
n werklike "botsing" van sy tradisionele met die moderne
Westerse beskawing (16, p. 54). Voorts word die Westerse
beskawing onder andere gekenmerk deur die teenwoordigheid

van spanning - spanning in di& sin dat die mens by uitstek

die man, deur arbeidsverrigting sy daaglikse brood moet verdien;

nie alleen sy brood vir vandag nie, maar hy moet ook voor=
siening maak vir n mOre en 'n corm@re en vir die dag wat hy
dalk nie meer in staat sal wees om arbeid te kan verrig nie.
Tesame hiermee staan hy in n wedloopsituasie. Die persoon
met beter hoedanighede en kwalifikasies as hy, kan hom na die
kroon steek of hom dalk "wervang"; met ander woorde daar
bestaan nie so iets soos alleenreg op bestaan in die beroeps=
bestel nie.

Die kultuur van die tradisionele Bantoe daarenteen, word geken=
merk deur 'n geringe mate van spanning. Voor die koms van die
Blankes na Suid-Afrika het die Bantoe feitlik n van-dag-tot-
dag-bestaan gevoer. Wat betref die dag van mOre is daar weinig
kommer oor uitgespreek en is daar ook nie voorsiening voor
gemaak nie. Hierdie spanningloosheid bestaan in n groot mate
vandag nog, veral in dié woongebiede waar betreklik min kennis
gemaak word met die talle fasette van die Blankekultuur. Die
akkulturasiegebeure hou onder andere in dat die Bantoekind wat
betref sy opvoeding, weggelei moet word van passiwiteit (5pan=
ningloosheid) na dinamiek (inspanning). Hy (die Bantoekind)
moet dus ook nou nader beweeg na die inspanning wat van n vol=
waardige volwassene volgens Westerse norme verwag word (18,
Pe 45). Nou is dit merendeels sd dat die Bantoevolwassene juis
nie hierdie inspanning ken nie; dit is vir hom en ook vir die
kind iets vreemds, hy moet homself eers ten opsigte daarvan
ori®nteer voordat hy die kind daartoe kan lei. Die Bantoekind
is tevrede met die "is" ooreenkomstig die Bantoekul tuur en moet
gelei word tot die "behoort" ooreenkomstig die Westerse norme
deur die tradisionele Bantoevolwassene. Laasgenoemde bevind hom
egter in amper dieselfde situasie as die kind, hy is tevrede met
wat hy het en oor die "behoort" bekommer hy hom nie juis nie.
overmelde uitsprake geld alleenlik vir beskouinge van die
Bantoe ten opsigte van die Blankebeskawing.)

Daar moet ook op gelet word dat die Bantoe wel tradisionele
opvattings het ten opsigte van die opvoeding van die kind,

maar dat dit in n groot mate van dié van die Blanke verskil.
Hiervan spreek onder andere die besondere gesagstrukture en
inisiasieseremonies wat so kenmerkend van die Bantoe se op=
voedingspraktyk is. Dit gaan dus hier om die verskillende
beskouinge van die Bantoe en die Blanke ten aansien van opvoeding.

Sommige van die Bantoe—onderwysers het blykbaar die rol wat
die radio in die klaskamersituasie moet speel, verkeerd
vertolk. Volgens sodanige onderwysers het die radio

die onderwyser dan vir dié spesifieke les vervang. Hulle wou

die radio aanskakel, die leerlinge na die program laat luister
(wat noodwendig n les uit die sillabus moet wees) en as die
program verby is dan is die les ook as afgehandel beskou; met
ander woorde die radio "bespaar die onderwyser die moeite

om self die les aan te bied". Sommige het wel besef dat die
radio daartoe kon bydra om die kinders se algemene kennis uit
te brei, maar hulle wou langs hierdie weg 'n ensiklopediese
kennisbesit by die kinders inskerp. Daar is nie besef dat hier=
die eerder as n onderwyshulpmiddel beskou moes word wat ter
wille van algemene kennisuitbreiding by die opvoedings- en
onderwysgebeure betrek kon word nie. Hulle kon blykbaar

ook nie tot die besef kom dat die radio slegs as hulpmiddel

in die opvoedings— en onderwysgebeure moes dien nie. Dit

word naamlik noodsaaklik geag dat die onderwysers self

aktiewe bemoeienis met die kinders moet maak en dat daar
werklik sprake van waag met mekaar moet wees (18, p.16).

Die onmiddellik voorafgestelde is n aangeleentheid wat

egter, vanweg die besondere probleemgesitueerdheid waarin
veral die Bantoe-onderwyser en -leerling hul vandag bevind,
nadere toeligting verg. Wat betref die voltrekking van die
waag met mekaar gebeure, geskied dit by die Bantoe anders

as by die Blanke. Waag met mekaar vereis absolute vertroue
tussen kind en volwassene wedersyds (18, p.16). By die Bantoe
is die voltrekking daarvan meer ingewikkeld in di& sin dat

die Bantoevolwassene die kind moet lei tot volwassenheid,

dit wil s tot sedelik-selfstandige besluitvorming en behandeling
en tot normidentifikasie in 'n tweeledige kultuurwéreld,
naamlik sy tradisionele kultuurw@reld en die anderse Blanke=
kultuurwBreld., Hierin 18 die moontlikheid vir n geweldige
konflik opgesluit, want wat vir die Bantoe sedelik is, is

dalk vir die Blanke onsedelik en andersom, terwyl die onder=
skeie rassegroepe weer eiesoortige norme stel waaraan voldoen
moet word. Die Bantoekind moet dus opgevoed word tot 'n
besondere volwassenheid wat daarop neerkom dat n keuse gemaak
moet word tussen "tipes" volwassenheid, te wete n volwassene
met n Westerse oorwegend Christelike lewensopvatting Of

'n volwassene met n tradisionele oorwegend nie-Christelike
lewensopvatting of n volwassene met 'n lewensopvatting

wat n kombinasie. is van beide die Westerse (Christelike)

en tradisionele (nie-Christelike). Al sou n definitiewe keuse
tussen eersgenoemde twee lewensopvattings gemaak word, gaan
sodanige volwassene heelwaarskynlik nog konfliksituasies beleef,
omdat sy mede-volksgenote dalk nie dieselfde keuse as hy
gedoen het nie en hulle dan van hom vereis om dieselfde keuse
as hulle te doen, terwyl hy weer aan hulle n soortgelyke

eis ten opsigte van sy keuse stel.

Voorts is dit 'n bekende feit dat baie Bantoes vandag 'n sin=
kreties Christelik-heidense lewensopvatting huldig, soos
spreek uit die feit dat byvoorbeeld baie van hulle die Chris=
telike godsdiens aanvaar het maar nogtans ook voorvaderdiens
bedryf (16, P. 64). So n lewensopvatting kan nie bevorderlik
vir die vorming van die individu wees nie, omdat dit n kom=
binasie van waardes en norme inhou wat lynreg met mekaar
bots. Verder dui dit ook op moontlike onsekerheid of twyfel
wat so 'n volwassene met betrekking tot sy lewensopvatting
sal koester. Indien dit dan gebeur dat hierdie volwassene
as opvoeder moet optree en homself as voorbeeld aan die kind
moet stel, is dit onvermydelik dat die kind bewus gaan word
van die onsekerheid wat die volwassene met betrekking tot

sy eie lewensopvatting het. In sodanige geval lei die
pedagogiese vertrouensverhouding skipbreuk, enersyds omdat
die kind nie meer die volwassene (kan) vertrou nie en ander=
syds omdat die volwassene nie vertroue in homself het nie.
Die gevaar ontstaan nou dat die volwassene n laat maar vaar
houding jeens die kind openbaar, met rampspoedige gevolge
wat betref laasgencemde se volwassewording.

'n Verdere probleemsituasie wat kan ontstaan, is dat die
Bantoekind homself in verskillende opvoedingsverhoudings

kan bevind, byvoorbeeld op een stadium met n volwassene wat

n nie-Christelike lewensopvatting huldig en op 'n ander stadium
met n volwassene met n Christelike lewensopvatting huldig.

Dit plaas die kind weer in 'n konfliksituasie aangesien hy
dikwels n keuse moet doen ten opsigte van die wesensaspekte
van dié lewensopvatting wat hy wil huldig - Christelik of
nie-Christelik. Kies hy die Christelike lewensopvatting,

gaan hy heelwaarskynlik in onguns raak by sy volksgenote

wat tradisioneel anders georiénteerd is en kies hy die
nie-Christelike lewensopvatting, gaan hy heelwaarskynlik

nie die guns van die Christelik georiénteerde persoon,

Blank of Nie-Blank, wen wat nou sy opvoeder is en dalk nog ook
sy werkgewer gaan wees. Die dualiteit ten opsigte van die
voorleef van die lewensopvatlike wat die gevolg van n
kombinasiekeuse sal wees, hou ook geen belofte as 'n kompromis=
beslissing in nie.

Die Bantoe-onderwyser moet dus besef dat die onus op hom
rus om te bepaal in watter rigting hy die leerling in die
skoolsituasie as opvoedings- en onderrigsituasie wil lei,
dit wil sB watter lewensopvatting hy wil h8 die kind eendag
moet huldig. Eersgenoemde se taak is nie maklik nie; hy
sal besluite moet neem wat ®f suksesvol OF rampspoedig

kan eindig. Die onderwyser kan ook nie sy taak op die Skool=
radiodiens afskuif nie, want laasgenoemde kan slegs dien as
hulpmiddel en medium ter vaslegging van 'n bepaalde lewens=
opvatting. Die onderwyser sal hom moet vergewis van die
leerstof wat die Skoolradiodiens aanbied en ook in watter
mate dit aangewend kan word om sy leerlinge se opvoedings-

en onderwysbehoeftes en —probleme te help oorbrug.

In die lig van die voorafgestelde gevolgtrekkings het die
Skoolradiodiens in 1965 n aanbeveling gemaak (3, Pe 2)

dat kursusse aan onderwysers en aspirant-onderwysers gebied
moes word waartydens daar aan veral die volgende aspekte
aandag gegee moes word:

Te Beklemtoning van die doel met 'n opvoedingsgerigte
Skoolradiodiens.

2. Die samestelling van 'n gehoor bestaande uit leerlinge.

3. Die moontlikhede en beperkinge van die radio as onder=

rigmedium.

4, Die Skoolradiodiens se plek in die klaskamerpraktyk,
met besondere verwysing na die volgende:

e Watter leerlinge na die programme moet luister.
b. Lesroos ters.
Ce Die rol van die onderwyser voor, gedurende en na afloop

van die uitsending.

ds Praktiese lesse met behulp van skoolradiodiensless=
opnames.

3.3 DIE ONDERSOEK VAN 1966 (14, pp. 1-16)

3.3.1 Inleiding

n Ondersoek om die aanvanklike trefkrag van die Skoolradio=
diens by die luisterpubliek vas te stel, is aan die einde

van die eerste kwartaal 1965 gedoen. 'n Meer omvattende onder=
soek is presies n jaar later uitgevoer, dit wil s aan

die einde van die eerste kwartaal 1966. Voorts sal aan
hierdie ondersoek aandag geskenk word.

3.3.2 Doel met die ondersoek

Die doel met die ondersoek was -

1. om die verdere trefkrag van die skoolradio-uitsendings
vas te stel;

2. om die Skoolradiodiens op die hoogte te hou met die
behoeftes van sowel die leerlinge as onderwysers ten
opsigte van uitsendings en publikasies;

3. om te verhoed dat daar blindelings voortgegaan word
met die aanbieding van uitgediende programme;

4. om vroegtydig remedi&rende programme te skeduleer vir
vakke waarin leerlinge swak presteer; en

5. om inligting in te win wat van waarde kan wees vir
die optimale beplanning van toekomstige skoolradio=
diensuitsendings.

3.3.3 Metode van ondersoek

Die metode wat vir die inwinning van informasie gevolg is,
was om vraelyste in Afrikaans en Engels aan die hoofde van

1 600 skole wat in die FM-ontvangsgebied geleg& was, te stuur.
Van die skoolhoofde is nie verwag om hul naam of die naam

van die skool te verstrek nie, en hulle moes slegs 'n kruisie
in 'n spesifieke blokkie trek om gevraagde inligting te
verstrek. Aangeheg by die vraelys was 'n blanko bladsy waarop
enige kommentaar, kritiek of voorstelle ten opsigte van
uitsendings en publikasies deur 'n skoolhoof gemaak kon word.
Die vraelyste het onder andere vir die volgende voorsiening
gemaak :

Te Die klassifikasie van programme ooreenkomstig die
kriteria '"goed", "gemiddeld" en "swak".

2 'n Aanduiding van die geskiktheid van lesse vir -
a. leerlinge op ho&r prim€re vlak;
b. leerlinge op laer primfre vlak, en

Ce. sekondfre leerlinge.

3. Die klassifikasie van fotoboekies en onderwysersgidse
in die onderrigsituasie volgens die klassifikasie
"altyd behulpsaam", "dikwels behulpsaam", "soms behulp=
saam" en "nie bruikbaar nie".

4, Kommentaar en voorstelle in verband met programme.
S. Kommentaar en voorstelle in verband met skoolradio=
dienspublikasies.

3.3.4 Bevindings van en gevolgtrekkings uit die ondersoek

a. Die ondersoekgroep

Alhoewel 8,2 persent meer vraelyste as tydens die vorige
ondersoek terugontvang is, was die reaksie van die respondente
nog teleurstellend. Van die 1 600 vraelyste wat uitgestuur
is, is slegs 400 (25%) terugbesorg. Eventueel is die gegewens
van 350 vraelyste gebruik. Die vraelyste wat ontvang is,
(350) is nogtans as redelik verteenwoordigend van die onder=
soekgroep beskou.

be Die luisteraars

Die gegewens wat uit die vraelyste verkry is, was verteen=
woordigend van 4 947 sekond®re leerlinge (4,3%), 48 674

hoBr prim@re leerlinge (46,8%) S0 323 laer prim@re leerlinge
(48,%) en 1 777 onderwysers. Aangesien di& ondersoekgroep
as verteenwoordigend van die universum beskou is, is afgelei
dat daar meer primBre leerlinge as sekondBre leerlinge was
wat na die programme geluister het - n bevinding wat in oor=
eenstemming was met die ocogmerke van die diens (14, p.?).

Cs Medium van onderrig van die luisteraars

Uit die gegewens, soos verkry uit die vraelyste, het

geblyk dat 40 persent van die leerlinge onderrig deur medium
van Zoeloe ontvang het, 22,6 persent in Xhosa, 11,1 persent

in Suid-Sotho, 0,6 persent in Venda, 2,3 persent in Tsonga,

5,4 persent in Engels en 3,1 persent in Afrikaans.

d. Taalgroepe in steekproef ingesluit

Die taalgroepe is persentasiegewys soos volg in die monster
verteenwoordig: die Zoeloe 51,92 persent; die Xhosa

18,08 persent; die Noord-Sotho 10,28 persent; die Suid-
Sotho 10,26 persent; die Tswana 5,88 persent; die Tsonga
2,68 persent en die Venda 0,09 persent.

e. Ontvangs van die uitsendings

Van al die skole by die ondersoek betrek, het 60 persent
aangedui dat die ontvangs oor die radio middelmatig

tot goed was, terwyl 40 persent van die skole aangedui het

dat die ontvangs baie goed was. Dit het daarop gedui dat

daar nie optimale bevrediging ten opsigte van ontvangs

was nie. 'n Moontlike rede vir die probleem kan heelwaarskynlik
toegeskryf word aan die feit dat 92 persent van al die skole
wat by die ondersoek betrek is se radio's nie van 'n lugdraad
voorsien was nie.

. Die aantal radiostelle per skool

Uit die ondersoek het geblyk dat 97,4 persent van die skole
van slegs een radiostel gebruik gemaak het. Waar skole van
meer as een radiostel gebruik gemaak het, was die addisionele
stelle private eiendom en is dus nie deur die Departement

van Bantoe-onderwys voorsien nie. Dit het meegebring dat

65 persent van al die leerlinge in die ondersoekgroep inge=
sluit in 'n verhouding van 101 tot 200 leerlinge per radiostel
en 16,29 persent in m verhouding van 25 tot 50 leerlinge per
radiostel na die programme van die Skoolradiodiens geluister
het.

g. Dae waarop ingeskakel is

Op Woensdae het 93,43 persent van die skole op die Skoolradio=
diens ingeskakel, terwyl 92 persent op Vrydae ingeskakel het.
Hierna het Maandae, Dinsdae en Donderdae in dalende rangorde
gevolg.

h. Publikasies

Wat publikasies betref, is onderwysersgidse en roosters die
gereeldste by skole ontvang, terwyl fotoboekies minder
gereeld ontvang is. 'n Moontlike oorsaak vir die ongereelde
ontvangs was die feit dat sommige hoofde van skole nie gereeld
die onderwysersgidse en fotoboekies by die betrokke ontvangs=
punte laat haal het nie. Voorts het geblyk dat 72,25

persent van die skole die publikasies voor of aan die begin
van die kwartaal ontvang het, 21,38 persent het dit binne

een tot sewe dae na die begin van die kwartaal ontvang,
terwyl die publikasies 6,65 persent van die skole na sewe

dae bereik het.

Wat betref die toepaslikheid van die onderwysersgidse, het
87,61 persent van die onderwysers dit altyd of dikwels bruik=
baar gevind, terwyl 12,39 persent dit soms behulpsaam

gevind het. Ten opsigte van die fotoboekie was 83 persent on=
derwysers en leerlinge van mening dat dit altyd of dikwels
bruikbaar was, terwyl 16,42 persent dit soms bruikbaar

gevind het. Ten opsigte van die fotoboekie was 83 persent
onderwysers en leerlinge van mening dat dit altyd of dikwels
bruikbaar was, terwyl 16,42 persent dit soms bruikbaar gevind
het. Slegs 0,58 persent het dit as onbruikbaar beskou.
Laasgenoemde syfer is as nie-beduidend van aard geag.

Wat betref die beskikbaarheid van die onderwysersgids was
daar ten opsigte van 54,77 persent van die onderwysers mn
verhouding van twee onderwysers per onderwysersgids, by 74,12
persent van die onderwysers 'n verhouding van drie onderwysers
per onderwysersgids en by 25,88 persent 'n verhouding van vier
tot vyf onderwysers per onderwysersgids. Eersgenoemde twee
syfers is as optimaal bevredigend beskou maar laasgenoemde
syfer het kommer gewek. Wat betref die verspreiding van
fotoboekies, is bevind dat 61,07 persent leerlinge in n
verhouding van meer as elf (soms selfs vyftien) leerlinge

per fotoboekie gestaan het. ' Radikale verhoging van die
aantal publikasies is in die lig hiervan deur die ondersoekers
bepleit.

i. Voorbereiding deur onderwysers

Blykens die bevindings van die ondersoek het 67,43 persent
van die onderwysers aangetoon dat voorbereiding vir die
skoolradio-uitsendings altyd of dikwels nodig is,

27,43 persent het dit as soms nodig geag, terwyl 5,14
persent dit as onnodig bestempel het.

Je Die baat wat sekondfre, hor primfre en laer primére
skole uit die skoolradiodiensuitsendings kon put

Een van die belangrikste aangeleenthede waarop die ondersoek
lig moes werp, was naamlik die mate waarin die leerlinge baat
by die skoolradio-uitsendings gevind het. Met betrekking

tot die voltrekking van die onderwysgebeure was 71,13 per=
sent van die onderwysers van mening dat die skoolradio-
uitsendings altyd of dikwels toepaslik was, terwyl 28,28
persent dit as slegs soms van toepassing bestempel het.

'n Geringe 0,59 persent het die uitsendings as nooit toepaslik
beskou nie.

Opvallend is die feit dat 69,79 persent van die onderwysers
die mening gehuldig het dat die leerlinge beter gepresteer
het sedert die instelling van die Skoolradiodiens. Daar
was egter 0,93 persent van die onderwysers wat te kenne
gegee het dat die leerlinge swakker gepresteer het as voor
die instelling van die Skoolradiodiens. In die lig hiervan
is uit gegewens verkry deur die ondersoek bereken dat sekondfre
en hor primére leerlinge in 33,33 persent gevalle altyd of
dikwels baat vind by uitsendings, terwyl dieselfde slegs
ten Dpsigte van 3,33 persent van die laer primfre leerlinge
ges® kon word. Hierdie bevindings het op 'n onbevredigende
toestand van sake gedui, veral gesien in die lig van

die feit dat dit in die vooruitsig gestel is dat die uit=
sendings meer toepaslik vir die laer primfre leerlinge moes
WEEeS.

K Luistergewoontes van luisteraars

Daar is bevind dat 96,77 persent van die leerlinge vir die
volle 30 minute na die uitsendings geluister het, terwyl
die meerderheid onderwysers en leerlinge (in 85,71 persent
van die gevalle) saam die uitsendings aangehoor het. Daar
was egter n aantal onderwysers (0,75%) wat rie saam met die
leerlinge na die uitsendings geluister het nie en dit

wil voorkom asof hierdie onderwysers blykbaar nie baie
positief gesind teencor die Skoolradiodiens was nie.

3.3.5 Voorstelle en kommentaar van onderwysers

Oor die algemeen was die onderwysers se kommentaar ten
opsigte van die Skoolradiodiens uiters gunstig. Sommiges
het wel kritiek gelewer, maar dit was merendeels positief
van aard. Verskeie voorstelle is ook gemaak ten opsigte
van programme en publikasies van die Skoolradiodiens.

Positiewe voorstelle ten opsigte van die uitsendings het
onder meer die volgende behels:

1e Daar moes meer aandag gegee word aan "wetenskaplike
vakke" .
2. Daar moes meer prominensie verleen word aan formele

onderrig van grammatika in die moedertaal.

3. Die standaard van die lesse in die amptelike tale (AFri:
kaans en Engels) is as te hoog beskou en wysigings in dié

verband moes aangebring word.

4, Hakkelrige lees deur omroepers moes uitgeskakel word.
5. Meer wedstrydprogramme moes aangebied word.
6. Bantoeskrywers wat in sommige programme bespreek word,

moes liefs skrywers uit eie (volks—) geledere wees.

7. Die nuusprogramme moes n direkter verband hou met
skoolgebeurtenisse.

8. n Groter verskeidenheid ten opsigte van skoolkore moes
gehandhaaf word en meer aandag moes aan die teoretiese
aspekte van sanglesse en dirigering gegee word.

Wat betref publikasies is die volgende positiewe voorstelle

gemaak:

1. Voorbeelde van eksamenvrae moes in die onderwysersgids
ingesluit word.

2 Meer fotoboekies en onderwysersgidse moes verskaf word.

3. Muurkaarte moes as verdere inligtingsbronne oor die
verskeie skoolvakke beskikbaar gestel word.

4, Die onderwysersgids moes in die onderskeie moedertale
gepubliseer word.

Verdere voorstelle van 'n meer algemene aard wat gemaak is,

was gerig op die beskikbaarstelling van meer radio's,
meer onderwysersgidse en fotoboekies en ook langer uitsaaitye.

HOOFSTUK 4

DNTWIKKELING IN DIE SKOOLRADIODIENS VAN 1566 TOT 1973

4,1 INLEIDING

In hoofstuk 2 is die samestelling en aanvanklike aanbiedings
van die Skoolradiodiens bespreek. Hoofstuk 3 handel ocor

die aanvanklike trefkrag van die Skoolradiodiens soos onder
andere bepaal deur die ondersoek van 1966 - laasgenoemde wat
dan ook besondere aandag in die hoofstuk geniet. Voortspruitend
uit hierdie ondersoek is sekere gevolgtrekkings en aanbevelings
gemaak wat aanleiding gegee het tot veranderings en/of ont=
wikkelings in die Skoolradiodiens. In hoofstuk 4 word aandag
gegee aan genoemde veranderings en/of ontwikkelings in die
Skoolradiodiens (veral ten opsigte van programme en publika=
sies) gedurende die tydperk Januarie 1966 tot Januarie 1973.
Aan die einde van die eerste kwartaal 1973 is 'n verdere
ondersoek geloods en in hoofstuk S5 word daaraan aandag gegee.

4.2  ONTWIKKELING TEN OPSIGTE VAN PROGRAMME, AANBIEDINGSWYSE
EN LEERSTOF

4.2.1 Programme vir 1966 (3, p. 5)

Toe die programme vir 1966 saamgestel is, is veral aan 'n
paar aangeleenthede ten opsigte van aanbiedingswyse oorwe=
ging verleen, naamlik:

1. Daar moes gewaak word teen oordramatisering en onsamehang=
ende gesprekvoering.

2e Byklanke moes baie noukeurig en doelgerig aangewend
word.,

3. Die tempo van aanbieding moes ietwat stadiger geskied.

4. Korrekte taalgebruik by omroepers moes beklemtoon word.

Verdere wysigings in die bestaande praktyk wat voorgestel is,
was onder andere die volgende:

Te Leerstof wat uitsluitlik vir sekond®re leerlinge bedoel
was, moes deurgaans die tweede of laaste gedeelte
van die skooluitsendings beslaan.

2. Meer musiek moes aangebied word.

3. Lesse, voorlesings en besprekings van voorgeskrewe
werke in die amptelike tale kon vereenvoudig word en
daar kon meer gebruik gemaak word van leesstof vir
die hoér primere skole.

4. Bybelonderrig moes aangebied word.

5. Programme kon soms in 'n effe ligter luim aangebied word.

4.2.2 Programme vir 1967 (4, pp. 1-10)

Die programme wat in 1967 aangebied is, was veral bedoel vir
senior prim€re leerlinge, maar 'n daadwerklike poging is ook
aangewend om die junior primre leerlinge by die programme te
betrek by wyse van die kleurterprogramme wat deur die onder=
skeie programdienste op Vrydae aangebied is. Hierdie programme
kon gebruik word om die leerstof van byna al die junior prim€re
vakke in verhaalvorm aan te bied, omdat gereken is dat die
kinders se belangstelling makliker op dié manier aangewakker
sou word.

n Voorstel is ook gemaak dat n reeks praatjies vir onderwysers

op Sondagoggende aangebied moes word. Hierdie praatjies sou onder
andere handel oor voorligting ten opsigte van die skoolradio-
uitsendings en aandag sou ook gegee word aan aanverwante
onderwyskundige aangeleenthede soos byvoorbeeld onderwys=
metodes, klaskamerpraktyke, onderwyshulpmiddels en opknappings=
kursusse.

n Verdere voorstel wat gemaak is, was dat sekere Afrikaanse
lesse en boekbesprekings vanaf 1967 deur personeel van die
Skoolradiodiens aangebied moes word, maar op dié voorwaarde
dat deeglike opleiding daarvoor ondergaan moes word. Die
basiese lesrooster vir 1966 is sonder veel wysigings ook
vir 1967 gebruik. Wysigings wat wel plaasgevind het,

was onder andere soos volg:

T n Aantal nuwe programme is ingestel (kyk 4.3, 4.4, 4.5).

2. Bestaande programreekse se inhoud is vernuwe.

3. Sekere programreekse se name is gewysig (kyk 4.3, 4.4,
4.5).

4, Sommige programme se aanbiedingswyse is verwerk met
die oog op aanbieding aan senior prim€re leerlinge.

4.2.3 Programme vir 1968 (5, pp. 1-38)

a. 'n Besinning oor die doelstellings en programme van
die Skoolradiodiens

Voordat die beplanning van programme vir 1968 n aanvang
geneem het, het die vraag ontstaan of die Skoolradiodiens

wel opvoedkundig verantwoorde programme uitsaai. Om hierdie
vraag te kon beantwoord, moes die onderstaande vrae gestel en
beantwoord word.

Te Watter primere vakke behoort deur 'n opvoedkundig georién=
teerde radiodiens aangebied word?

Die voorsitter van die Beheerraad van die SAUK, dr. P.J. Meyer,
was van mening dat veral Moedertaalonderrig, Godsdiens=
onderrig en Geskiedenis in di& opsig van belang was. Die
Direkteur van die Instituut vir Afrikanistiek en Bantoelstiek
van die Potchefstroomse Universiteit vir CHO, prof. dr.

J.H. Coetzee, het die mening gehuldig dat by die onderrig van
n Moedertaal n volkstaal uit stamdialekte geskep moes word,

dat die Moedertaal gemoderniseer moes word en dat n trots

ten opsigte van die Moedertaal en sy eie kultuur by die

Bantoe ingeskerp moes word.

2. Op welke wyse kan die karaktertrekke van die ekonomies
dinamiese mens as navolgenswaardig aan die Bantoe voor=
gehou word met die doel dat hy dit vir homself moes
toe-eien.,

Volgens prof. J.J. Stadler word die karaktertrekke van die
ekonomies dinamiese mens in die volgende vier hoofpunte
saamgevat, te wete hardwerkendheid; spaarsaamheid;
betroubaarheid tesame met eerlikheid; en 'n rasionele
wéreldbeskouing en lewensopvatting,

Prof. Stadler was van mening dat die Bantoe op daardie stadium
(1968) nog nie as n ekonomies dinamiese mens beskou kon word
nie. Vir die doeleindes van die vorming van ekonomies
dinamiese persoonskwaliteite moes die klem in sillabusse

nie alleenlik geplaas word op hoe dinge gedoen word nie maar

ook op waarom dinge gedoen word. Die Skoolradiodiens

kon meehelp om die ekonomies dinamiese karaktertrekke waarocor
die Bantoe wel beskik, te laat ontplooi deur die aanbieding

van karakterbouende hoorspele (praatjie/voorstelling).

In hierdie programme kon die eienskappe van die ekonomies
dinamiese mens toegelig word. Voorts moet gencem word dat die
Skoolradiodiens in 1965 'n programreeks aangebied het onder die
titel "Waarom leer ons dit?", waartydens spesifiek aandag gegee
is aan die motivering van verskillende skoolvakke.

3. Wat word deur die SAUK en die Departement Bantoe-onderwys
beoog met die beplanning van skoolradioprogramme?

Met die instelling van 'n Skoolradiodiens vir Radio Bantu het
die SAUK beoog om -

Te die Bantoeleerling in te lig en om mee te help aan die
voltrekking van die opvoedingsgebeure;

2. 'n bydrae te lewer tot die waardering, bewaring en uit=
bouing van die eie taal en kultuur en ook om selfwerk=
saamheid en diensbaarheid teenocor die eie gemeenskap
aan te moedig;

3. die Christelike boodskap aan hom ocor te bring;
4. 'n keur van die Westerse kultuur aan hom te bied; en
S. te alle tye 'n middel te wees vir die bevordering van

die regte gesindheid tussen Blank en Bantoe.

Die Departement van Bantoe-onderwys se doelstellings met die
aanbieding van programme deur die Skoolradiodiens was naamlik -

".... Om die kind fisies, maatskaplik en geestelik op te voed
sodat hy 'n beter mens kan wees wat kan meehelp aan die opbou,
op Christelike grondslag, van 'n vooruitstrewende samelewing"

(5, p. 8).

Na aanleiding van genoemde drie teoretiese toetsvrae en hul
antwoorde, is tot die slotsom gekom dat die Skoolradiodiens tot

op daardie stadium -

T redelik na aan die opvoedkundige beginsels gebly het;

2. aandag gegee het aan die toe-eiening van die karaktertrekke

van 'n ekonomies dinamiese mens en gelet het op die moti=
vering vir die aanbieding van sommige vakke op skool;

3. getrou gebly het aan die Skoolradiodiens se opvoedkundig
georiénteerde ideale, en

4, die doelstellings van die Departement van Bantoe-onderwys
in ag geneem het by programbeplanning.

b. Probleme en oplossings

Na aanleiding van inligting wat uit verskeie bronne ontvang
is, was dit duidelik dat daar op daardie stadium (1967)

veral een wesenlike probleem was ten opsigte van die programme
van die Skoolradiodiens, naamlik dat lesse nie op spesifieke
klasse gerig was nie en gevolglik het onderwysers dit moeilik
gevind om te bepaal watter les vir watter klas geskik sou
wees. As gevolg hiervan is 'n besluit op 15 Junie 1967 ge=
neem waarvolgens 'n stelsel van differensiasie in alle verdere
uitsendings toegepas sou word. Die rooster vir programme

sou met ingang 1968 spesifiseer welke uitsendings vir welke
klas bedoel is. Hierdie stap het die onus geheel en al

op die onderwyser geplaas om op toepaslike programme in te
skakel. Slegs disorganisasie van 'n skool sou voortaan verhoed
dat sistematiese benutting van die programme van die Skoolradio=
diens plaasvind. Verdere probleme word elders onder toepas=
like opskrifte bespreek.

Ce. Beplanning

Na aanleiding van die besinning oor die programinhoude van
die Skoolradiodiens, is Godsdiensonderrig, Geskiedenis en
onderrig in die moedertaal en amptelike tale in die konsep=
rooster vir 1968 behou. Ander vakke wat ook in die konsep=
rooster vir 1968 ingesluit is, was Aardrykskunde, Natuurstu=
die, Burgerkunde en Gesondheidsopvoeding. Verder sou ook
karakterbouende hoorspele en/of "mooi dinge in die lewe",
legendes, skoolkore, kunste en vlyte, hoorbeelde, tydskrif=
programme en die nuus gedurende die skoolradio-uitsendings
aangebied word. Die program "Kinders van die Wereld" sou
vervang word met n reeks oor "Westerse musiek"

4.2.4 Programme vir 1969 (6, pp. 1-11)

Sedert die instelling van die Skoolradiodiens in 1964,

het die basiese vorm waarin die lesse aangebied is tot en met
1968 geen fundamentele verandering ondergaan nie. Die
uitgangspunt was dat 'n les nie uitgesaai moes word as 'n onder=
wyser dit net so goed in die klas kon aanbied nie. Gevolglik
was die lesse nie heeltemal op die sillabusse gerig nie,

maar was hulle hoofsaaklik bedoel om aanvullend tot die

leerstof te wees wat in die klaskamer aangebied is. Dit het
egter aan die lig gekom dat die Bantoe-onderwysers nie in

staat was om die verband tussen n skoolradioles en n spesifieke
skoolvak te sien nie, en gevolglik het sommige Bantoe-onderwysers
die skoolradiolesse as 'n vermorsing van tyd beskou.

Toe die programme vir 1969 saamgestel is, is 'n voorstel
gemaak dat die lesse voortaan in 'n groter mate direkte ver=
band met die sillabusse moet vertoon. Die enigste verskil
tussen n radioles en 'n klaskamerles sou voortaan wees dat
tydens die samestelling van eersgenocemde meer aandag gegee
sou word aan tegniese aspekte, naamlik byklanke, direkte
rede, dialoog, dramatisering en ook die benutting van die
dienste van hoogs gekwalifiseerde onderwysers om die lesse
op te stel.

Wanneer die skoolradiolesse beplan word, moes die vier basis=
terreine van sillabusse deeglik in aanmerking geneem word,
naamlik -

T die godsdienstig sedelike terrein;

2. die taalkundig literfre en estetiese terrein;

3. die historiese en sosiaal staatkundige terrein, en
a. die biologies natuurkundige terrein (6, p.11)

Dit was op daardie stadium duidelik dat sommige Bantoe-
onderwysers nog steeds net eksamengerig was en dat hulle
weinig of geen aandag aan opvoeding gegee het. As gevolg
hiervan was die Skoolradiodiens genoodsaak om van 1969 af

'n omvangryke verandering ten opsigte van sy programme aan

te bring. Alle radiolesse sou voortaan 'n spesifieke vaktitel
moes h&. So sou "Ons lewende taal" byvoorbeeld "Moeder=
taalonderrig" heet. Desgelyks sou dokumentfre programme soos
"Kinders van die wereld", legendes en gedramatiseerde verhale,
onderskeidelik die vaktitels dra van Aardrykskunde, Geskiedenis
en Burgerkunde, en tesame sou hulle onder Sosiale Studie
geklassifiseer word. Die programme "Ons stel aan julle

voor" en die gebruiklike tydskrifprogram sou vervang word met
beroepsvoorligting as 'n onderafdeling van sosiale studie en

n program oor tuinbou. (Die volledige programrooster word
onder 4.3 bespreek). Wat die lesse aan die junior primfre
leerlinge betref, is voorgestel dat laasgenoemde ook na

die kleuterprogramme op Maandae en Woensdae om 09n00 tot 0Sh15
moes luister.

4.2.5 Programme vir 1970 (7, pp. 1-38)

Verdere omvangryke veranderings is ook aangebring ten opsigte van
die programme vir 1970. Dit het eerstens gespruit uit die feit
dat die radio by die onderrig- en leersituasie in die klaskamer
ingeskakel moes word sodat dit in dié opsig n sinvolle bydrae
kon maak. In hierdie verband is voorgestel dat lesse so uitge=
saal moes word dat die onderwysers dit sonder veel moeite by
die klaskamersituasie kon inskakel, en gevolglik sou lesse vir
bepaalde standerds van die begin 1970 af net op spesifieke dae
uitgesaai word. Maandae sou vir st. 3 gereserveer word, terwyl
Dinsdae, Woensdae en Donderdae respektiewelik aan standerds 4,
5 en 6 gewy sou word. Lesse wat spesifiek vir leerlimge in
sekond@re skole bedoel was, sou op Vrydae uitgesaai word. Die
skakelbeampte van die Departement van Bantoe—-onderwys was van
mening dat genoemde wysiging daartoe sou bydra dat radio's meer
ekonomies en sinvol gebruik sou word in die skole.

Die tweede faktor wat n verandering in programaanbiedings teweeg=
gebring het, was die kwessie van vroe® skoolverlating deur leer=
linge. Die Skoolradiodiens wou laasgencemde op die hoogte van
sake hou ten opsigte van veranderings en vooruitgang in sy om=
ringende wlreld met verwysing na onder andere nuwe uitvindings
en ontdekkings. In hierdie opsig sou die eerste tien minute
van die skoolradio-uitsending meer bepaald aan nuusgebeure en

ag tergrondsketse sowel as inligting van algemene belang gewy
word. Hierdie nuusagtergrond kon dan weer aansluiting vind by
die vak of leerstof wat in die res van die uitsendings aangebied
sou word. Die radiolesse kon dus die skoolwerk vir standerds

3, 4 en 5 meer interessant maak, terwyl dit geen inbreuk sou
maak op die voorbereiding van standerd 6-leerlinge vir die
eksterne eksamen nie.

Genoemde veranderings in programme van 1970 af sou vir die
Departement Bantoe-onderwys van hulp wees by die vernuwing van
sillabusse. Dit sou verder meebring dat die verskeidenheid van
skoolvakke waarop die radiolesse gebaseer word, beperk sou

word en dat die aantal lesse per standerd per kwartaal ook sou
verminder. Die veranderings het egter groter spesialisering
gefmpliseer want die skoolradiolesse sou van 1970 af net gerig
wees op dié skoolvakke wat aan leerlinge en onderwysers probleme
verskaf en waar die radio van groter waarde as hulpmiddel kan
wees.

Wat die programme aan die kleuters en junior prim@re leerlinge

betref, is voorgestel dat die gekombineerde uitsendiings aan dié
leerlinge gestaak moes word en dat daar van 1970 af op Dinsdae

en Donderdae om 0ShO0 tot 0Sh15 programme vir genoemde leerlinge
aangebied word. Die inhoud van hierdie programme was daarop
ingestel om die leerlinge se agtergrondkennis met betrekking

tot n verskeidenheid van onderwerpe uit te brei. n Verdere
voorstel is gemaak dat twee programme per kwartaal aan onderrig
in die amptelike tale gewy moes word.

4.2.6 Programme vir 1971 (8, pp. 1-33)

Die vernuwings wat in die programme van 1970 af aangebring is,
was blykbaar 'n sukses. Op grond hiervan is besluit om die
programme vir 1971 op soortgelyke wyse aan te bied. Omdat
herhaling n groot rol in die onderwys speel, is aanbeveel dat
sekere skoolradiolesse ook herhaal moes word. Hierdie lesse
moes oordeelkundig uitgesoek en kon selfs herskryf word sodat n
versameling meesterlesse oor bepaalde onderwerpe mettertyd
beskikbaar sou wees.

Die titel van die nuusagtergrondgedeel tes van die skoolradio-
uitsendings sou van 1971 af verander word van "Het u geweet?"
na "Wir u inligting". n Voorstel is ook gemaak dat die nuus=
program eerder gewy moet word aan gebeure wat reeds plaasgevind
het, of wat besig is om te gebeur, as aan vooruitbeskouinge oor
gebeure wat nog moet plaasvind.

Die personeel verbonde aan die Skoolradiodiens was ook van mening
dat die reaksie van die leerlinge op die skoolradio-uitsendings
gereeld getoets moes word. Die metode om net op sekere dae
toetsvrae te stel, het egter probleme opgelewer omdat lesse op
bepaalde dae vir bepaalde standerds uitgesaai is. Derhalwe is
woorgestel dat vrae een keer weekliks gestel moes word sodat
alle standerds in dié opsig n beurt kon kry. So byvoorbeeld

kon op die eerste Maandag n vraag aan st. 3 gestel word, die
daaropvolgende Dinsdag n vraag aan st. 4, dan die Woensdag n
week daarna aan st. 5 totdat al die standerds n beurt gehad

het. Hierdie vrae sou gebaseer word op die inhoud van die

lesse of op die nuusagtergrondgedeeltes van die daaglikse uit=
sendings. Van 1971 af is spesialisering ook ten opsigte van
programme aan die junior prim@re leerlinge ingestel en is lesse
ten opsigte van Afrikaans, Engels, Godsdiens, Gesondheidsleer

en Omgewingsleer twee keer weekliks op Dinsdae en Donderdae vanaf
09h00 tot 0Sh15 vir hierdie luisteraars uitgesaai.

a3



4.2.7 Programme vir 1972 (9, pp. 1-51)

Van 1972 af is nog twee volksgroepe by die uitsendings van die
Skoolradiodiens betrek, naamlik Venda en Tsonga. Hierdie toe=
voegings tot die geledere van die taalgroepe wat deur die
Skoolradiodiens bedien word, sou noodwendig ‘n herori&ntering
ten opsigte van die beplanning van programme meebring.

Gedurende 1972 sou sekere lesse weer herhaal word, soos gedurende
1971. Die doel met herhalirgslesse was nie om ou leerstof

aan dieselfde leerlinge te bied nie. Herhalingslesse was veral
gemik op die minder begaafde leerlinge wat groot moeite onder=
vind het om jaarliks te slaag. Soos reeds genoem, kan een les
telkens op verskillende wyses aangebied word. Daar moes egter
gewaak word dat die leerstof van lesse wat herhaal word, nie
verouderd raak nie.

Dit het ook aan die 1lig gekom dat baie van die skoolradio-uit=
sendings aan die einde van die tweede en vierde kwartale nie
benut word nie, omdat die leerlinge dan besig is met eksamens.
Van 1972 af sou daar gevolglik n korter uitsaaiperiode wees vir
die tweede en vierde kwartale. Verdere samesprekings met die
Departement van Bantoe-onderwys het meegebring dat uitsendings
aan leerlinge in senior primé@re skole gedurende die tweede week
van Junie en ook gedurende die tweede week van November gestaak
sou word. Die verkorte uitsaaiperiode het minder lestye ge=
impliseer sodat sommige gereelde uitsendings ingekort moes word.
Die vermindering in lesse was soos volg:

VAK AANTAL LESSE

1971 1972
Vir u inligting 103 65
Moedertaal 32 32
Afrikaans 32 32
Engels 32 32
Algemene Wetenskap 32 26
Godsdiensonderrig 24 24



VAK. AANTAL LESSE

1971 1972

Sosiale Studie:
Aardrykskunde 6 6
Geskiedenis 25 24
Gesondheidsopvoeding 16 16
Bantoekomponiste 20 19
Nuusprogram 38 37

Die uitgangspunt by die vermindering van uitsendings was om nie
minder as sestien uitsendings per jaar vir n vak te he nie,
anders sou een standerd vir een kwartzal geen uitsending in n
spesifieke vak h& nie. ' Voorstel is ook gemaak dat uitsendings
wat op sekondre skole gerig was, gedurende die kort skool=
vakansies aan die senior prim@re skole voortgesit moes word.
Verder moes daar klem geplaas word op boekbesprekings ten
opsigte van die Junior Sertifikaat- (standerd 6—) kursus, aan=
gesien die onderwysers van sodanige leerlinge blykbaar self on=
voldoende kennis van Afrikaans en Engels gehad het. Daar sou
egter nie heeltemal weggedoen word met die besprekings van
voorgeskrewe boeke vir die Senior Sertifikaat-leerlinge nie.
Wat uitsendings aan junior primére leerlinge betref, is voorge=
stel dat daar verkieslik meer herhaling van feite in die lesse
moes voorkom in plaas van baie feite wat slegs eenmaal genoem
word.

Gedurende 1972 is 'n begin gemaak met die uitsending van Afrikaanse
en Engelse lesse gerig aan die Nie-Blanke leerlinge in Suidwes-
Afrika. Hierdie lesse was dieselfde as dié wat ten opsigte

van Bantoeskole in die Republiek van Suid-Afrika gebruik is.

Oor die algemeen was die lesse slegs vir senior primfre leerlinge
bedoel, hoewel boekbespreking ook vir na—-primfre studente
uitgesaai is (10, p. 38).

4.2.8 Programme vir 1973 (10, pp. 1-42)

Die beleid vir die aanbieding van programme in 1973 was onder
meer om weer sekere “meesterlesse" te herhaal, maar daar moes
gewaak word dat die leerstof van dié lesse nie verouderd is
tydens die herhaling daarvan nie. Die aantal lesse in 1973 en
die kere wat dit herhaal is, word in tabel 4.1 uiteengesit.

Gedurende 1973 was die uitsendings van die Skoolradiodiens hoof=
saaklik nog op die senior prim@re skole gerig alhoewel die
junior primére en sekond@re skole ook daarby kon baat, met die
uitsondering van Venda- en Tsongaleerlinge in die junior primére
skole wat nog geen lesse ontvang het nie. Die program op Vrydag=
oggende vanaf 10h00 tot 10h30 is slegs aan leerlinge in die
sekondere skole (insluitend die Vendaleerlinge) en studente in
die opleidingskolleges gerig. Die program vir Tsongastudente
het weer 'n aanvang geneem om 10h30 en geduur tot 11h00. Die
eerste tien minute van die programme op Vrydae is deur die nuus
in beslag geneem en die res van die program het bestaan uit die
bespreking van voorgeskrewe boeke in Afrikaans, Engels en die
Moedertale. Die Skoolradiodiens het die algemene nuus voorsien,
terwyl elke afsonderlike diens verantwoordelik was vir die
spesifieke skolenuus. Die lesse aan die inboorlingskole in
Suidwes-Afrika, naamlik Ovambo, Herero en Damara/Nama, is
gedurende 1973 voortgesit. Die vakke wat gedurende die ui tsen=
dings behandel is, word onder 4.2.2 bespreek.

4.3 SKOOLVAKKE WAT UITGESAAI IS

4.3.1 Die amptelike tale Afrikaans en Engels

a. Afrikaans

Die uitsendings van die Skoolradiodiens wat die onderrig van
Afrikaans aan Bantoeleerlinge ten doel gehad het, is na die
aanvanklike uitsendings van 1964 en 1965 soos volg ontplooi:

In 1966 is voorlesings en lesse vir senior primé@re leerlinge
gedurende 'n tweeweeklikse vyftiemminute-uitsending op Donderdae
aangebied. Voordat die voorlesing gelewer is, is moeilike
woorde wat daarin verskyn het, behandel. Die voorlesings vir
leerlinge in die sekond@re skole is twee keer per kwartaal
tydens 'n uitsending van vyftien minute op Maandae aangebied.
Verder is n twintigminute-uitsending drie keer per kwartaal op
Woensdae aan die voordrag en bespreking van Afrikaanse gedigte
gewy (3, pp. 15-17).

Uit die gegewens verkry uit die ondersoek van 1966, het geblyk
dat die lesse in die amptelike tale te moeilik was vir die
leerlinge in die senior primére afdeling. Diencoreenkomstig is
wysigings ten opsigte van programme vir 1967 aangebring. Die
voorlesings en lesse vir laasgenoemde leerlinge is met eenvoudige
verhaaltjies en gedramatiseerde vertellings vervang en gedurende

n tweeweeklikse vyftiemminute-uitsending op Donderdae aangebied.
Desgelyks is die programme wat oor gedigte en voordrag gehandel
het, weer in 'n vereenvoudigde vorm gedurende 'n twintigminute-
uitsending op Woensdae drie keer per kwartaal aangebied. Voor=
lesings vir leerlinge in die sekondBre skole het nog gedurende
n vyftdenminute—uitsending op Maandae twee keer per kwartaal
plaasgevind (4, pp. 21-22).

Die aanbiedinmgswyse van hierdie lesse is net so behou vir 1968,
maar 'n verandering is aangebring ten opsigte van die tyd.

Lesse en voorlesings vir die senior prim@re leerlinge is ge=
durende een vyftienminute-uitsending per week op Dinsdae aange=
bied en die gedigte en voordrag weekliks gedurende een vyftien=
minute-periode op Maandae. 'n Wftiemnminute-uitsending is twee
keer per kwartaal op Vrydae aan 'n boekbespreking vir leerlinge
in die sekondere skole gewy (5, pp. 29-30).

Soos reeds voorheen genoem, was 1969 die Jjaar van differensiasie
in die uitsendings van die Skoolradiodiens. BDie Afrikaanse lesse
wat op die bepaalde standerds in die senior prim@re skool cerig
was, het in 1969 kwartaalliks uit 'n mondelinge les, n voordrag=
program, n opstelles en 'n taalles bestaan. Sommige lesse is
deur Afrikaanse liedjies aangevul en vrae is ook gestel waarop
die antwoorde ook deur die omroeper verskaf is. Die lesse het
baie klem gel® op uitspraak, hardoplees, mondelinge werk en uit=
breiding van woordeskat. Hierdie lesse is een maal per week

op Dinsdae gedurende 'n vyftienminute-uitsending aangebied,
terwyl die boekbespreking vir leerlinge in die sekond@re skole
twee keer per kwartaal gedurende 'n uitsending van agtien minute
op Vrydae plaasgevind het (6, pp. 32-33).

Die differensiasie in die uitsendings van die Skoolradiodiens
het verder gevorder in 1970 toe uitsendings op spesifieke dae
aan die bepaalde standerds gedoen is. Dit het meegebring dat
leerlinge in standerds 3, 5 en 6 agt Afrikaanse lesse per
standerd gedurende die Jjaar aangehoor het en leerlinge in
standerd 4 sewe lesse. Hierdie lesse is elk gedurende vyftien=
minute-uitsendings op die betrokke dae aangebied. Die lesse het
bestaan uit 'n reeks waarin die korrekte uitspraak van Afrikaans
aan die leerlinge voorgehou is en woordeskat asook goeie taal=
beheer beklemtoon is. ' Voorstel is gemaak dat Mnr. J.L.Ke
Heystek, inspekteur van Bantoe-onderwys, die lesse van 1971

af moes opstel. Die leerlinge in die sekond@re skole het

twee keer per kwartaal tydens n twintigminute-uitsending op
Vrydae n les gehad oor hul betrokke voorgeskrewe werke. Ge=
durende 1970 het hulle agt sulke lesse ontvang (7, PP. 13—ﬂ6).

n Voorstel is gemaak dat onderrig in die amptelike tale ook aan



junior primére leerlinge gedurende twee vyftienminute-uitsendings
per kwartaal in 1970 gegee moes word (7, Pe 37).

Die mikpunt by die aanbieding van Afrikaanse lesse in 1971 was
weer eens om aan die Bantoeleerlinge in die senior prim€re skole
'n bruikbare kennis van die taal te gee, dit wil s sodat hulle
dit kon praat, lees en skryf. Om hierdie doel te verwesenlik,
is gebruik gemaak van spreeklesse, leeslesse en resitasies.
Taallesse is ook vir hierdie doel aangewend alhcewel grammatika
op informele wyse aangebied is. Al die senior primfre standerds
het elk agt Afrikaanse lesse gedurende 1971 ontvang. Die
leerlinge in die sekond@re skole wat vir die Senior Sertifikaat
(st. 10)-eksamen gestudeer het, het in 1971 agt lesse van
twintig minute elk op Vrydae ontvang waartydens hul voorgeskrewe
boeke bespreek is. Die leerlinge wat vir die Junior Sertifikaat
(St. 8-eksamen) gestudeer het, het op soortgelyke wyse twee
lesse gedurende twee twintigminute—periodes ontvang (8, pp. 18-
21).

Twee vyftienminute-uitsendings per kwartaal, waartydens
Afrikaanse lesse behandel is, is op Dinsdae aan die junior
primére leerlinge gerig (8, P. 32).

Wat betref die aanleer van Afrikaans, ondervind die Bantoe veral
probleme ten opsigte van korrekte uitspraak, woordorde en die
dubbele ontkenningsaspek. Die lesse vir 1972 was veral daarop
gerig om hierdie probleme te ocorbrug. Gevolglik is die lesse
oor voordrag en stelwerk verminder en vervang met lesse wat
mondelinge werk beklemtoon het. Skriftelike werk kon dan daar=
op volg. Hierdie lesse was gerig op die senior primére leer=
linge en die afsonderlike standerds het elk agt Afrikaanse
lesse in 1972 ontvang. Ten opsigte van uitsendings aan leer=
linge in die sekondére skole, is voorgestel dat vier voorge=
skrewe boeke vir die Junior Sertifikaateksamen gedurende agt
afsonderlike uitsendings van agtien minute elk op Vrydae he=
spreek moes word en twee voorgeskrewe boeke vir die Senior
Sertifikaateksamen gedurende vier afsonderlike uitsendings ook
van agtien minute elk op Vrydae. ' Verdere voorstel is gemaak
dat mnr. H. Askes genader moes word om die voorgeskrewe werke
te bespreek. Al die standerds van die junior primfre skole het
elk twee vyftienminute-lesse in Afrikaans ontvang (9, pp. 28-
31). Soos reeds voorheen genoem, is gedurende 1972 begin om
Afrikaanse (en Engelse) lesse aan die inboorlingskole van
Suidwes-Afrika uit te saai. Die lesse was dieselfde as dié
wat in die Bantoeskole van die RSA gebruik is en was hoofsaak=
lik op die senior primé@re leerlinge gerig, alhoewel n paar
?Dekbespre?ings ook vir na—primere leerlimge uitgesaai is

10, p. 38).

In 1973 is dieselfde aantal lesse weer aan die junior primfre
leerlinge gebied, terwyl die Junior Sekond@re Onderwyssertifi=
kaat-studente twee lesse, die Junior Sertifikaat-leerlinge vier
lesse en die Senior Sertifikaat-leerlinge sewe lesse ten

opsigte van hul onderskeie Afrikaanse voorgeskrewe boeke ontvang
het. Die standerds van die senior primfre skole het soos voor=
heen, elk twee Afrikaanse lesse ontvang (10, pp. 9 en 37).

Aan elk van die taalgroepe van Suidwes-Afrika, naamlik Ovambo,
Herero en Damara/Nama, is 36 Afrikaanse lesse in dié jaar
gebied.

b. Engels

Van 1966 af is die Engelse lesse en voorlesings aan die senior
primere leerlinge, net soos in die geval met die Afrikaanse
lesse, gekombineer. Hierdie lesse is ook gedurende n vyftien=
minute-uitsending tweeweekliks op Donderdae aangebied., Die
voorlesings aan sekond@re leerlinge is tydens die besprekings.
van voorgeskrewe werke aangebied gedurende n vyftienminute-

ul tsending twee keer per kwartamal op Maandae. Die bespreking

en voordrag van gedigte het gedurende n twintigminute-uitsending
drie keer per kwartmal plaasgevind (3, pp. 15-17).

Hierdie bespreking en voordrag van gedigte is gedurende 1967 in
n vereenvoudigde vorm gedurende 'n twintigminute-uitsending

drie keer per kwartaal op Maandae aangebied. Engelse liedjies,
soos onder andere "Mother Goose", is in dié programme ingesluit.
Die voorlesings vir leerlinge in die sekondBre skole het soos
voorheen gedurende n vyftiemminute-uitsending twee keer per
kwartaal op Maandae plaasgevind. Die voorlesings en lesse

vir senior primfre leerlinge is vervang met eenvoudige verhaal=
tjies en gedramatiseerde vertellings gedurende n tweeweeklikse
program van vyftien minute op Donderdae (4, PP 21—22).

Hierdie aanbiedingswyse is gedurende 1968 voortgesit, maar nou
weekliks gedurende n vyftienminute-uitsending op Donderdae. Die
vereenvoudigde aanbieding van die gedigte is ook voortgesit
gedurende 'n vyftienminute-uitsending een keer per kwartaal op
Maandae. n Periode van vyftien minute is twee keer per kwar=
taal op Vrydae gewy aan die boekbespreking vir leerlinge in

die sekondfre skole (5, pp. 29-30).

Net soos in die geval van die Afrikaanse lesse, het die Engelse
lesse wat vir n bepaalde standerd in die sekondfre skole in

1969 kwartaalliks aangebied is uit n mondelinge les, 'n voordrag=
program, n opstelles en taallesse bestaan. ' Wftiemnminute-



uitsending is een keer per week op Donderdae hieraan gewy. n
Agtienminute-uitsending is twee keer per kwartaal op Vrydae
aan die boekbespreking vir leerlinge in die sekond@re skole
bestee (5, pPP. 27—32).

As gevolg van die differensiasie in die uitsendings van die
Skoolradiodiens vanaf 1969, het standerds 3 en 6 elk gedurende
1970 sewe Engelse lesse en standerds 4 en 5 elk agt Engelse
lesse ontvang. Hierdie uitsendings het elk vyftien minute geduur
en veral uitspraak is beklemtoon by wyse van "free conversation"
en "controlled conversation". Leerlinge in die sekond@re skole
het agt lesse van twintig minute elk op Vrydae gehad waartydens
hul voorgeskrewe boeke behandel is. Soos reeds genoem, is voor=
gestel dat lesse in die amptelike tale gedurende twee periodes
per kwartaal in 1970 aan Jjunior prim€re skool-leerlinge gebied
moes word (7, pp. 17-21 en 37).

Die algemene doel met die Engelse lesse aan senior prim€re
leerlinge in 1971 was die verbetering van hul woordeskat en uit=
drukkingsvermo®. Standerds 3, 4 en 5 het elk agt Engelse lesse
en Standerd 6 sewe lesse gedurende 1971 ontvang. 'n Versoek is
gerig dat mev. L.J. Steyn, vroeBr van die Departement van
Bantoe—onderwys, die lesse moes opstel. Die bespreking van
vier voorgeskrewe boeke vir die Senior Sertifikaat-kursus en
twee vir die Junior Sertifikaat—kursus, het onderskeidelik agt
en twee uitsendings van twintig minute elk in beslag geneem.

'n Voorstel is gemaak dat mnr. B. Minnaar die besprekings moes
waarneem en dat besprekings van boeke wat reeds gedoen is, her=
skryf kon word indien nodig. Die junior primfre leerlinmge het
geleentheid gekry om op Donderdae vanaf 0ShO0 tot 0Sh15 na
Engelse lesse tydens hul program te luister (8, pp. 22-24 en
32).

In 1972 is gepoog om opeenvolgende lesse twee weke na mekaar
uit te saai met die doelstelling steeds om n goeie spreekver=
mo® dewr die Bantoeleerlinge te bevorder en die aanwending van
formele grammatika slegs om spreekfoute uit die weg te ruim.
Die tydsduur van hierdie lesse wat op die senior primfre leer=
linge gerig was, was vyftien minute elk en die betrokke stan=
derds het elk agt sulke lesse ontvang. Ses agtienminute-
uitsendings is aan boekbesprekings vir Junior Sertifikaat-
leerlinge gewy en twee uitsendings vir die Senior Sertifikaat-
leerlinge. Al die standerds in die junior primere skole het
elk twee vyftienminute-lesse in Engels ontvang (9, pp. 24-27
en 46). Aan die inboorlingskole van Suidwes-Afrika is ook
Engelse lesse gedurende dié jaar gerig.

Wat die primere skole betref, was die aantal lesse per standerd
gedurende 1973 dieselfde as gedurende 1972. Junior Sertifikaat-
leerlinge het ses boekbesprekingslesse ontvang en die Senior
Serti fikaat-leerlinge vier (10, pp. 12—15). Ses-en—dertig
Engelse lesse is ook gerig aan leerlinge van elk van die
taalgroepe Herero, Ovambo en Damara/Nama wat die inboorlingskole
van Suidwes-Afrika bygewoon het (10, p. 38).

4.3.2 Moedertaal

Dat die onderrig van n Bantoemoedertaal n moeilike aangeleentheid
was en nog is, kan besef word as die groot verskeidenheid dia=
lekte wat daar in die Bantoetale bestman, in aammerking geneem
word. Nietemin het die Skoolradiodiens van Radio Bantu die

taak aanvaar en soos volg te werk gegaan:

In 1966 is n tmalrubriek aangebied in n twintigminute-ui tsending
drie keer per kwartmal onder die opskrif "Uit die skatkis van

ons letterkunde". Dit het onder andere bestaan uit voorlesings
in die moedertaal, terwyl ander taalsake ook aandag geniet het.
Die program het onder redaksie van Radio Bantu se taalorganiseer=
der gestaan in samewerking met die omroepers in die verskillende
dienste. Besprekings van voorgeskrewe werke vir leerlinge in die
sekondlre skole is ook twee keer per kwartaal op Woensdae ge=
durende n twintigminute—uitsending deur personeellede van die
Universiteit van Suid-Afrika aamgebied (3, p. 11).

Die daaropvolgende jaar is die program "Uit die skatkis van ons
letterkunde" vervang met n reeks praktiese lesse waartydens
gepoog is om "die uitdrukkingsvermo® in die verskillende vorme
by die individuele leerlimge tuis te bring" (4, p. 22). Deur
sekere goeie voorbeelde uit die letterkunde aan die leerlinge
voor te hou, is aan hulle verduidelik hoe om sekere situasies
uit te beeld en tonele te beskryf. Stelwerk is ook gedurende
hierdie programme aangebied, asook voorbeelde van kort toesprake,
gelukwensinge, bedankings, verwelkomings, onderhoude, telefoon=
gesprekke en dramatisering. Genoemde program was onder redaksie
van Radio Bantu se taalorganiseerder. Die program oor voorge=
skrewe werke vir leerlinge in die sekond@re skole is weer vir
fwintig minute twee keer per kwartaal op Woensdae aangebied

4, ps 31).

Die onmiddellik voorafgestelde program is weer in 1968 op Vrydae
aangebied (5, p. 35). Moedertmalonderrig aan die ander leer=
linge is beperk tot een les van vyftien minute per week. In
hierdie lesse is geskepte terme, byvoorbeeld motorterme, onder

die leerlinge se aandag gebring, asook sekere grammatikale
terme en spreekwoorde (5, p. 30).

Die hoofdoel met die aanbieding van onderrig in 'n moedertaal in
1969 was om n leerling in staat te stel om te kan s& wat hy dink
en om sy denke deur die taal te kan bevorder. Standerds 5 en 6
het elk elf moedertaallesse gehad en standerds 3 en 4 elk onder=
skeidelik tien en nege lesse. Tydens die boekbespreking in die
moedertaal vir leerlinge in die sekond@re skole, is n gedeelte
uit n spesifieke boek voorgelees en erkele interessanthede aan=
gaande die skrywer, asook ander boeke wat hy geskryf het, is
bespreek. Die Junior Sertifikaat- en Senior Sertifikaat-leer=
linge het elk vier sulke lesse gedurende 1969 ontvang (6,

pp. 18-26).

Die programme vir 1970 is opgestel met dieselfde doelstellings
as die vorige jaar. Standerds 4 en 6 het elk ses lesse ontvang,
standerd 3 vyf lesse en standerd 5 sewe lesse. Vier lesse van
twintig minute elk is aan die Junior Sertifikaat-leerlinge
gerig en het gehandel ocor hul voorgeskrewe boeke. Dieselfde
aantal lesse is ook vir die Senior Sertifikaat-leerlimnge
aangebied (7, pp. 10-13).

Bevordering van die moedertaal as kommunikasiemiddel en ook as
middel om die volkseie en kultuur behoue te laat bly, was die
oogmerk by die opstelling van programme vir 1971. Om dit te
kon bereik, is gebruik gemaak van interessante praatjies,
stelwerk, vertellings van toepaslike fabels en ook taallesse.
Die benadering by die opstel van die programme was egter

meer prakties of funksioneel van aard. In die lig hiervan is
agt lesse aan elk van die standerds in die senior primfre skole
aangebied en is opgestel deur die Superintendent van die
Taaldiens en die onderskeie vertalers. Die Junior Sertifikaat-
en Senior Sertifikaat-leerlinge het weer elk vier twintigminute-
18?58 oor hul onderskeie voorgeskrewe boeke ontvang (8, ppe. 13-
18).

n Voorstel is gemaak dat n aantal van die moedertaallesse vir
1972 in die vorm van 'n samespraak tussen onderwyser en leerling
aangebied moes word. Ander moedertaallesse moes so interessant
as moontlik aangebied word. Sewe moedertaallesse is aan

standerd 3 gebied, agt lesse elk aan standerds 4 en £ en nege
lesse aan standerd 5. Hierdie lesse is deur die Superintendent
van die Taaldiens in samewerking met die taalassistente opgestel.
Die lesse vir die bykomende Venda- en Tsonga-diens is deur n
omroeper van elk van die tale in samewerking met die Superin=
tendent van die Taaldiens opgestel. Voorts is voorgestel dat

besprekings van voorgeskrewe boeke vir Junior Sertifikaat-leer=
linge minder toegespits moes wees op karakteruitbeelding as dié
vir die Senior Sertifikaat-leerlinge, terwyl laasgenoemde se
boekbesprekings weer minder toegespits moes wees op die inhoud
van die boek as die boekbesprekings van eersgenoemde. Drie
boekbesprekings is aan die Junior Sertifikaat-leerlirge en vier
aan die Senior Sertifikaat-leerlinge uitgesaai (9, pp. 17-24).

Die lesse wat gehandel het oor 'n samespraak tussen n onderwyser
en n leerling, is in 1973 vermeerder van een les per standerd
per jaar na twee lesse per standerd per jaar. Al die standerds
van die senior primere skool het elk agt lesse oor die betrokke
moedertale ontvang. Drie boekbesprekingslesse is weer aan
die Junior Sertifikaat-leerlinge gerig en vyf aan die Senior
Sertifikaat-leerlinge. Die prim€re en junior sekond@re onder=
wyssertifikaat-leerlinge het elk n enkele besprekingsles van
hul onderskeie voorgeskrewe boeke ontvang (10, pp. 15-17).

4,3.3 Godsdiensonderrig

Met die aanbieding van Godsdiensonderrig aan Bantoeleerlimge
het die Skoolradiodiens homself op 'n baie moeilike terrein
gewaag. Godsdiensonderrig het veel dieper gestrek as net die
aanbieding van nog 'm vak waardeur nuwe feite aan die leerlinge
oorgedra is. Dit was ook 'n doelbewuste bearbeiding van die
Bantoe met die oog daarop om die Evangelie aan hom oor te dra
sodat hy nie net alleen daarvan kan kennis neem nie, maar ook
aanvaar en sodoende sy saligheid verseker. Deur die aanbieding
van Godsdiensonderrig het die Skoolradiodiens onvermydelik

die Bantoeleerlinge in n konfliksituasie geplaas; n situasie
waartydens hy n keuse sou moes doen tussen eerbiediging van sy
tradisionele godsdiens, soos aan hom geleer deur sy ouers of
volksgenote en eerbiediging van die Westerse godsdiens, soos
aan hom geleer deur hoofsaaklik die Blankes. (Hierdie probleme
en hul gevolge word in paragraaf 3.2.4 bespreek.) Hierdie
uiters ingewikkelde tmak is egter deur die Skoolradiodiens
onderneem en wel op die wyse soos in die hieropvolgende
paragrawe uiteengesit.

In 1966 is een tenminute-uitsending per week op Maandae gewy

aan n reeks oor bekende Bybelfigure opgestel deur ds. W.S. Con=

radie en ook n reeks oor die profete opgestel deur mej. E.B.

?awkins. ) Verdere bydraes is ook gelewer deur ds. J.A. Greyling
3, p. 26).

In die daaropvolgende jaar is die sillabustemas van 1966 her=
haal om aan die leerlinge te toon met watter godsdiensaspekte
elke klas hulle mee sou besig hou, dit wil s8 van substanderd

A tot standerd 6. Die lesse is gebaseer op die betrokke silla=
busse vir die standerds in die senior primfre skool soos voor=
geskryf deur die Departement van Bantoe-onderwys. Lesse is

ook in 'n roetine uit elk van die vier sillabusse van die senior
primére standerds geneem, byvoorbeeld:

Les 1: Hierdie les is geneem uit die sillabus vir standerd
3, met terugverwysings na die leerstof van die junior
prim@re skool waarby die les ook aansluiting gevind
het asook met heenwysing na die leerstof van die
senior klasse waarheen die les gelei het. Dit sou
ook vir die onderwysers van hulp wees met die aanbieding
van aanvullende lesse.

Les 2: Dié les is geneem uit die sillabus van Standerd 4 met
dieselfde aanduidings soos in les 1 ulteengesit
(4, PP. 13—19).

Met behulp van die voorgeskrewe sillabusse is die lesse van
1968 vir spesifieke standerds opgestel en in besonder vir die
standerds van die senior prim@re skool. Die lesse het elk
vyftien minute geduur en is een keer per week op Maandae aan=
gebied (5, pp. 15-19).

Die sillabusse van die Departement van Bantoe-onderwys het in
1969 aangedui dat daar 'n prim@re en sekondfre doelstelling met
die aanbieding van Godsdiensonderrig is. Die primére doel=
stelling was sees... "Om die leerling deur onderrig en voor=
beeld te lei om die Drie-enige God wat sy Skepper, Verlosser
en Heer is, te ontmoet en te ken. Hierdie prim@re doelstelling
word voorgeskryf in die eerste groot gebod in die Wet seees”
(6, ps 13). Die sekondere doelstelling was ™...... om die
kind op te voed tot n lewe van ware Godsvrug. Hierdie doel=
stelling word voorgeskryf in die tweede groot gebod .seeeees"
(6, pe 13). Die leerstof om bogencemde doelstellinge te
verwesenlik, is vervat in die Heilige Skrif. In genoemde jaar
(1969) het standerds 3 en 6 elk tien Godsdiensonderriglesse
ontvang en standerds 4 en 5 onderskeidelik agt en nege lesse
elk. Die meeste lesse is in verhaalvorm aangebied, terwyl
ander in dialoogvorm en sommige ook gedramatiseerd met toe=
paslike byklanke aangebied is. 'n Voorstel is gemaak dat ds.
J«A. Greyling die programme moes opstel (6, pp. 12-18).

Ds. Greyling het ook die programme vir 1970 opgestel en in dié
jaar het standerds 3 en 4 elk ses lesse ontvang, terwyl standerds
5 en 6 onderskeidelik sewe en vyf lesse ontvang het. Die tyds=
duur was steeds vyftien minute per les (7, pp. 21-24). In die
daaropvolgende jaar (1971) het standerds 3 en 6 weer dieselfde
aantal lesse as gedurende 1970 ontvang, maar standerd 4 het sewe
lesse en standerd 5 vyf lesse ontvang. Die lesse is weer in
oorleg met ds. Greyling opgestel (8, pp. 27-28). 'n Voorstel is
ook gemaak dat lesse oor onder andere Godsdiensonderrig ook aan
leerlinge in die junior prim@re skool, twee keer weekliks op
Dinsdae en Donderdae van 09h00 tot 09h15 uitgesaai moes word

(8, p. 32).

Die beleid in die voorgaande paragraaf gestel, is ook in 1972
gehuldig en dienooreenkomstig het substanderd A vyf lesse ont=
vang, substanderd B ses lesse, standerd 1 drie lesse en stan=
derd 2 vier lesse (9, pp. 46=49). Om die onderwysers in die
senior primé@re skole te help om uitvoering aan die twee doel=
stellings met Godsdiensonderrig te gee, is in 1972 n hoof tema
gekies waarvolgens alle lesse voorberei moes word. Hierdie
hooftema was "Die liefde van God, soos geopenbaar in Jesus
Christus en opgeteken in die Heilige Skrif". Aan elke standerd
is weer n subtema toegeken, alhoewel een standerd se subtema
baie maklik deur n ander standerd ook gebruik kon word. Die
mening is ook uitgespreek dat die leerstof van die verskillende
lesse op mekaar moes volg. Die standerds van die senior primere
skool het in 1972 die volgende aantal lesse ontvang: Standerd
3 ses; standerd 4 agt; standerd 5 ses en standerd 6 vier
lesse. Hierdie lesse is deur ds. A.S. Labuschagne opgestel

(9, pp. 40-42).

Die hooftema vir lesse van 1972 is in 1973 herhaal, terwyl die
subtemas vir die afsonderlike standerds in die senior primére
skole soos volg was:

(1) standerd 3: Die liefde van God vir die wereld soos in die
lewe van Jesus Christus verwesenlik.

(2) Standerd 4: Die gebruik wat God gemaak het .van die volk van
Israel vir die stigting en uitbreiding van Sy koninkryk en
die gebruik wat Hy daarna van Sy kerk maak.

(3) standerd 5: Die bestudering van die doel van God met
enkelinge, met die volk en die kerk. "Die doel van God
se liefdewerk is om mense van sonde te verlos en hulle in
Sy koninkryk op te neem tot Sy verheerliking®™ (10, p. 26).



(4) sStanderd 6: Watter vereistes God stel in Sy liefde aan
die mens.

Met hierdie subtemas voor o2 het standerds 3 en 6 elk vyf lesse
ontvang en standerds 4 en 5 elk sewe lesse. Ds. A+S. Labuschagne
is weer voorgestel as opsteller van hierdie lesse (10, pp. 25-

27) Ten opsigte van die junior primére skole het substanderd

A en standerd 2 elk vier lesse ontvang en substanderd B en stan=
derd 1 onderskeidelik ses en vyf lesse elk (10, pp. 31-33).

4.3.4 Sosiale Studie
a. Geskiedenis,

Soos reeds voorheen genoem, was die aanvanklike Geskiedenislesse
veral toegespits op die geskiedenis van die etniese groepe van
die Bantoe in Suid-Afrika, spesifiek met betrekkirg tot hul
herkoms, voormalige en huidige volksleiers en gedenkwaardige
gebeurtenisse in die spesifieke volksontplooiing. Hierdie lesse
is deur mnr. J.T. Heyns opgestel (3, Pe 15). n Voorstel is
gemaak dat hy ook die lesse vir 1966 moes opstel, maar op voor=
waarde dat die lesse by die sillabus aangepas moes word en dat
aandag ook gegee moes word aan die betekenis wat die onderrig
van Geskiedenis in die maatskaplike lewe het. Drie Geskiedenis=
lesse van tien minute elk per kwartaal is gedurende 1966 op
Woensdae aangebied (3, p. 15).

Tydens die opstel van lesse vir 1967 is veral daarteen gewaak om
nie die botsings (oorlo#) tussen Blank en Bantoe te beklemtoon
nie. Die Geskiedenislesse het veral oor twee temas gehandel,
raamlik Suid-Afrikaanse Geskiedenis en Algemene (wereld) Ge=
skiedenis. Lesse wat onder eersgenoemde tema aangebied is,

het gehandel oor onder andere die koms van Jan van Riebeeck

na die Kaap; die Britse setlaars van 1820; die Groot Trek;

die nasionale selfmoord van die Amaxhosa; die opkoms van

die Matabele en Moshoeshoe; die ontdekking van diamante en
goud; Cecil Rhodes en Lobengula; Paul Kruger en die Z.A.R.
asook die verhale van Sekhukhuni en Cetshwayo. Lesse wat onder
die Algemene Geskiedenistema geressorteer het, het weer gehandel
oor onder andere die ontdekking van verdowingsniddels in die
mediese praktyk; die uitvinding van elektrisiteit; die ont=
wikkeling van lugvaarty; die verhaal van Alexander die Grote
asook die verhaal van Gutenberg en Caxton. Soos in 1966, is

n tienminute-ui tsending ook drie keer per kwartaal op Woensdae
hieraan gewy (4, PP. 19-20).

Met die toepassing van spesialisasie in die lesse van die
Skoolradiodiens vanaf 1968, het die standerds in die senior
primere skool elk vier vyftiemminute—periodes per kwartaal

op Woensdae ontvang. Sowel die lesse as die leerstof was egter
nog volgens die genoemde twee temas verdeel, en die leerstof
self was min of meer dieselfde as dié van die vorige jear (S,
pp. 25-26).

n Aantal veranderinge is aangebring ten opsigte van lesse vir
1969. Eerstens was die lesse meer toegespits op Suid-Afrikaanse
Geskiedenis en tweedens het elk van die standerds in die senior
prim@re skool vyf lesse van vyftien minute elk ontvang in ver=
gelyking met die vier lesse van die vorige jaar. Geskiedenis
is aangebied met die oog daarop om die leerlirge te help om
standpunt in te neem teenoor die verlede en die toekoms asook
teenoor wlreldideologie®. Sodoende sou ook gepoog word om die
lewensbeskouinge van die leerlinge te vorm. Hierdie lesse moes
deur mnr. J.H. Hofmeyer, kringinspekteur van Bantoe-onderwys op
Vereeniging, opgestel word (6, pp. 34-37).

Die leerstof vervat in die lesse vir 1970 was grotendeels die=
selfde as dié van die vorige jare met 'n groter toespitsing op
Suid=Afrikaanse Geskiedenis. Verder is ook gepoog om geskiede=
nis wat eie is aan die verskeie etniese groepe aan hulle te
bied. Vier lesse elk is aan standerds 5 en 6 uitgesaail en ses
en drie lesse onderskeidelik aan standerds 3 en 4. ' Voorstel
is gemaak dat hierdie lesse deur mnr. W.J. Kotzé, taalbeplanner
van die Departement van Bantoe-onderwys, opgestel moes word

(7, PPs 27-29).

Die Geskiedenislesse vir 1971 is so beplan dat waar moontlik,
dit moes saamval met die feesvierings in die RSA om Republiek-
wording te herdenk. Die sillabus van die Departement Bantoe-
onderwys vir standerd 6 het veral hiervoor voorsiening gemaak.
Laasgenoemde standerd het dan ook sewe lesse ontvang en al die
ander standerds van die senior primfre skool ses lesse elk.
Mnr. W.Jo. Kotzé is weer voorgestel as opsteller van hierdie
lesse (8, p. 30).

Geskiedenis is as 'n onderafdelirg van Sosiale Studie beskou en
tydens 'n lessituasie moes dit geIntegreerd met Aardrykskunde
aangebied word. Die lesse van die Skoolradiodiens het gehandel
oor belangrike aspekte van die sillabusse en dit is ook so op die
datumrooster ingepas dat dit min of meer tred sou hou met vor=
dering soos gemaak in die skole. Gedurende 1972 is ses lesse

elk aan standerds 4 en 5 gerig, vyf lesse aan standerd 3 en sewe
lesse aan standerd 6. Mnr. W.J, Kotzé€ het weer eens hierdie lesse
opgestel (9, pp. 34-36).

Gedeeltes van die sillabusse wat vir die Bantoeleerlinge as
belangrik beskou is, of wat moontlik deur onderwysers onbe=
vredigend aangebied word, het veral aandag geniet by die opstel
van programme vir 1973. Ses lesse is vir elk van die standerds
in die senior primé@re skole beoog en n voorstel is gemaak dat
mnre Wede Kotzé weer genader moes word vir die samestelling van
die lesse (10, pp. 23-24).

b. Aardrykskunde

Die aanvanklike onderverdeling van Sosiale Studie het ook voor=
siening gemaak vir 'n aardrykskundige aspek. Dit sou veral daarop
gemik wees om aan die Bantoeleerlinge n beeld van Suid-Afrika te
gee, ten opsigte van onder andere die stede en dorpe, produkte,
dierelewe en plantegroei.

In 1966 is eers n praatjiereeks oor "ons rykdom aan minerale",
deur dr. H.J. Nel opgestel wat tweeweekliks gedurende 'n vyf=
tienminute-uitsending op Donderdae aangebied is. Hierdie reeks
het goed ooreengestem met die Aardrykskundesillabusse vir die
sekond@re skool. Die reeks het gehandel cor die talle aspekte
wat betrekking het op goud, platina, diamante, yster, mangaan,
chroom, koper, lood, sink, tin, steenkool, kalkklip, gips, sand,
fosfaat, asbes, korrund en glimmer. Verder is ook aandag gegee
gaan die werk van die geoloog. Na afloop van hierdie reeks is
n verdere reeks uitgesaai wat deur dr. A.J.G. Oosthuizen opge=
stel is en wat gehandel het oor verskillende aardrykskundige
onderwerpe soos dit in verband staan met die samelewing (3,

p. 8). n Afsonderlike reeks, wat in 1965 onder die opskrif

"Ek en my volk" aangebied is, is gedurende 1966 en 1967 aange=
bied onder die opskrif "Kinders van die wereld", en wel in die
vorm van 'n twintigminute—-program wat een keer per kwartaal uit=
gesaal is. Die uniekheid van elke volk is beklemtoon met ver=
wysing na hul leefwyse en tradisies asook die geografiese
ligging, bodemgesteldheid, klimaat en plantegroei van die land
waar die volk woon. Daar is selfs ook van hul volkslegendes
vertel. Die keuse van die volke wat bespreek is, het saamgeval
met die voorgeskrewe sillabus vir Aardrykskunde (3, p. 9).

n Verdere reeks wat net tot en met 1966 aangebied is, was "Stede
en dorpe van ons land" (3, p. 18). In 1967 is dit vervang met
n twintigminute-program een keer per kwartaal oor Bantoedorpe
en grensnywerhede. Hierdie programreeks is egter ook in die
daaropvolgende jaar gestaak.

Die Aardrykskundige reeks deur dr. Oosthuizen is in 1967 voort=-

gesit en die temas was onder andere "Die Walvis" asook "Die
buurstate van die Republiek", naamlik Suidwes-Afrika, Lesotho,

Botswana, Swaziland, Mosambiek en RhodesiB. Hierna is begin met
'n reeks oor die verskillende tuislande. Hierdie programme is

op daardie stadium steeds tweeweekliks vir vyftien minute op
Donderdae aangebied (4, PP 26-27).

Die lesse wat gedurende die eerste skoolkwartaal van 1968 uit=
gesaai is, het nie direkte verband met die sillabusse van die
Departement Bantoe-onderwys gehad nie, maar was hoofsaaklik
daarop gemik om die leerlinge se algemene kennis uit te brei.
Die lesse het egter weer van die tweede skoolkwartaal af direkte
verband getoon met die voorgeskrewe sillabusse. Standerd 6 het
vyf lesse van vyftien minute elk op Donderdae aangehoor en
standerds 3, 4 en S elk vier lesse (5, pp. 27-28). Die program
"Kinders van die wéreld", wat aansluiting gevind het by die
Aardrykskundesillabus, het in 1968 verval.

Dr. A.J.G. Oosthuizen was weer eens die opsteller van die
Aardrykskundelesse vir 1969 en dit het gehandel oor onderwerpe
van aardrykskundige belang, soos byvoorbeeld die verskillende
lande van die w@reld, hul bewoners en bedrywighede, plantegroei,
dierelewe en grondstowwe asook die windrigtings en die seisoene.
Vyf lesse elk is aan standerds 3, 4 en 6 en ses lesse aan
standerd S uvitgesaai (6, pp. 40-41).

Die veranderings wat dasr aangebring is ten opsigte van programme
vir 1970 (soos bespreek onder 4.2.5) het meegebring dat Aardryks=
kunde nie as vak aangebied is gedurende spesifieke uitsendings
nie. In die plek daarvan is daar gedurende die eerste tien
minute van die skoolradio-uitsending meer bepaald nuusgebeure

en nuusagtergrond asook inligting van algemene belang uitgesaai.
Hierdie nuusuitsendings kon egter nog verband hou met bepaalde
skoolvakke, byvoorbeeld ook met Aardrykskunde. Dit sou dus

meer insidentele leer of informele onderrig meebring en was 'n
doelbewuste poging om weg te beweeg van die gebruik om die

lesse net op die voorgeskrewe sillabusse te baseer (7, PP 8-9).

In die daaropvolgende jaar (197ﬂ) is enkele Aardrykskundelesse
weer aangebied, standerds 3 en 6 elk een les en standerds 4 en

5 elk twee lesse. In hierdie lesse is veral aandag gegee aan die
ekonomiese aspekte van die menslike bestaan. Die gebruik om
verklaring van natuurverskynsels te gee, is as tydverkwisting
beskou omdat dit tot wanbegrippe kon lei. Die oordraging van
feite aan die leerlinge het voorkeur geniet bo die beredenering
van feite (8, p. 29).

Dit was ook die beleid vir 1972 toe enkele Aardrykskundelesse

wat op die ekonomiese aspekte toegespits was, weer aan die senior
primére standerds aangebied is. Op dié stadium is daar vir die

senior prim@re skool n sillabus opgestel wat nie slegs Aardryks=
kunde en Geskiedenis ingesluit het nie, maar ook ander nuttige
leerstof wat nie noodwendig deel gevorm het van bogenoemde twee
vakke nie. Hierdie sillabus het Sosiale Studie as vaktitel
gehad en is opgestel met inagneming van die doeleindes en inhoud
van die sillabus vir Omgewingsleer soos vir die junior primere
skole voorgeskryf. GSoos die vorige jaar, het standerds 3 en 6
elk een les en standerds 4 en 5 elk twee lesse gehad (9, p. 33).

Die oordraging van feitekennis was weer eens die primfre doel=
stelling met die aanbieding van enkele Aardrykskundelesse in
1973. Die sillabus vir die senior prim€re standerds het die
volgende vereistes gestel: "Daar moet nie te veel tyd aan die
fisiese aspekte van die studie-onderwerpe vir Aardrykskunde
bestee word nie. Die menslike sy van Aardrykskunde moet steeds
voorrang geniet en veral die aspekte wat met die ekonomiese

lewe in verband staan" (10, p. 22). Met die oog hierop, is weer
n enkele les aan elk van standerds 3 en 6 gerig en twee lesse
elk aan standerds 4 en 5.

c. Burgerkunde

Na die twee aanvangsjare van die Skoolradiodiens het die program=
me oor Burgerkunde steeds Bantoeburgerkundig van aard gebly en is
dieselfde doelstellings ook nog gehuldig. Die programme van

1966 en 1967 is drie keer per kwartaal vir tien minute op
Woensdae aangebied en het die sillabus vir senior primére

skole gevolg (4, p. 30). Met die toename in programfrekwensie

na vier lesse van vyftien minute elk per kwartaal in 1968, het
elk van die senior primfre standerds vier lesse oor Burgerkunde
ontvang (5, pp. 23-25).

Die programfrekwensie is in 1969 verder verhoog na vyf lesse
van vyftien minute elk per kwartaal en is vyf lesse elk aan
standerd 5 en 6 gerig, ses lesse aan standerd 4 en vier lesse
aan standerd 3. Onderwerpe wat toe veral aandag geniet het,
was onder andere wetgewing, plaaslike regerings, owerheidsrege=
rings, selfwerksaamheid, tuislandontwikkeling, goeie burgerskap
en veiligheidsretls (6, pp. 37-39). Laasgenoemde onderwerp

het besondere aandag geniet in n reeks programme wat in 1970
onder die opskrif "Ongeluksvoorkoming" aangebied is. Hierdie
reeks, wat gehandel het oor beroepsveiligheid, is opgestel deur
die Nasionale Beroepsveiligheidsvereniging. Die standerds in
die senior primére skool het elk drie twaalfminute-lesse oor
genoemde onderwerp ontvang, terwyl vyf lesse van vyftien minute
elk aan die sekond@re skole gerig is (7, pp. 29-32). Programme
oor die vak Burgerkunde as sodanig, is van 1970 af gestaak en
onderwerpe wat voorheen onder dié vaktitel bespreek is, het
voortaan gedurende die nuusuitsendings aandag geniet.

4.3.5 Algemene Wetenskap

Soos reeds voorheen genoem, is die leerstof wat op die Natuur=
wetenskappe betrekking gehad het, gedurende die twee aanvangs=
jare van die Skoolradiodiens in die vorm van hoorbeelde en/of
eksperimente aangebied. Gedurende 1966 en 1967 is die leerstof
in 'n Natuurstudieles van tien minute, een keer per week op Dins=
dae, behandel (3, pp. 7 en 4, p. 27). Hierdie lesse was inlig=
tinggewende praatjies wat gebaseer was op reekse wat vir die
Blanke-skoolradiodiens geskryf is en die doelstellings van die
lesse was dieselfde as dié van die aanvanklike natuurwetenskap=
lesse. Onderwerpe wat veral aandag geniet het, was onder
andere die verskillende soorte diere, voBls, insekte en plante,
asook grond, bemesting, waterbronne, warmte en lig. Die praks=
tiese aspekte van die natuurwetenskaplesse is nie agterwe& gelaat
nie en aanvullend tot die Natuurstudielesse is in 1966 en 1567
n programreeks onder die opskrif "Ons probeer self", drie keer
per kwartaal vir vyftien minute op Vrydae aangebied (3, pp. 17
en 4, p. 30). Dit het min of meer ooreengestem met die vroekre
programme oor eksperimente, in dié sin dat die leerlinge na
afloop van die program 'n eenvoudige eksperiment kon doen sonder
dat hulle buitengewone apparaat nodig gehad het.

Hierdie programreeks is in 1968 gestaak met die instelling van
differensiasie in die uitsendings van die Skoolradiodiens. Die
Natuurstudielesse is egter voortgesit gedurende een vyftienminute-
periode per week met steeds dieselfde onderwerpe as die lesse

van die vorige twee jare, maar met dié verskil dat sekere onder=
werpe aan spesifieke standerds gerig was. Standerds 3 en 4 het
dan elk elf lesse en standerds 5 en 6 elk nege lesse oor Natuur=
studie in dié jaar ontvang (4, pp. 19-23).

Met enkele uitsonderings is die onderwerpe vir die Natuurstudie=
lesse van die vorige drie jare weer in 1969 bespreek, maar wel
onder die vaktitel Algemene Wetenskap. Nuwe toevoegings tot

die onderwerpelys het gehandel oor onder andere die weer,
magnetisme, mate en gewigte, lugdruk, bevrugting en ontkieming
van saad asook amfibie®. Van hierdie lesse is tien aan standerd
3 gerig, elf aan standerd 4, nege aan standerd 5 en agt aan
standerd 6. Die tydsduur was steeds vyftien minute per les (6,
pp. 42-45).

In 1970 is die beswaar geopper dat die voorgeskrewe sillabus nie
tred hou met die moderne lewe en sy ontwikkeling nie. Die mening
is uitgespreek dat leerlinge op skool eers in standerd 6 aangaande
sodanige ontwikkeling ingelig word. Van 1970 af moes die leer=
linge in laasgenoemde standerd n veelkeusige tipe vraestel tydens

hul eksamen beantwoord en die Skoolradiodiens wou graag meehelp
om die leerlinge hiervoor voor te berei. Die onderwerpe vir die
agt lesse elk vir standerds 3 er 4 was dieselfde as dié& van die
vorige jaar, maar die nege lesse vir standerd 5 het oor nuwe
onderwerpe gehandel, byvoorbeeld die gebruik van laboratorium=
apparaat, hitte-uitsetting, eksperimente met kristalle, die
waterkringloop en ruimtereise. 0ok die agt lesse vir standerd

6 het nuwe onderwerpe ingesluit, onder andere stroming, straling
en geleiding, die rol van die natuurwetenskappe in die lewe van
die mens, die verskil tussen lewende en nie-lewende dinge, asook
n les oor n wetenskaplike loopbaan. Mnr. E.G. Jansen is
voorgestel as opsteller van hierdie lesse (7, pp. 24-26).

Na tuurbewaring was die belangrikste toevoeging tot die onderwerpe=
lys vir die agt lesse vir elk van die afsonderlike standerds
gedurende 1571. Mnr. E.G. Jansen was weer eens die opsteller
daarvan (B, pp. 25—26). Die onderwerpe vir die lesse gedurende
1972 kon ook nie juis as nuut bestempel word nie, maar daar is
gepoog om aan elke senior prim€re standerd minstens een les oor
diere, een oor plante en een oor natuurwetenskap, te bied.
Laasgenoemde was blykbaar 'n onderwerp waarmee die meeste Bantoe-
onderwysers tydens hul onderrigprogram probleme ondervind het en
gevolglik ook afgeskeep het, juis te meer omdat 75 persent van
elke sillabus gehandel het oor plante en diere. Die Algemene
Wetenskaplesse moes nvoortsetting weesvan dié deel van die
junior primé@re skoolvak Omgewingsleer wat met die plante- en
dierelewe van die skool se omgewing en die natuur in die alge=
meen, in verband staan Die doelstellings van die Algemene
Wetenskaplesse is samevattend seoos volg gestel:

1. Om die leerlinge se belangstelling in die natuur van hulle
omgewing in te skerp;

2. om hulle waarnemingsvermo® te ontwikkel;

3. om hulle op te lei om werklikhede deur hul eie waarnemings,
proewe en redenerings te ontdek asook om wetenskaplik juiste
gevolgtrekkings en veralgemenings van hierdie nuutverworwe
kennis te maak, en

4. om leerlinge aan te moedig om van natuurverskynsels te leer
asook om die skoonheid en wondere van die natuur te waardeer
en sodoende hul ondersteuning as selfaangestelde beskermers
van die natuur (plante, diere en grond) te wen (9, p. 37).

Die mening is uitgespreek dat die genoemde doelstellings nie ver=
wesenlik sal word deur of n blote oordraging van feite aan die

kind wat dit dan moet memoriseer, of deur slegs n "skryfbord=
studie" van die vak te maak nie, maar wel deur n praktiese
aanbiedingswyse en die inskerping van n besondere belangstelling
van die onderwyser in die vak, Verder moes die kind soveel as
moontlik met die natuur in aanraking gebring word en in dié ver=
band het die Skoolradiodiens in 1972 die volgende aanbeveel:

1. Uitstappies in die veld vir die waarneming van plante,
diere en vo®ls in hulle natuurlike omgewings.

2. Die daarstelling van n skool- en/of venstertuin waar onder
andere plante en insekte gedurig waargeneem en bestudeer
kan word.

3. Eksperimente en waarnemings binne en buite die klaskamer.

4, Plant- en insekteversamelings as klasprojekte vir die opbou
van 'n skoolmuseum.,

Die seisoene van die Jjaar was 'n bykomende onderwerp in die Alge=
mene Wetenskaplesse vir die senior primfre standerds in 1972,
waarvan standerds 3 en 5 elk ses en standerds 4 en 6 elk sewe
lesse ontvang het. Die opsteller was weer eens mnr. E.G. Jansen.
Die seisoene is ook as onderwerp in sommige Omgewingsleerlesse
vir die junior primére leerlinge bespreek (9, pPP. 37—39).

Die doelstellings met die Algemene Wetenskaplesse vir 1972 is
ook in 1973 nagestreef. Die lesse was egter nie slegs volgens
die voorgeskrewe sillabus opgestel nie, maar het ook leerstof
bevat wat nie in die sillabus voorgekom het nie om sodoende

die voorgeskrewe leerstof meer sinvol te maak. Met die beplan=
ning van die lesse vir 1973 is n paar belargrike oorwegings in
ag geneem:

1. Indien moontlik, moes ewe veel tyd aan elk van die drie
aspekte, planteryk, diereryk en suiwer wetenskap, gewy word
om sodoende oorbeklemtoning uit te skakel.

2. Die gekose leerstof moes gedeeltes van die sillabus insluit,
wat vir eksamendoeleindes belangrik was.

3. Die feitevervat in die lesse sou in sommige gevalle wel kon
verskil van dié wat in handboeke vir Jjunior prim@re skole
weergegee word.

4, Die feite sou nietemin betroubaar en wetenskaplik juis moes
wees, en moes geneem word uit nuwe wetenskaplike publikasies.



5, G&legs lesse wat kon ingeskakel word by die vereistes van n
radioles is gekies wat onder andere gefmpliseer het dat
klankeffekte 'n rol moes speel.

Gedurende 1973 het al die senior primfre standerds elk agt Alge=

mene Wetenskaplesse ontvang wat deur mnr. E.G. Jansen opgestel
is.

4.,3.6 Gesondheidsvoorligtng

Die programreeks wat daarop gemik was om sake rakende higiBne en
gesondheid voortdurend onder die leerlinge se aandag te bring,
is na die twee aanvangsjare van die Skoolradiodiens voortgesit
in 1966 en 1967 en wel gedurende n vyftienminute—-periode een
keer per kwartaal. Bydraes vir hierdie programme is deur die
Departement van Volksgesondheid gelewer (3, pp. 18 en 4, p. 31).

In 1968 is lesse van vyftien minute elk oor spesifieke onder=
werpe aan die afsonderlike standerds gerig. Standerds 3, 5 en 6
het elk vier lesse ontvang en standerd 4 drie lesse. Die
menslike liggaam was in meeste gevalle die onderwerp van bespre=
king, byvoorbeeld die senustelsel, die bloedsomloop, die spysver=
teringstelsel, die skelet, die asemhalingsisteem en die sintuie.
Aandag is egter ook gegee aan aangeleenthede soos persoonlike
higi®ne, soorte voedsel, kieme en eenvoudige noodhulp (5,

pp. 28-29).

Mev. C. Kaske, onderwyseres aan die Botchabelo-opleidingskollege,
is voorgestel as opsteller vir die lesse gedurende 1969. Bekende
aansteeklike siektes was n belangrike toevoeging tot die onder=
werpelys, wat verder dieselfde was as dié van die vorige jaar.
\ier lesse is aan standerd 3 gerig, ses lesse elk aan standerds
4 en 6, asook vyf lesse aan standerd 5 (6, pp. 45-47).

Met enkele uitsonderings, waarvan die uitwerking van alkoholiese
drank asook dagga en tabak op die menslike liggaam die belang=
rikste was, is die onderwerpelys vir lesse in 1970 net so behou
s00s vir 1969. Mev. Kaske was weer die opsteller van hierdie
lesse, waarvan standerd 3 vier ontvang het, standerd 4 vyf lesse
en standerds 5 en 6 ses lesse elk (7, pp. 26-27). Die vier
lesse vir elk van die senior primére standerds het gedurende
1971 weer oor die onderwerpe vir die lesse van die vorige twee
jare gehandel en is ook deur dieselfde perscon as voorheen op=
gestel (8, p. 28).



Die lesse oor Gesondheidsvoorligting was gedurende 1972 gerig op
die bevordering van die gesondheid en geluk van die individu en
die samelewing. Daar is in die vooruitsig gestel dat hierdie
oogmerke verwesenlik kon word deur die gewenste gewoontes,
gesindhede en ideale by alle leerlinge tuis te bring en deur
leiding aan die leerlinge te gee om die nodige kennis en vaar=
dighede wat by hul ontplooiingstadium hoort, aan te leer. Met
hierdie doelstellings voor o® is die lesse vir 1972 deur mev.
Kaske opgestel en is vier lesse aan elk van die senior primére
standerds gerig (9, pp. 42-43). 1In dieselfde jaar is Gesond=
heidsvoorligting ook in die uitsendings van die Skoolradiodiens
aan die junior primére leerlinge ingesluit. Persoonlike higiBne,
noodhulp en korrekte eetgewoontes was onder die onderwerpe wat
in die lesse bespreek is, waarvan substanderd A en standerd 2
elk drie ontvang het, teenoor substanderd B se een en standerd

1 se vier lesse (9, pp. 46-49).

Omdat besoedeling omvangryke afmetings in die moderne samelewing
begin aanneem het, het die vakkomitee vir Gesondheidsvoorligting
van die Departement van Bantoe-onderwys voorgestel dat 'n hele
reeks oor besoedeling gedurende die uitsendings oor Gesond=
heidsvoorligting in 1973 aangebied moes word. Daar is beweer
dat die Bantoe oor die algemeen totaal onbewus is van die
gevare verbonde aan besoedeling. Aangesien die sillabusse

op daardie tydstip nog nie voorsiening gemaak het vir soveel
lesse oor lug- en waterbesoedeling nie, moes 'n aantal herhalings=
lesse ten opsigte van die sillabusse geplaas word met volle
goedkeuring van die vakkomitee vir Gesondheidsvoorligting.

Mnr. J.H. Dugard is voorgestel as opsteller van die lesse
waarvan vyf aan elk van die senior prim€re standerds gedurende
1973 gerig is. Tesame met die lesonderwerpe van die vorige
jaar, het besoedeling ook aandag geniet in die lesse wat aan

die junior primére leerlinge gerig is. Sub-standerd A het agt
lesse ontvang, sub-standerd B vyf en standerd 1 en 2 vier lesse
elk (10, pp. 27-28).

4.3.7 Rekenkunde

Rekenkunde is slegs in 1966 en 1967 aangebied en wel gedurende

n twintigminute-uitsending, drie keer per kwartaal. Die program
was gebaseer op die reeks "Hoofrekene met kort metodes" wat in
gedramatiseerde vorm dewr die Skoolradiodiens vir Blankes aan=
gebied was. Mnr. A. Rabone het die reeks vir die Skoolradiodiens
van Radio Bantu verwerk en aandag is gegee aan aspekte soos

mate, tyd oppervlakte, persentasies, handelsrekene, breuke,
volume en berekenings met geld (3,pp. 10 en 4, p. 28). Dié

reeks lesse is in 1968 afgeskaf omdat onduidelikheid oor die
toepassing van die nuwe Rekenkundesillabus bestaan het en omdat
die mening ui tgespreek is dat Rekenkunde 'n vak is wat moeilik
per radio verduidelik kan word (5, p. 36).

4,3.8 Junior prim€re skoolvakke

In 1970 is aanbeveel dat die gekombineerde uitsendings vir
kleuters en junior primfre leerlinge gestaak moes word en dat
skoolradiolesse vir junior primfre leerlinge op Dinsdae en
Donderdae van 09ShOO tot 0Sh15 aangebied moes word. Die inhoud
van die lesse was daarop gemik om die leerlinge se agtergrond=
kennis te verbreed. In dieselfde jaar is ook begin om twee
lesse per kwartaal in die amptelike tale vir die leerlinge aan
te bied (7, p. 37).

In 1971 is n aanvang daarmee gemaak om lesse oor Afrikaans,
Engels, Godsdiensonderrig, Gesondheidsleer en Omgewingsleer
twee keer weekliks op Dinsdae en Donderdae vanaf 0Sh00 tot
09h15 vir die junior primfre leerlirge uit te saai. Die beplan=
ning vir die lesse is tot aan die einde van 1971 kwartaalliks
gedoen (8, p. 32), maar van 1972 af is die lesse volgens n jaar=
rooster opgestel. Uit die aard van die saak is hierdie lesse
uiters eenvoudig opgestel met soveel herhalirg van feite as
moontlik (9, PP a5-49). Dieselfde prosedure is ook vir 1973
gevolg (10, pp. 31-34). (Genoemde vyf skoolvakke wat aan die
junior primfre leerlinge gebied is, word in hierdie hoofstuk
in paragraaf 4.3 onder die betrokke vaktitels bespreek saam met
dié van die senior primfre standerds, met die uitsondering

van Omgewingsleer wat onder Algemene Wetenskap bespreek word.)

4.4 ALGEMENE OPVOEDENDE PROGRAMME

Programme wat 'n algemene opvoedingsgerigte strekking gehad het,
is onder die volgende hoofde aangebied:

4.4,1 Hoorbeelde

Die onderwerpe wat gedurende 1966 tydens die vier twintigminute-
hoorbeelde per kwartaal bespreek is, was uiteenlopend van aard.
Onderwerpe wat die aandag geniet het, was onder andere die ver=
haal van die alfabet, die vertaling van die Bybel in die Bantoe=
tale, Boesmankuns, die hemelruim, natuurbewaring, padveiligheid
en twee hoorbeelde oor die Republiekfeesvieringe (3, pp. 13-15).

Enkele interessante onderwerpe is by die onderwerpelys vir
hoorbeelde gedurende 1967 gevoeg, maar die aanbiedingstyd het
dieselfde gebly as dié in 1966 (4, pp. 11—13).

Gedurende die eerste kwartaal van 1968 is 'n reeks van drie hoor=
beelde van twintig minute elk uitgesaai wat gehandel het oor
die drie Bantoe-Universiteitskolleges, te wete dié van die
Noorde, Fort Hare en Ngoye. Die drie hoorbeelde van die tweede
kwartaal is gewy aan die bydrae wat die Departement Bantoe-
onderwys gelewer het tot die selfstandige ontwikkeling van die
Bantoe sedert 1955, terwyl die ses hoorbeelde van die derde en
vierde kwartale gehandel het oor onder andere die uitdelgings=
oorlo® (die "Difagane"), die Mielieraad, die Wolraad, akkerbou,
veeteelt, bekende rufnes en hospitaalgeriewe vir die Bantoe

(5, pp. 34-35).

Op 20 Maart en 5 Junie 1970 is die laaste twee hoorbeelde deur
die Skoolradiodiens vir elke afsonderlike taalgroep aangebied.
Die onderwerpe was metrisering en Bybelvertaling en was spesifiek
gerig op leerlinge in die na—prim@re of sekondere skole (7,

p. 36).

4.4.2 Nuusprogramme

Die nuusprogram is in 1966 gedurende 'n weeklikse tienminute-
uitsending op Vrydae voortgesit (3, p. 17). ODaar is voorgestel
dat n "Op die Voorgrond"-item gedurende 1967 by die nuusuitsen=
ding ingeskakel moes word (4, p. 26). In die daaropvolgende
jaar is die nuus hoofsaaklik vir die senior primfre leerlinge
uitgesaai, alhoewel leerlinge in die sekondfre skole ook in ag
geneem is by die samestelling van die nuusbulletins. Sekere
items is ook net vir streke wat daarby belang gehad het, ge=
skryf (5, Pe 33). Dit was ook die geval in 1969 en 1970 en

in laasgenoemde jaar is die bulletins opgestel dewr mnr. J.C.R.
Engelbrecht (7, p. 36). Gedurende 1972 en 1973 het die Skool=
radiodiens die algemene nuus voorsien, terwyl elke afsonderlike
diens verantwoordelik was vir die spesifieke skolenuus (9,

pp. 46 en 10, p. 35).

4.4.3 skolenuus en tydskrifprogram (3, p. 19; 4, p. 32 en S,
p. 34).

Die skolenuus en tydskrifprogram wat slegs tot en met 1968 aan=
gebied is, het n vyftiemminute-uitsending een keer per kwartaal
in beslag geneem, was ook veronderstel om n verskeidenheid van
interessanthede te bevat en was daarop gerig om die leerlinge te
vermaak «



4,4,4 "WHir u inligting"

Hierdie programreeks wat vanaf 1970 aangebied is, was aanvanklik
getitel "Het u geweet?" (7, p. 33), maar van 1971 af is dit aan=
gebied as "Vir u inligting" (8, Pe 7). Met die aanvanklike in=
stelling van die reeks is beoog om nuusgebeure, nuusagtergrond
en inligting van algemene belang uit te saai. Die program=
skedule kon egter gewysig word om voorsiening te maak vir ander
opspraakwekkende gebeure, soos ruimtereise, orgaancorplantings
en natuurrampe. Die eerste tien minute van die program is gewy
aan nuusagtergrond en inligting met betrekking tot resente ge=
beure, terwyl vrae oor die inhoud van die uitsending asook die
antwoorde daarop gedurende die laaste drie minute van die uitsen=
ding gestel is. In 1970 is die program twee keer weekliks aan=
gebied met n totaal van 103 uitsendings (7, p. 33) wat ook die
geval was vir 1971 (8, pp. 7-12). Die drastiese inkorting van
programme gedurende 1972 het meegebring dat slegs 65 "Vir u in=
ligting"—-programme in dié jaar aangebied is. ' Voorstel is

ook gemaak dat 'n aantal van die vorige jare se inligtingspraatjies
wat nie tydgebonde was nie herhaal moes word, al sou dit ook
meebring dat die praatjie verander moes word om by omstandig=
hede aan te pas. In hierdie opsig moes die verskillende dienste
behulpsaam wees met die aanbring van sodanige aanpassings (9,

[s]s ) ﬂd—ﬂ?). n Poging is aangewend om die inhoud van die reeks
vir 1973 veral tot die senior primeére leerlinge te rig (10,

pp. 29-31).

4.4.5 "Ons stel aan julle voor" (3, p. 19; 4, p. 31)

Die bevordering van n goeie gesindheid en aanmoediging met die
oog op navolging van goeie en beproefde gewoontes was die
doelstellings met hierdie reeks waarin n klankbeeld oor voor=
aanstaande skole een keer per kwartaal vir vyftien minute
aangebied is. Leerlinge wat op n spesifieke gebied gepresteer
het, byvoorbeeld in sport, skoolkore en wenners van opstelwed=
stryde kon ook in hierdie programme voorgestel word. Dié
reeks wat vanaf 1965 aanmgebied is, is in 1969 vervang met n
reeks oor beroepsvoorligting en tuinbou (6, Pe 12).

4,4.6 "Opvoeding en geleerdheid"

Die Adjunk-Sekretaris van Bantoe-onderwys het hierdie reeks wat
as rigsnoer en riglyn in die opvoeding van die Bantoekind gedien
het, in 1966 opgestel en dit is vir tien minute een keer per

kwartaal aangebied (3, p. 19). Die aanbiedingstyd van die reeks

vir 1967 was dieselfde as die vorige jaar, maar mnr. P.W. van
Heerden, Inspekteur van Bantoe-onderwys, was die opsteller
(4, ps 32). In die daaropvolgende jaar is die reeks gestaak.

4.4.7 "Wonders van die skepping" (3, p. 19; 4, p. 32)

Die hoofdoel met hierdie program wat slegs gedurende 1966 en

1967 aangebied is en wel vir vyftien minute per kwartaal, was om
die leerlinge bewus te maak van die skeppende mag van die
Skepper - dikwels in die eenvoudigste en onbenulligste verskyn=
sels. Van 1968 af is dié reeks opgeneem in die Natuurstudielesse.

4,4.,8 Algemene kennis— en wedstrydprogram

'n Eenvoudige vasvrawedstryd wat gewoonlik op die inhoud van die
ul tsendings van die Skoolradiodiens gebaseer was, is vir vyftien
minute twee keer per kwartaal gedurende 1966 en 1967 (3, p. 18;
4, p. 31), maar slegs een keer per kwartaal gedurende 1968 aan=
gebied (5, p. 30). Die hoofdoel was om noukeurige luisterge=
woontes by die leerlinge in te skerp. Die prysgeld was telkens
RS. In 1969 is dié program egter afgeskaf.

4,4,9 Gedramatiseerde verhale

Onder die programopskrif "Karakterbouende programme", is twee
gedramatiseerde verhale van twintig minute elk per kwartaal ge=
durende 1966 en 1967 aangebied (3, p. 16; 4, p. 32), asook een
keer per kwartaal vir vyftien minute in 1968 (5, p. 31). Die
aanbieding van die verhale was veral daarop gerig om sekere
deugde by die leerlinge tuis te bring, dog die reeks is in

1969 gestaak.

4,4,10 "Mooi dinge in die lewe"

n Reeks wat by die voorgaande aansluiting gevind het en ook
onder dieselfde opskrif aangebied is, was getitel "Mooi dinge in
die lewe". Hierdie reeks wat uit twee praatjies van tien tot
vyftien minute elk per kwartaal gedurende 1966 bestaan het, was
daarop gerig om meer fasette van die deugde (wat in die gedramati=
seerde verhale aangeroer is) te bespreek (3, p. 16). In 1967

is dié reeks vervang met n ander getitel "Uit ons volkseie"

(4, p. 10), wat ook twee keer per kwartmal vir vyftien minute
aangebied is. Die hoofdoel met hierdie reeks was om die

leerling vertroud te maak met sy eie sosiale instellings en
ebruike en om n liefde vir sy eie kultuurerfenis te ontwikkel
4, p. 11]. Dit het geImpliseer dat elk van die afsonderlike
dienste uit sy eie volksverlede moes put. Hierdie reeks is
slegs gedurende 1967 aangebied.

4.4,11 “Gedagtes vir die pad" (5, p. 31)

Mnr. P.J. Venter, Assistent-streekbestuurder van die SAUK vir
King William's Town gedurende 1968, het hierdie reeks praatjies
vir dié jaar voorgestel. Die doel met die reeks wat drie keer
per kwartaal vir vyftien minute aangebied is, was "om enersyds
inligtinggewend te wees ten opsigte van padveiligheid, maar ook
om terselfdertyd elkers aan die sogenaamde padveiligheidsbeginsel
n figuurlike betekenis ten opsigte van die volkslewe, denke

en gemeenskapspatroon te knoop" (5, p. 31). Op 16 September van
dieselfde jaar het die reeks ten einde geloop.

4.4.12 Kunste en vlyte

Kunste en vlyte is as n nuttige aanknopingspunt by die tradi=
sionele leefwyse en kultuur van die Bantoe beskou en daarom is
'n reeks programme vier keer per kwartaal vir vyftien minute
gedurende 1966 en 1967 aangebied ocor onderwerpe soos byvoorbeeld
kralewerk, vlegwerk, pottebakkery en boukuns (3, p. 9; 4,

Pe 25). Die aantal programme is in 1968 verminder na een per
kwartaal om die Skoolradiodiens in staat te stel om die nodige
instruksies in die Onderwysersgids te publiseer sodat die
onderwysers die lesse prakties kan toelig gedurende die uitsen=
ding daarvan. Dié reeks is egter in 1968 gestaak (5, Pe 33).

4.4.13 "Die sportmanne sg"

Liggaamlike Opvoeding het ook aandag geniet in die uitsendings
van die Skoolradiodiens en wel in 'n program waarin oefenmetodes
van die verskillende sportsocorte min of meer in ooreenstemming
met die verskillende beoefeningstye gedurende die jaar aangebied
is. Vooraanstaande afrigters is genader om praatjies te lewer
oor onderwerpe wat in verband staan met sport en fiksheid.
Hierdie praatjies van vyftien minute drie keer per kwartaal,

is slegs gedurende 1966 en 1967 aangebied (3, p. 12; 4, p. 29).

4.,4,14 "Hoe luister ons"

Soos reeds genoem, was die radio meer "vreemd" vir die Bantoe as
vir die Blarnke en daarom was die subinspekteur te King William's
Town gedurende 1966, mnr. H. Nabe, van mening dat die Bantoe=
leerlinge onderrig moet ontvang ten opsigte van die wyse waar=

op daar na m radio geluister moet word - dit wil s hoe daar nou=
keurig na die gesproke woord geluister moes word en hoe om by=
klanke te identifiseer. ' Eenvoudige voorlesing is dan gegee,
gevolg deur vyf vrae om begrip en oplettendheid te toets. Die
leerlinge het dan die antwoorde neergeskryf en sodra laasgenocemde
deur die omroeper verstrek is, kon hulle hul eie prestasies
bepaal. Hierma is m byklank gespeel wat dan bencem is, gevolg
deur n alledaagse byklank wat die leerlinge dan moes identifi=
seer. Elk van die afsonderlike dienste het n prysgeld van R1
uitgeloof aan dié leerlinge wat die korrekte antwoord ingestuur
het. Elke program het vyftien minute geduur en is drie keer

per kwartaal in 1966 aangebied en ses keer per kwartaal vir

vyf minu;e in 1967, waarna dit ten einde geloop het (3, p. 12;

4, p. 29).

4.4.15 Studiegids

Die lede van die verskillende vakkomitees van die Departement
van Bantoe-onderwys het nuttige bydraes gelewer ten opsigte
van studiemetodes in die verskillende vakke en was vir sowel
leerlinge as onderwysers van groot hulp gewees. Hierdie bydraes
was vervat in n program wat gedurende 1966 en 1967 twee keer
per kwartaal vir tien minute (3, p. 13; 4, p. 23), asook vir
vyftien minute een keer per kwartaal in 1968 aangebied is

(5, Pe 30). Aandag is gegee aan beroepsoriBntering asook ver=
skillende beroepe en die studierigtings wat by die beroepe
aansluit., Die laaste jaar van aanbieding was 1969, toe ses
periodes van vyftien minute elk per kwartaal aan beroepsoribn=
tering gewy is (6, pp. 49-50).

4.4.16 "Boekopvoeding"

n Bibliotekaris is genader om hierdie reeks op te stel waarin
wenke en leiding aan die leerlinge gegee is ten opsigte van
sowel die hantering, gebruik, bewaring en beskerming van boeke,
as die keuse van leesstof. Hierdie reeks, wat net tot en met
1967 .aangebied is, het een tienminute—periode per kwartaal

in beslag geneem (3, p. 13; 4, p. 30).

4.4.17 Bantoelegendes

Legendes is deel van die leefwyse van enige Bantoevolk. Juis
hierom en ook omdat legendes nuttige stof vir spreeklesse en
stelwerk bied, is n vyftienminute-uitsending twee keer per kwar=
taal in 1966 en 1967 (3, p. 10; 4, p. 25) en een keer per
kwartaal in 1968 (5, p. 32) aan bekende Bantoelegendes gewy.
Medewerkers uit die verskillende taalgroepe het bydraes gelewer
wat dan gekeur, verwerk en aangeteken is. In 1969 is die
aanbieding hiervan gestaak.

4.5 MUSIEKPROGRAMME

Omdat musiek n belangrike rol speel in die lewe van die Bantoe,
is 'n hele reeks musiekprogramme ingesluit by die aanvanklike
uitsendings (1964) van die Skoolradiodiens. In 1965 is die
aantal musiekprogramme drasties verminder, maar die ondersoek
wat toe gedoen is, het getoon dat daar 'n behoefte aan meer musiek
tydens die programme van die Skoolradiodiens bestaan. In die

lig hiervan is die volgende musiekprogramme toe aangebied;

4.5.1 Skoolmusiek (3, p. 9)

Twee uitsendings van twintig minute elk per kwartaal is gedurende
1966 en 1967 gewy aan 'n program wat opgestel en aangebied is
deur n omroeper van die verskillende programdienste en wat aan

'n bepaalde tema gekoppel is, sodat dit n herlewing van volks=
liedjies tot gevolg kon he. Die kinders kon dan saamsing terwyl
die program aangebied word.

4.5.2 Skoolkore

Na aanleidirg van die aantal versoeke wat in verband met skool=
kore ontvang is, is n vyftienminute-program gedurende 1966 en
1967 vyf keer per kwartaal (3, p. 11; 4, p. 29) asook in 1968
ses keer per kwartaal (5, p. 34), gewy aan opnames van skoolkore.
Elke afsonderlike diens het sy eie program opgestel, omdat
voorkeur gegee is aan sang in die eie taal. Daar is ook voor=
gestel dat n tHenminute-praatjie een keer per maand gedurende
1966 gelewer word wat sou handel oor skoolkore. Hierdie aan=
vullende program is gedurende 1967 een keer per kwartaal vir
vyftien minute aangebied, waartydens basiese wenke en leiding
ten opsigte van koorsang aan onderwysers en leerlinge gegee is.
Die bydraes vir hierdie reeks, wat net tot en met 1967 aangebied

is, is deur bekende koorafrigters gelewer. Aangesien laasge=
noemde persone blykbaar nie in staat was om hul praktiese er=
varing oor te dra nie, is die reeks in 1968 vervarg met n musiek=
teksprogram wat daarop gerig was om n liefde vir die tradisionele
musiek by die leerlinge te wek. Hierdie reeks het dieselfde
tydsduur as die vorige reeks in beslag geneem, maar is aan die
einde van 1968 ook gestaak (5, p. 37).

4,5.3 Westerse musiek

Omdat die beswaar geopper is dat die aanbieding van Westerse
musiek gedurende die skoolradio-uitsendings neig om klasdissi=
pline in die wiele te ry, is die aanvanklike programme wat hier=
oor gehandel het ma 1964 gestaak, maar gedurende 1968 is die
program "Kinders van die w@reld" vervang met n program wat
gehandel het oor Westerse musiek en bekende Westerse komponiste
wat een keer per kwartaal vir vyftien minute aangebied is

(5, p. 32). Sedertdien is Westerse musiek egter nog nie weer by
die uitsendings van die Skoolradiodiens ingesluit nie.

4.5.4 Bantoekomponiste

Dr. Y Huskisson het hierdie reeks oor bekende Bantoekomponiste
en hul musiek saamgestel. Die reeks is een keer per kwartaal
vir twintig minute in 1966 en 1967 aangebied (3, p. 17; 4, p.
SD], maar in 1968 slegs vir vyftien minute met dieselfde fre=
kwensie (5, Pe 30). Na die vemmindering van en spesialisering
in die programme vanaf 1969, het die reeks oor Bantoekomponiste
nietemin behoue gebly en in dié jaar is n reeks van elf pro=
gramme aan die senior prim@re leerlinge gerig (6, pp. 51-52).
Van 1970 af het n geskikte omroeper van elke programdiens die
programme na aanleiding van die boek "Bantoekomponiste van
Suider-Afrika" geskryf deur dr. Y. Huskisson, opgestel (7,

Pe 32) en in 1972 is die programme sé ingeruim dat 'n program
oor n betrokke persoon so na aan sy verjaarsdag as moontlik
aangebied is (9, Pe 44). n Voorstel is egter gemaak dat die
program van 1973 af gestaak moes word omdat n soortgelyke pro=
gram by die ander dienste bestaan en omdat die tyd wat aan die
program afgestaan word aangewend kon word om meer uitsendings
te wy aan die verskillende skoolvakke, waaroor eksamen gedoen
moes word (10, p. 7).

4.6 PROGRAMME VIR ONDERWYBERS

Soos reeds voorheen genoem, is n voorstel gemaak tydens die
programkonferensie wat te Johannesburg van 12 tot 16 September
1966 gehou is, dat n reeks praatjies vir onderwysers op
Sondagoggende aangebied moes word (maontlik van 1967 af).
Verdere voorligting ten opsigte van die skoolradio-uitsendings
kon dan gegee word en opvoedingsverwante aangeleenthede byvoor=
beeld opvoeding en geleerdheid, klaskamerpraktyke en -versiering,
opknapping skursusse, professionele integriteit en onderwyshulp=
middels kon ook aandag geniet (4, pp. 5-6). Gedurende 1967 is
met dié reeks begin en is dit in 1968 by wyse van nege uitsen=
dings voortgesit (5, [s]s ] 35—36). Die menings wat onderwysers,
omroepers en programorganiseerders ten opsigte van hierdie pro=
gramme gehuldig het, was uiteenlopend van aard. Kritiek is

dan ook daaromtrent uitgespreek soos byvoorbeeld dat die
praatjies meer op vakmetodiek gerig moet wees, dat die benadering
van die praatjies daarop neerkom dat die onderwysers "geleer"
word en dat slegs die negatiewe aspekte met betrekking tot on=
derwysers en die onderwys in plaas van die positiewe aspekte
beklemtoon word. DOie programme vir 1969 is met inagneming

van hierdie kritiek opgestel en n reeks besprekings ocor aktuele
onderwerpe is by wyse van vraagstellinge aangebied, byvoorbeeld:
Is daar fout met ons onderwys?, Beantwoord die huidige onder=

wy sstelsel werklik aan sy doel?, Is die onderwysers wat ons
kinders onderrig werklik opgewasse vir hul taak? Persone verbon=
de aan verskeie staatsdepartemente en instansies was verant=
woordelik vir die opstel van sommige van hierdie besprekings,
byvoorbeeld die Departement van Bantoe-onderwys en die Nasionale
Buro vir Opvoeding en Maatskaplike Navorsing (6, pp. 52—53).

n Re¥ling is met personeellede van die Fakulteite Opvoedkunde
van die verskillende universiteitskolleges en met onderwysers=
opleidingskolleges getref om die praatjies vir 1970 op te stel
(7, Pe 37). Die praatjies vir 1971 was 'n herhaling van dié

wat in die vorige jare gelewer is (8, p. 32).

Die "onderwyserspraatjies" het n ernstige krisis veroorsaak wat
nie alleen die aansien van die Skoolradiodiens in gedrang ge=
bring het nie, maar ook die populariteit van Radio Bantu. Van=
uit sekere oorde is daar ernstige bedenkings oor die waarde van
die praatjies uitgespreek. Eerstens het sommige onderwysers be=
weer dat die onderwysprofessie die enigste een was wat onder
bespreking oor die radio gekom het, terwyl ander professies nie
aan besprekings en ondersoeke onderwerp is nie. Ook het hulle
aangevoer dat baie leerlinge na die praatjies ingeluister het
en gehoor het hoe 'n "swak" onderwyser op sy foute gewys is,
wat verreikende gevolge ten opsigte van klasdissipline gehad

het. Tweedens het sommige omroepers die beswaar geopper dat
onderwysers hulle daarvan beskuldig dat hulle "te swak was om
in die onderwysprofessie te bly en nou in die ‘'openbaar'
onderwysers op hulle foute wys of voors® wat om te doen" (9,
Pe 12). Die persone wat egter die praatjies opgestel het,

was meesal amptenare van die Departement van Bantoe—onderwys
en laasgenoemde was n groot voorstander van die praatjies. In
hierdie geskil wou die Skoolradiodiens homself verontskuldig
en het n "neutrale" posisie ingeneem, alhoewel die mening tog
uitgespreek is dat dié diens die praatjies as van waarde vir
onderwy sers beskou. Alhoewel daar verskillende uitwe# was,
het die Skoolradiodiens nie n voorstel in dié verband gemaak
nie, maar het eerder die saak ter beslissing aan die Konferensie
voorgel @ (9, Pe 50). Na oorlegpleging is n voorstel ingedien
dat die Skoolradiodiens die onderwyserspraatjies van 1973 af
vervang met n reeks gerig aan die "geleerde" Bantoes (10,

pp. 8-9).

4.7 PROGRAMME VIR "GELEERDE"™ BANTOES (10, pp. 39-40)

Sowel onderwysers as ander akademies gevorderde Bantoes kon
veral baat vind by hierdie vyftienminuut—programme wat deur
elke diens aangebied is. Onderwerpe wat bespreek is, was uit=
eenlopend van aard, byvoorbeeld die verskillende skool- en/of
universiteitsvakke, buitelandse besoeke, gesondheidsdienste en
die hemelruim. Die opstellers van die programme was verkieslik
ook akademies geskooldes (byvoorbeeld professore en lektore aan
Bantoe-universiteite). Studente kon ook inskakel omdat sommige
programme oor hul betrokke vakke gehandel het en moontlik deur
hul lektore opgestel is.

4.8 ONTWIKKELING TEN OPSIGTE VAN PUBLIKASIES

Die eerste toeligtende publikasies van die Skoolradiodiens was
die onderwysersgids en die fotoboekie vir leerlinge. Die doel
met die onderwysersgids was om as handleiding vir die onderwyser
te dien, om op sistematiese wyse opsommings van feitekennis aan
hom te voorsien, om agtergrondkennis te verskaf en om wenke oor
die voorbereiding en nasorgwerk ocor te dra (2, p. 8). Die doel
met die fotoboekie was om deur middel van fotobeelde beter begrip
van die radiolesse by die leerlinge moontlik te maak, om hulle
te help om korrekte assosiasies te vorm en nuwe begrippe te
versterk by wyse van visuele waarneming (2, p. 8). Die ge=
detailleerde lesroosters moes die onderwyser tot hulp wees by
die beplanning van luistertye vir die klasse. Beide die

onderwysersgids en die fotoboekie is aanvanklik kwartaalliks
uitgegee.

In 1964 is besluit dat die handleiding vir onderwysers in Afri=
kaans en Engels gedruk moes word, omdat -

1. dit n baie duur proses van duplisering sou meebring indien
die handleiding in vyf Bantoetale vertaal moes word;

2. vertalers vir die vyf Bantoetale gevind sou moes word;

3. dit moeilik sou wees om persone te vind om die manuskrip
persklaar te kan maak, en

4, daar in verskeie skole n samevoegirg van versklllende etniese
groepe was (2 P. B).

Ten opsigte van die fotoboekie is egter besluit dat ten spyte
van baie besware, afsonderlike Nguni- en Sotho-uitgawes gedruk
moes word., Om die verspreiding van bogenocemde publikasies te
vergaemaklik moes die Departement van Bantoe-onderwys aan die
SAUK 'n lys voorsien met die name en posadresse van Bantoeskole
binne die FM-gebied wat radiostelle ontvang het. Die lys
moes ook die klassifikasie van die betrokke skole meld, asook
hul voertaal, aantal personeellede en leerlingtal [2, Pe 9).

n Aktuele probleem op daardie stadium was die feit dat die ver=
houding van een fotoboekie vir tien leerlinge heeltemal ontoe=
reikend was. Die skoolradiopublikasie-uitgawe het toe reeds
jaarliks R15 000 beloop en dit was feitlik onmoontlik om n beter
getalsverhouding tussen fotoboekie en leerlinge te bewerkstellig
deur n vryeliker beskikbaarstelling van fotoboekies, omdat die
FM-netwerk besig was om uit te brei en steeds meer skole ge=
wolglik aanspraak gemaak het op voorsiening van radio's en
publikasies. 0Om 'n aanduiding te kry van die tempo van uitbrei=
ding, kan genoem word dat n totaal van 25 000 fotoboekies en

2 500 onderwysersgidse gedurende die eerste kwartaal van 1965
beskikbaar gestel is, in vergelyking met 27 000 fotoboekies en

3 000 onderwysersgidse gedurende die vierde kwartaal van
dieselfde jaar (3, P ZD). Die moontlikheid is genoem dat die
fotoboekies in muurkaarte omskep moes word en alhoewel laasge=
noemde duurder as fotoboekies sou wees, sou dit 'n groot ver=
mindering in die aantal eksemplare meebring, wat dan ook verder
die klaskamerpraktyk sou vergemaklik. Verdere voorstelle wat
gedurende 1966 gemaak is, was dat die fo.toboekie in kleur gedruk
moes word en dat die Skoolradiodiens in samewerking met bevoegde
Bantoekundiges, 'n volledige ensiklopedie oor die Bantoe van

Suid-Afrika moes laat opstel (4, P 6). n Hele aantal skole

in die Transkei het in dié jaar ook te kenne gegee dat hulle
graag die skoolradiopublikasies sal wil ontvang, omdat hulle
ook na die skoolradio-uitsendings geluister het, Die Onderwys=
departement van die Transkei sou egter eers met die Departement
van Bantoe-onderwys in dié verband moes onderhandel.

'n Tekort aan publikasies is steeds gedurende 1968 ondervind en

n voorstel is toe gemaak dat 25 fotoboekies aan elke skool ge=
stuur moes word wat in besit van n radio of radio's was, en een
onderwysersgids vir elke drie onderwysers (5, p. 14). In die
jaar is die kwessie van die samestelling van n ensiklopedie ten
opsigte van die Bantoe van Suid-Afrika weer geopper en is dit
duidelik gestel dat dié taak n ontsaglike omvang sou h& en dat
beplanning daarvoor in noue samewerking met instansies soos
SABRA, die Afrika-Instituut, die Bantoekundige departemente

van die Suid-Afrikaanse Universiteite, die Departement Bantoe-
administrasie en -ontwikkeling en die Departement Bantoe-onderwys
moes geskied. Aan die einde van 1968 is bekend gemaak dat n
totaal van 5 200 onderwysersgidse en 49 500 fotoboekies gedurende
die vierde kwartaal van dié jaar versprei is (6, PP, 8—9).

Ter wille van vernuwing, is mn voorstel gedurende 1971 gemaak dat
die ontwerp van die voorblad van die onderwysersgids met ingang
1972 verander moes word. Op daardie stadium is die skoolradio=
dienspublikasies ook versprei in lande soos Kanada, Brittanje,
Wes-Duitsland, Nederland, Belgi®, Swaziland en Lesotho. As ge=
volg hiervan, is klem altyd daarop geplaas dat die gehalte van
die publikasies baie hoog moes wees (9, pp. 6-8).

Die instelling van skoolradio-uitsendings vir die Venda en die
Tsonga vanaf 1972, het veranderings ten opsigte van die skool=
radiodienspublikasies gefmpliseer. Daar was drie moontlike

weB wat gevolg kon word. Eerstens kon n afsonderlike fotoboekie
aan hierdie twee volke beskikbaar gestel word. Tweedens kon

die Nguni-boekie wat slegs twee tale se opskrifte en byskrifte
bevat het, uitgebrei word om vier tale te akkommodeer. In eers=
genoemde geval sou n afsonderlike Venda/Tsonga-fotoboekie n
verhoogde uitgawe van sowat R2 500 per kwartaal meebring, of
minstens R10 000 per Jjaar vir 270 onderwysersgidse en 18 580
fotoboekies. In laasgenoemde geval sou die addisionele Venda

en Tsonga-opskrifte 'n verhoogde uitgawe van R1 400 per kwartaal
meebring. Hierdie verhoogde uitgawe sou ook van toepassing wees
vir die derde moontlikheid, naamlik om die Venda-opskrifte in
die fotoboekie van die drie Sotho-tale "Dikolong" te plaas en dié
van die Tsonga in die Nguni-fotoboekie "Ezezikolo". Sekere
praktiese probleme het egter hiermee gepaard gegaan, naamlik dat

daar n hele aantal parallelmediumskole in die Noordoos-Transvaal
was met Tsonga en Venda as voertale, wat 'n gevolglike verhoging
in oplaag sou meebring indien "Ezezikolo" en "Dikolong" albei
aan hierdie skole voorsien moes word. Nietemin het die Skool=
radiodiens voorgestel dat laasgenoemde twee moontlikhede verdere
oorweging moes geniet en is uiteindelik besluit dat die Venda

en Tsonga-opskrifte in die Nguni-boekie opgeneem moes word,

met die gevolg dat die boekie toe "Ezezikolo/Zwa Tshikolo/
Eswikolweni" geheet het (9, [s]s ) 6—8). Onderhandelings is ook
met die Departement Bantoe-onderwys in 1972 aangeknoop om die
Skoolradiodiens in staat te stel om met behulp van n subsidie

n afsonderlike onderwysersgids vir die inboorlingskole van
Suidwes-Afrika te laat druk. Laasgenoemde is egter nie toege=
staan nie en n addisionele 100 onderwysersgidse is toe gedruk en
aan die Departement gestuur waar die Afrikaanse en Engelse opsom=
mings uitgekrip enaan die betrokke inboorlingskole gestuur is.

Die voorsiening van n genoegsame aantal publikasies aan die
onderskeie skole was egter nog n wesentlike probleem en die
feit dat daar teen 1973 n beraamde 360 nuwe Bantoeskole per jaar
geopen is, het die probleem vererger. Op dié stadium is drie
onderwysersgidse en twintig fotoboekies aan elke skool verskaf,
wat as heeltemal ontoereikend beskou is. In hierdie opsig het
die Skoolradiodiens voorgestel dat die aantal publikasies per
skool verhoog moes word na ses onderwysersgidse en veertig
fotoboekies, met voorkeur aan groot skole. Hierdie addisionele
drukkoste sou relatief laer wees as die aanvanklike drukkoste,
maar n betroubare bepaling van die verhoging in oplaag kon op
daardie stadium nog nie gemaak word nie (10, Pe Aﬂ).

Van 1972 af is n jaarrooster aan onderwysers verskaf in plaas
van die ou kwartaalrooster. Hierdie jaarrooster wat vir senior
prim8@re skole bedoel was, is so opgestel dat dit min of meer

by die tempo van die onderwysers se lesaanbieding aangesluit
het (9, p. 50).

4.9 VERGOEDING

Die Skoolradiodiens het gedurig gepoog om uitgawes tot n minimum
te beperk en gevolglik is vergoeding vir programme so laag as
moontlik gehou. Tot 1972 is R8 aan sowel n buitemedewerker as
aan personeel van Radio Bantu vir n vyftienminute-program betaal.
Eersgencemde was egter op daardie tydstip nie meer gene® om
lesse op te stel vir genoemde vergoeding nie en gevolglik is die
vergoeding verhoog na R11, dog nie vir personeel van Radio

Bantu nie. Hieroor is ontevredenheid uitgespreek en die voor=
stel is toe gemaak dat vergoeding van personeel van Radio Bantu
verhoog moes word na n maksimum van R1,25 per minuut van elke
program wat n persoon opgestel het met n mate van speling ten
opsigte van standaard en radiomatigheid (10, p. 42).

HOOFSTWK 5
DIE HUIDIGE STAND VAN DIE SKOOLRADIODIENS

5.1 INLEIDING

Sedert 1973 is n aantal omvangryke veranderings in die Skool=
radiodiens van Radio Bantu teweeggebring, hoofsaaklik as gevolg
van of na aanleiding van die ondersoek wat aan die begin van
1973 uitgevoer is, asook die veranderde opset in Bantoe-onderwys
van 1975 af. In hierdie hoofstuk word aandag gegee aan laas=
genoemde twee aangeleenthede en word verder ook n beeld gegee
van die Skoolradiodiens soos dit vandag daar uitsien.

5.2 DIE ONDERSUEK VAN 1973 (11, pp. 3-23)

5.2.1 Doel met die ondersoek

Hierdie ondersoek is gedurende die eerste kwartaal van 1973
ui tgevoer, naamlik van 16 Januarie tot 30 Maart. Die doel met
die ondersoek was -

1. om die inslag van die skoolradio-uitsendings by die luister=
publiek vas te stel;

2. om die behoeftes van die leerlinge en onderwysers ten opsig=
te van die uitsendings en publikasies te bepaal; en

3., om inligting in te win wat van waarde kan wees tydens toe=
komstige beplanning.

5.2.2 Metode van ondersoek

Die metode wat vir die inwinning van informasie gevolg is, was
om vraelyste (in Afrikaans en Engels) aan die hoofde van 8 277
Bantoeskole wat in die FM-ontvangsgebied gele® was, te stuur.
Van die informante is slegs verwag om n kruisie in n spesifieke
blokkie te trek om gevraagde inligting te verstrek. Die vrae=
lyste het onder andere vir die volgende voorsiening gemaak:

1. Die klassifikasie van lesse, inhoud van die onderwysersgids,
inhoud van fotoboekies, taalgebruik van die omroepers, tempo
van aanbieding, radic-ontvangs, toepaslikheid van lesinhoud
en vorming van inslag by die leerlinge deur die lesse,
ooreenkomstig die kriteria "baie goed", "goed" en "swak".

2. Die evaluering van die gebruik van publikasies deur die
onderwysers, n klassifikasie van die "beste" en "swakste"
lesse met verstrekking van redes asook die doen van aanbe=
velings ten opsigte van publikasies en uitsendings.

5.2.3 Bevindings van en gevolgtrekkings uit die ondersoek

a. Die ondersoekgroep

Van die 8 277 vraelyste wat aan die universum van skole gestuur
is, is slegs 314 (3,79%) terug ontvang. Hierdie 314 vraelyste

is nogtans as redelik verteenwoordigend beskou van die oorspronk=
like hoeveelheid wat uitgestuur is. Na hierdie groep van 314
skole sal in dié hoofstuk as die ondersoekgroep verwys word.

b. Die luisteraars

Die gegewens wat uit die vraelyste verkry is, was verteenwoor=
digend van 41 339 senior primé€re leerlinge, waarvan 14,97 per=
sent Zoeloesprekend was, 13,69 persent Xhosasprekend, 17,83
persent Noord-Sothosprekend, 20,70 persent Suid-Sothosprekend,
18,47 persent Tswanasprekend, 7,96 persent Vendasprekend en
6,37 persent Tsongasprekend.

c. Die aantal radiostelle

Die aantal radiostelle wat deur die andersoekgroep gebruik is,
was 323. Dit het n verhouding van een radiostel per 127 leer=
linge geImpliseer, 'n toedrag van sake wat as nie-bevredigend
beskou is.

d. Radio-ontvangs

Uit die ondersoek het geblyk dat radio-ontvangs oor die
algemeen df baie goed &f goed was, soos dit onderskeidelik deur
52,87 persent en 42,68 persent van die respondente beskou is,
terwyl n verdere 5,1 persent van mening was dat die radio-ont=
vangs swak was.

e. Lesse

1. Algemeen

Die lesse wat deur die Skoolradiodiens aangebied is, is ocor
die algemeen gunstig beoordeel, gesien in die lig daarvan dat
41,4 persent van die respondente die radiolesse as "baie goed"
beskou het, terwyl n verdere 58,5 persent aangetoon het dat die
radiolesse "goed" was.

'n Wye verskeidenheid van besondere lesse is egter as "swak"
bestempel. Nadere ondersoek het egter getoon dat die probleem
nie by die opstel van die lesse self was nie, maar dat die mede=
werkers vanwe® n verskeidenheid redes nie in staat was om radio=
matige werk te lewer nie, na aanleiding van die feit dat die
standaard van die lesse te hoog was, daar te veel feite in die
lesse ingesluit was, terme gebruik is wat vir die kinders onbe=
kend was, en die aanbiedingswyse van die omroepers ongelnspi=
reerd en doods was.

Die tempo van aanbiedirg van die radiolesse was blykbaar ook nie
heeltemal na wense nie, aangesien slegs 28,67 persent van die
respondente dit as "baie goed", 64,97 persent dit as "goed"
en 6,37 persent dit as "swak" beskou het. Die tamalgebruik
van die omroepers is dewr die meeste van die respondente
(98,4%) as "baie goed" of "goed" bestempel. Opvallend is
egter dat dit deur n klein aantal van die Tswana's (5,17%)
as "swak" geklassifiseer is.

Die oorgrote meerderheid van die respondente (98,05%) was van
mening dat die toepaslikheid van die lesse oor die algemeen df
"baie goed" of "goed" was. Slegs n klein aantal onderwysers
(3,5%) het voorbereiding vir die lesse as onnodig geag en in
die lig hiervan was dit te begryp waarom 4,78 persent die
standpunt gehuldig het dat die lesse nie die kinders boei nie,
veral aangesien voorbereiding vanuit n didakties-pedagogiese
oogpunt gesien, noodsaaklik is om die kinders te motiveer om
hul volle aandag by die lesse te bepaal. Uit die gegewens

is ook afgelei dat nasorgwerk op 'n groot skaal gedoen is.

2. Skoplngkq

Ten opsigte van die Afrikaanse en Engelse lesse het die meeste
van die betrokke personeel (onderskeidelik 96,81% en 93,95%)
dit as &f !"baie goed" of "goed" geklassifiseer. Bevindings

het verder getoon dat die tempo van aanbieding van die lesse
in die amptelike tale te vinnig is en dat spraaklesse meer aan=

dag moes geniet. Soveel as 98,08 persent van die onderwysers

was van mening dat die lesse oor moedertmalonderrig "baie goed"
of "goed" was, alhoewel sommige Xhosas van mening was dat die
aanbieding van die lesse kon verbeter deur ondere andere die tempo
van aanbieding van voorbeelde te verminder. Sommige Tswanas was
weer ontevrede met die tamalgebruik, uitspraak en tempo van aan=
bieding van die omroepers.

Ten spyte van die feit dat slegs 'n minderheid van die respon=
dente die Algemene Wetenskaplesse as "swak" bestempel het
(3,18%) is die mening uitgespreek dat die vertaling en aanbie=
ding van hierdie lesse nagegaan moes word spesifiek ten opsigte
van die Xhosa-, Noord-Sotho-, Venda- en Tsongagroepe.

Soortgelyks het die meerderheid respondente (96,18%) aangetoon
dat die Geskiedenislesse of "baie goed" of "goed" was, maar
desnieteenstaande hierdie feit, was dit blykbaar nodig om
ondersoek na die betrokke omroepers in te stel, veral wat

die Tsonga-, Venda-, Noord-Sotho- en Zoeloe-afdelings betref,
aangesien laasgenocemde groepe in 'n meerdere mate die Geskiede=
nislesse as "swak" geklassifiseer het ondanks die feit dat
dieselfde lesse deur al sewe die betrokke dienste aangebied is.
In ooreenstemming met die voorafgestelde moes meer aandag aan die
opstel van Aardrykskundelesse gegee word, na aanleiding van die
feit dat hulle deur 4,46 persent van die respandente as "“swak"
bestempel is. In dieselfde lig is die Godsdiensonderriglesse
deur 95,54 persent van die persone as "baie goed" of "goed"
beskou, terwyl dieselfde beskouing deur 95,86 persent ten
opsigte van die Gesondheidsvoorligtinglesse gehuldig is.

3. "VWir u inligting"-—praatjies

Ten spyte van die feit dat die meerderheid respondente (95,22%)
hierdie praatjies as "baie goed" of "goed" geklassifiseer het,
het die programorganiseerders voorgestel dat meer aandag aan die
opstel daarvan bestee moes word,

fe Publikasies

1. Oplaag van publikasies

Terwyl 52,55 persent van die respondente die aantal publikasies
wat aan skole beskikbaar gestel word, as voldoende bestempel
het, het die orige 47,45 persent dit as onvoldoende geag. Op
daardie stadium het die uitreiking van onderwysersgidse soos
wolg geskied: n Skool met 1 tot 3 onderwysers het een onder=
wysersgids ontvangj 'n skool met 4 tot 6 onderwysers het twee

onderwysersgidse ontvang en n skool met 7 of meer onderwysers

het drie onderwysersgidse ontvang. Die voorsiening van foto=
boekies aan skole het ook volgens leerlingtal geskied en wel soos
wolg:

Aantal leerlinge Aantal fotoboekies
1 tot 5 - 3
6 tot 9 - 5
10 tot 19 - 7
14 tot 17 - 9
18 tot 19 - 11
20 tot 22 - 13
23 tot 27 - 14
28 tot 29 - 15
30 tot 39 - 17
40 en meer - 20

2. Die Onderwysersgids

Die oorgrote meerderheid van die onderwysers (98,73%) was te=
vrede met die inhoud van die onderwysersgids, dog ontevreden=
heid daaroor is veral deur die Zoeloe-, Venda- en Noord-5So tho=
groepe uitgespreek.

3. Die fotoboekie
Slegs n absolute minimale aantal respondente (0,64%) was onte=

vrede met die inhoud van die fotoboekie, terwyl die res dit as
"baie goed" of "goed" bestempel het.

5.2.4 Aanbevelings na aanleiding van die ondersoek

a. Lesse

Na aanleiding van gegewens soos verkry uit die ondersoek, is n
aantal aanbevelings gedoen, onder andere ten opsigte-van die
lesse of uitsendings van die Skoolradiodiens. So is byvoorbeeld
aanbeveel dat die uitsaaityd vir skoolradiolesse verleng moes
word, dat die tempo van aanbieding van lesse stadiger moes ge=
skied, dat lesse meer herhaal moes word en dat kenwysies by

die betrokke programme moes pas. Die aanbeveling dat werklike
leerlinge gebruik moes word in dié programme waarin "radio-leer=
linge" optree, was onaanneemlik, aangesien die standaard wat
veral die junior primere leerlinge in die twee amptelike tale
gehandhaaf het, te laag was en dus is volstaan by die gebruik=
like wyse vdn aanbieding. Klem is ook geplaas op die uitgangs=
punt dat die aanbieding (Df inhoud) van lesse binne die ervarings=
veld van die leerlinge moes val sodat die lesse meer aanneem=
lik vir hulle kon wees. In hierdie opsig moes veral tydens die
opstel en uitsending van praatjies ocor skolenuus of "Vir u
inligting" deeglik rekening gehou word met die besondere leef=
wereld van die kind. Die blote herhaling van niksseggende ge=
talle en datums in die uitsendings van die Skoolradiodiens is
egter as 'n logiese uitvloeisel van die medium waarmee onderrig
gegee word beskou, en die omroepers moes daarop attent gemaak
word., Aktiewe deelname van die leerlinge aan die radioprogramme
was n aangeleentheid wat ook verdere aandag vereis het. mn
Voorstel in dié verband was dat leerlinge gesamentlik iets

moes voordra of herhaal (of doen) onder leiding van die radio-
omroeper, in plaas daarvan dat musiek tussen twee programme
aangebied is.

n Vermeerdering van uitspraaklesse, dit wil s minstens een
uitgpraakles per kwartaal, is voorgestel asook meer lesse

oor aangeleenthede soos burgerskap en volkstrots wat by die
"Wir u inligting"—praatjies betrek kon word. Ander lesse kon
saans in die jeugprogramme herhaal word. Daar moes ook oor
gewaak word om te veel feite in n les aan te bied, veral wat
die Algemene Wetenskaplesse betref, aangesien dit verwarring
kon skep. By die opstel van veral laasgencemde lesse moet
moeilike terme eerder omskryf word om sodoende meer duidelikheid
daaroor by die leerlinge te verseker, al sou dit die inkorting
van die lengte van die lesse impliseer. Sommige lesse moes ook
in verhalende vorm aangebied word.

b. Publikasies

Aanbevelings ten opsigte van publikasies is ook na aanleiding
van die gegewens soos verkry uit die ondersoek gedoen, byvoor=
beeld dat die maksimum oplaag van publikasies verhoog moes word
as gevolg van onewewigtige verspreiding daarvan, asook dat die
publikasies in kleur moes verskyn. Die wenslikheid daarvan om
meer illustrasies in die fotoboekies te plaas, is egter betwyfel
omdat dit sou meebring dat die foto's kleiner gedruk sou moes
word., Wat egter wel as wenslik en moontlik geag is, was om

die voorbereiding en opsommings in die onderwysersgids meer
volledig te gee, asook om vrae in die onderwysersgids te publi=
seer aan die hand waarvan die leerlinge se kennis getoets kon

word. Medewerkers wat verantwoordelik is vir die opstel van
lesse kon ook genader word om uit te brei in die opsommings
wat hulle voorsien ten opsigte van hulpmiddels. Wat die op=
sommings van voorgeskrewe werke in die onderwysersgids betref,
sou die kwessie van kopiereg eers nagegaan moes word.

5.3 DIE BEPLANNING VIR 1974

5.3.1 Uitsendings van lesse aan senior primfre leerlinge
(11, pp. 23-37)

Die lesse wat aan senior primfre leerlinge gedurende 1974 aange=
bied is, was weer eens gekonsentreer op skoolvakke. Elk van

die senior prim@re standerds het byvoorbeeld agt lesse oor
Afrikaans ontvang, waartydens veral klem gel® is op leeswerk

en uitspraak. 'n Voorstel is gedoen dat mnr. J. Heystek,
Sekretaris van die Departement van Onderwys van die Transkei,
weer genader moes word om die Afrikaanse lesse op te stel.
Oieselfde aantal lesse as dié vir Afrikaans is ook aan Engels
gewy. Die opsteller van laasgenoemde lesse, mev. S.A. Schiff,
het n algemene tema vir elke standerd gekies en hiervolgens

is die besondere lessituasies, woordeskat, gedigte en begrips=
toetse bepaal. Sy het verder beplan dat elke standerd twee
lesse oor elk van die volgende onderwerpe moes ontvang, naamlik
gedigte, begripstoets en uitspraak asook intonasie. 'n Verdere
drie lesse elk, oor drilwerk van sinspatrone in sekere situasies,
is ook in die vooruitsig gestel.

Ooreenkomstig die beplanning is agt lesse oor Moedertaalonderrig
aan elk van die senior primfre standerds gebied waartydens aan=
dag aan verskeie taalaspekte gegee is. Natuurbewaring, visse,
vokls, diere, insekte en ruimtenavorsing was sommige van die
onderwerpe wat in 1974 aandag geniet het gedurende die agt
Algemene Wetenskaplesse per standerd.

Twee skoolvakke is.onder die program Sosiale Studie aangebied,
naamlik Aardrykskunde en Geskiedenis. Standerds 3 en 6 het

elk een les en standerds 4 en 5 elk twee lesse in Aardrykskunde
gehad, waartydens onderwerpe soos plant- en dierelewe, klimaat,
berge en mere in Afrika, die rol van yster in die mens se lewe
en ontwikkelingsprojekte in Bantoegebiede bespreek is. Die
onderwerpe vir die Geskiedenislesse was uiteenlopend van aard,
maar aandag is veral aan etniese geskiedenis gegee in afsonder=
like praatjies wat spesifiek daaroor gehandel het.

Die Godsdiensonderriglesse, waarvan standerds 3 en 6 elk vyf en
standerds 4 en 5 elk sewe ontvang het, was gebaseer op beide die
Ou en Nuwe Testament van die Bybel. Elk van die genoemde stan=
derds het ook vyf lesse oor Gesondheidsvoorligting ontvang,
waarvan die onderwerpe grotendeels n herhaling was van dié van
vorige jare.

Die enigste program wat nie vakgebonde was nie, was "Vir u in=
ligting" en dié program was gedurende 1974 weer eens aan alle
senior primere leerlinge gerig.

5.3.2 Uitsendings van lesse aan junior primfre leerlinge
(11, pp. 3941)

Die lesse aan die junior primére leerlinge was uitsluitlik
vakgebonde en die volgende vakke het aandag geniet: Godsdiens=
onderrig, Omgewingsleer, Gesondheidsvoorligting, Afrikaans

en Engels. Met enkele uitsonderings was baie van die onderwerpe
vir die lesse van 1974 n herhaling van dié van vorige Jjare.

5.3.3 Uitsendings van lesse aan sekondfre leerlinge en studente
(11, pp. 42-46)

Die nuusprogram en die bespreking van voorgeskrewe werke in die
tale was die enigste programme wat spesifiek aan sekond@re leer=
linge en studente gerig is. Die bespreking van voorgeskrewe
werke in die moedertale is vir studente vir die Primé@re Onderwys=
sertifikaat, die Junior Sertifikaat, die Senior Sertifikaat

en die Junior Sekondere Onderwyssertifikaat aangebied, terwyl
veral laasgenoemde drie groepe studente ook baat kon vind by
die bespreking van voorgeskrewe werke in Afrikaans. Die be=
spreking van voorgeskrewe werke in Engels het egter slegs
betrekking gehad op studente vir die Junior Sertifikaat en
studente vir die Senior Sertifikaat.

n Voorstel is gedoen dat die helfte van die nuusprogram uit al=
gemene nuus moes bestaan wat deur die Skoolradiodiens voor=
sien sou word, terwyl die ander helfte spesifiek etnies van
aard moes wees en opgestel moes word deur gekontrakteerde
nuuspersoneel in die verskillende streke.

5.3.4 Uitsendings van lesse aan inboorlingskole in Suidwes—
Afrika (11, p. 46)

Slegs Afrikaanse en Engelse lesse is gedurende 1974 aan die
Ovambo, Herero en Damara/Nama van Suidwes-Afrika gebied, waars=
tydens klem op uitspraak gele is. Veral senior primére
leerlinge kon baat vind by hierdie lesse, terwyl besprekings
oor Afrikaanse en Engelse voorgeskrewe boeke ook aan studente
vir die Junior Sertifikaat en Senior Sertifikaat aangebied is.

5.3.5 Uitsendings van 'n program vir die "geleerde" Bantoes
(11, p. 46)

n Reeks praatjies oor n verskeidenheid van onderwerpe is aan
die "geleerde" Bantoes gerig en veral universiteitsvakke het
aandag geniet, byvoorbeeld Opwoedkunde, Volkekunde, Sosiologie,
Kriminologie, Aardrykskunde en Geskiedenis.

5.3.6 Publikasies (11, Ps 47)

n Jaarrooster vir programme vir 1974 is opgestel en aan die
Bantoeskole beskikbaar gestel. Aandag is ook dewr die Skool=
radiodiens gevestig op die feit dat daar n ernstige tekort

aan publikasies by groot skole bestaan het en dat die verhoging
van die maksimum toekenning aan elke skool deur die SAUK oor=
weeg moes word.,.

5.3.7 Vergoeding, (11, p. 47)

Die vergoeding tot en met 1973 per les wat opgestel is, was

R11 vir buite-medewerkers en R8 vir personeel van die Bantoe=
dienste. Aangesien die opstel van praatjies egter heelwat
navorsing verg, het die Skoolradiodiens voorgestel dat die
vergoeding van 1974 verhoog moes word en wel na R1,25 per minuut
vir sowel personeel van die Bantoedienste as alle bui#e-mede=
werkers, met die nodige speling wat dan toegelaat kon word ten
opsigte van standaard en radiomatigheid.

5.4 DIE BEPLANNING VIR 1975

5.4.1 Die veranderde opset in Bantoe—onderwvs en die implikasies
daarvan ten opsigte van die Skoolradiodiens (12, pp. 2-3).

Van 1975 af is n vier—kategorieverdeling in Bantoe-onderwys te=
weeggebring waarvolgens die junior prim@re klasse uit substan=
derd A, substanderd B asook standerds 1 en 2 bestaan, terwyl
standerds 3 en 4 as senior prim@re klasse bekend sou staan.
Standerd 5, asook vorms 41 2 en 3 het as die junior sekondére
klasse en vorms 4 en S as die senior sekond@re klasse bekend
gestaan.

Genoemde veranderings het 'n omvangryke uitwerking op die uitsen=
dings van die Skoolradiodiens gehad. Aangesien standerd 5 as n
sekondlre standerd gereken word, het die medium van onderrig

aan dié betrokke standerd verander van die moedertaal na een van
die twee amptelike tale (Afrikaans of Engels) en het die uitsen=
dings ten opsigte van dié standerd dus vir alle praktiese redes
verval. Dit is as n terugwaartse stap beskou.

Na n reeks samesprekings met veral die Vakinspekteur vir Oudio=
visuele Onderwys, die Direkteur van Radioprogramme en die Hoof
van die Sothodienste, is deur die organiseerders van die Skool=
radiodiens besluit dat uitsendings op die volgende dae aan die
betrokke standerds sal geskied, naamlik Maandae aan standerd 2,
Dinsdae aan standerd 3, Woensdae aan standerd 4 en Donderdae en
Vrydae aan die na—prim@re groepe. Laasgenoemde groepe behels die
sekondlre standerds, die "prim@re" onderwysstudente, asook die
"junior sekondre" en "laer primfre" onderwysstudente.

5.4.,2 Uitsendings van lesse aan junior prim@re leerlinge vir
1975 (12, pp. 3-23)

Deur die uitsendings aan standerd 2 uitsluitlik op Maandae vanaf
10n00 tot 10n30 aan te bied, is n gaping van 23 lesse in die
uitsendings aan die Jjunior primfre klasse gelaat. Hierdie lesse
is toe as bykomende lesse tussen die ander drie Jjunior prim@re
standerds verdeel, en wel soos volg: Substanderds A en B kry
elk 8 bykomende lesse oor Burgerkunde, terwyl standerd 1 se
bykomende lesse bestaan het uit een Omgewingsleerles, twee
Afrikaanse lesse, twee Engelse lesse en twee Gesondheidsvoor=
ligtdnglesse. \olgens die beplanning sou substanderd A alte=
saam 23 lesse, substanderd B altesaam 24 lesse, standerd 1 alte=
saam 30 lesse, en standerd 2 altesaam 56 lesse moes ontvang.

Genoemde aantal lesse is verdeel onder die vakke Afrikaans,
Engels, Omgewingsleer, Godsdiensonderrig, Gesondheidsvoorligting
en Burgerkunde, wat vanaf 1975 aan die twee substanderds en
standerd 1 aangebied is, terwyl Moedertaalonderrig weer uit=
sluitlik aan standerd 2 aangebied is. Die 56 lesse aan standerd
2 sou onder andere 23 herhalingslesse insluit, terwyl geen her=
halingslesse vir die ander drie Jjunior primfre standerds beplan
is nie.

5.4.3 Uitsendinas van lesse aan senior prim@re leerlinge vir
1975 (12, pp. 3-23)

Die lesse aan die twee senior prim@re standerds, naamlik stan=
derds 3 en 4, omvat die volgende vakke: Afrikaans, Engels,
Moedertaalonderrig, Algemene Wetenskap, Geskiedenis, Godsdiens=
onderrig, Aardrykskunde en Gesondheidsvoorligting. Omdat die
mening gehuldig is dat die sillabusse van die onderskeie stan=
derds (standerd 3 en 4) haas volledig bestryk is, is voorgestel
dat daar gedurende 1975 in n groter mate as vantevore gebruik
van herhalingslesse gemaak moes word. Volgens beplanning sou die
altesaam 61 lesse vir standerd drie 22 herhalingslesse insluit,
en die totamal van 65 lesse aan standerd vier sou onder andere
bestaan uit 23 herhalingslesse.

5.4.4 Uitsendinas van lesse aan na—-primfre groepe vir 1975
(12, pp. 3-23)

Soos reeds genoem, bestaan die na-primere groepe uit die junior
en senior sekond@re standerds, die primére en laer prim€re on=
derwysstudente, asook die junior sekond@re onderwysstudente.
Die uitsendings aan hierdie groepe bestaan onder andere uit
Moedertaalonderrig (vir standerd 5) en die bespreking van voor=
geskrewe werke vir Afrikaans, Engels en Moedertaal (vir vorms
1, 2y 3, 4 en 5 asook die ander na—priméfre grnepe).

\Vblgens beplanning is daar 10 periodes vir standerd 5 in 1975
beskikbaar waarin moedertaalonderriglesse gegee kan word wat
moes ingeskakel word tydens die oorgangsfase vanaf senior primére
na Jjunior sekond@re onderwys. In hierdie opsig is n aantal
lesse ingeskakel waarin vertalings waargeneem word deur die
taalassistente, om sodoende die woordorde van die twee amptelike
tale asook verdere woordeskatuitbreiding by die leerlinge tuis

te bring. Lesse is ook in die vooruitsig gestel waarin nuwe
terme in die amptelike taal behandel sou word, sodat die leer=
linge dit in verband kon bring met hul moedertaal. Soos reeds

genoem, het standerd 5 vir alle praktiese doeleindes ten opsigte
van die skoolradio-uitsendings verval, omdat die medium van
onderrig vir standerd S5 van 1975 af verander het na een van die
twee ampstale.

Ten opsigte van die ander na—prim€re groepe is beplan dat be=
sprekings van Afrikaanse en Engelse voorgeskrewe werke vir 1975
aan die Junior en Senior Sertifikaat-leerlinge, die primére en
laer primere onderwysstudente asook die junior sekond@re
onderwysstudente, aangebied sou word. Met die uitsondering van
die Senior Sertifikaat-leerlinge en die laer prim€re onderwys=
studente, sou al laasgenoemde groepe ook besprekings van voor=
geskrewe werke in die moedertaal kon aanhoor.

5.4.5 Uitsendings van lesse aan inboorlingskole in Suidwes-—
Afrika vir 1975 (12, pp. 3-23)

Die lesse aan die inboorlingskole in Suidwes-Afrika is gedurende
1975 voortgesit. Op Dinsdae en Donderdae word die Afrikaanse
en Engelse lesse respektiewelik aan die Herero/Ovambo-groepe
gewy, terwyl die Nama/Damara-groepe weer op Woensdae en Vrydae
respektiewelik na die Afrikaanse en Engelse lesse kan luister.
Laasgenoemde twee vakke is ook die enigste wat deur die Skool=
radiodiens aan die inboorlingskole van Suidwes-Afrika aangebied
word.

5.4.6 Uitsendings van n program vir die "geleerde" Bantoes vir
1975 (12, pp. 3-23)

Van 1975 af behartig die Venda- en Tsongadienste hul eie praatjies
vir "geleerde" Bantoes. Die ander dienste het ook hul soort=
gelyke programme voortgesit, met die oog daarop om kennis oor
onder andere sekere universiteitsvakke aan die intelligentsia

van elke betrokke bevolkingsgroep ocor te dra. Die Skoolradio=
diens trag ook om deur middel van hierdie praatjies n goedge=
sinde skrywerskorps tot stand te bring. Aandag word veral

daaraan gegee om die bestaansmoontlikhede van die tuislande
volledig in 'n reeks praatjies te bespreek.

5.5 ENKELE GEVOLGTREKKINGS MET BETREKKING TOT DIE SUKSESVOLHEID
VAN DIE SKOOLRADIODIENS AS ONDERWYSHULPMIDDEL

Dat die vraag al telkemale ontstaan het of die Skoolradiodiens
van Radio Bantu wel van enige waarde was en steeds is, spreek

duidelik uit die feit dat vele ondersoeke reeds in dié verband
onderneem is en moontlik nog onderneem sal word. Op hierdie
stadium kan die volgende opvallende aspekte uitgelig word:

1« Die blote feit dat die Skoolradiodiens sulke fenomenale
ontwikkeling sedert sy ontstaan getoon het, is reeds op
sigself n goeie aanduiding dat die Bantoe [veral die onder=
wysers, leerlinge en studente) daarin belangstel en dat hulle
ook veel nut daaruit put en dat die Skoolradiodiens by hulle
hoog aangeskrewe staan.

2. Die organiseerders van die Skoolradiodiens het besef dat
die Swart bevolking van die Republiek 'n heterogene same=
stelling het, en het daarom gepoog om so spoedig moontlik
na die instelling van die Skoolradiodiens, die programme sd
aan te bied dat die meerderheid leerlinge van die verskil=
lende etniese groepe (selfs dié in SuidwesﬂAfrika) daarby
baat kon vind.

3. Al was die aanvanklike uitsendings in ho® mate slegs aan
die senior primfre skool-leerlinge gerig het die Skoolradio=
diens gepoog om so spoedig moontlik alle leerlinge by die
uitsendings te betrek. Ontwikkeling in dié verband is be=
spoedig en vandag is die uitsendings nie slegs tot leerlinge
beperk nie, maar vind ook studente op tersifre onderwysvlak
asook ander "geleerde Bantoes" baat by uitsendings wat
uitsluitlik aan hulle gerig word.

4., Van besondere betekenis is die feit dat die Skoolradiodiens
ook heelwat sukses behaal het ter volvoering van die opvoe=
dende aspek van sy opvoedende onderwystaak. Soos reeds in
hierdie studie aangetoon is, het daar in laasgenoemde
verband verskeie probleme opgeduik wat onder andere oorbrug
is deur die aanstelling van n skakelbeampte deur die Departe=
ment van Bantoe-onderwys met die doel om onder andere
voorligting aan onderwysers te verskaf in verband met die
inskakeling in die onderwys van die Skoolradiodiens. Vandag
bestaan daar egter min grond vir twyfel dat die Skoolradio=
diens 'n belangrike hulpmiddel is om die Bantoekind na vol=
wassenheid te lei, gekenmerk onder andere deur n bewussyn
van sy verbondenheid aan n eie etnos en kultuur.

5. Gesien vanuit n suiwere onderwysoogpunt wil dit voorkom
of die Skoolradiodiens noue aansluiting vind by die onderwys=
praktyk. Nie alleen vind die programme van die Skoolradio=
diens noue aansluiting by die voorgeskrewe sillabusse van
die Departement van Bantoe-onderwys nie, maar oriBnteer die

Skoolradiodiens homself waar moontlik so vinnig moontlik ten
opsigte van veranderinge wat die Departement byvoorbeeld in
sy sillabusse of breBre onderwysopset nodig mag ag. In
hierdie verband word byvoorbeeld gedink aan die stelsel van
gedifferensieerde programaanbieding wat in 1968 vir die
onderskeie standerds ingestel is.

6. Ten spyte van die vooruitgang, is daar egter n paar aange=
leenthede waaraan die Skoolradiodiens besondere aandag sal
moet skenk, soos byvoorbeeld die bydraes van medewerkers,
veral aangesien geblyk het dat die werk van sommige
medewerkers in die verlede nie na wense was nie.

5.6 S_0TOPMERKING

Die sukses wat die Skoolradiodiens tot dusver behaal het, word
goed gefllustreer deur n uittreksel uit die jaarverslag vir
1974 van die Vakinspekteur vir ouvdiovisuele hulpmiddele van die
Departement van Bantoe-onderwys waarin hy meld dat "Nie net uit
die flinke voorlegging van stukke wat verlang word en uit die
netjiese versorging van die publikasies nie, maar ook uit die
reflektering van die lesse in die skriftelike werk van die
leerlinge en die voorbereiding van die onderwysers, kan afgelei
word dat die radio as hulpmiddel tot sy reg kom. Die fotoboekies
vul n geweldige leemte. Hulle word meestal ook soos kosbare
kleinnode behandel."

RGN--PUBLIKASIES SEDERT 1 JANUARIE 1975
HSRC PUBLICATIONS SINCE 1 JANUARY 1975

'n Volledige lys van RGN-publikesies is op aanvraag verkrygbaar.
Eksemplare van publikasies wat uit druk is, kan deur biblioteek=
dienste verkry word.

A complete list of HSRC publications is available on request.

Copies of publications which are out of print can be obtained
through library services.

GESKIEDENIS/HISTORY

G-3 VAN DYK, J.H. Geslagsregister van die broers Joost en
Burgert van Dyk. 1975. BR5,55.

INLIGTING/INFORMATION

HUMANITAS - Vol. 3, No. 2. Tydskrif vir navorsing in die gees=
teswetenskappe. R5,50.

HMANITAS - Vol. 3, No. 2. Journal for research in the human
sciences. RS5,50

JAARVERSLAG - Verskyn jaarliks. Gratis
ANNUAL REPORT - Published once a year. Gratis

IN-24 STIMIE, C.M. The education of whites in the RSA. 1975.
R3,00

KOMMUNIKASTE /COMMUNICATION

KOMM-E BARNARD, H.J. Stereotiepe as sosiaalsielkundige ver=
skynsel: n Literatuurcorsig. 1975. R4,75.

MANNEKRAG MANPOWER

MM=-52 WESSELS, D.M. Manpower requirements and utilization of
women: the views of fifty employers in nine major industry
groups. 1975. R1,70.

MM-£3 BOSHOFF, F. Raming van die ekonomies bedrywige en totale
bevolking van die Saldanhabaaigebied en die Saldanhabaaistads=
kompleks vir 1980 en 1990. 1975. R2,05.

MT--24 RO0OS, W.L. The 1969 Talent Survey Test Programme. 1975.
R2,10.

MT-25 MARAIS, F.A.J. Die asmatiese ho&rskoolkind: n Psigolo=
gies—pedagogiese studie. 1975. R4,65.

MT-26 ENGELBRECHT, S.W.B. Akademiese prestasie van intellek=
tueel bogemiddelde leerlinge - Deel 4: 'n Faktoranalitiese on=
dersoek van verbandhoudende faktore met die eksamenprestasie van
seuns. 1975. R2,45,

MT-25 VAN ASWEGEN, I.G. n Empiriese ondersoek insake koé&duka=
sie - enkelgeslagskole teencor kogdskole. 1975. R2,80.

MT-30 RO0S, W.L. Project Talent Survey: Research Findings -
1974. 1975. R1,20.

MT-31 VAN VUUREN, D.P. n Psigodiagnostiese studie van n groep
leerlinge met berocepskeuseprobleme. 1975. R2,10.

MT-32 ENGELBRECHT, S.W.B. Akademiese prestasie van intellek=
tueel bogemiddelde leerlinge - Deel vyf: ' Vergelykende cnder=
soek van faktore wat verband hou met die eksamenprestasie van
seuns en meisies. 1975. R1,90.

NAVORSINGSONTWIKKELING/RESEARCH DEVELOPMENT

NAVORSINGSBULLETIN - Verskyn tien keer per jaar.
RESEARCH BULLETIN - Ten issues per annum.

Kwic-index van Navorsingsbulletins. Volume 4, 1974
Kwic Index of Research Bulletins, Volume 4, 1574

RSA 2000 - Gesprek met die toekaoms. Verskyn twee keer per jaar.

RSA 2000 - Dialogue with the future. Two issues per annum.

0-13 HUMAN, P.G. Die doelstellings met Wiskunde-onderrig en
die problematiek verbonde aan vernuwing ten opsigte van Wiskun=
de-onderrig in Suid-Afrika. 1975. R1,30.

0-29 HUVAN, P.G. Die onderrig van Wiskunde op sekondfre skool=
vlak in enkele Wes-Europese lande. 1975. R1,70.

PSIGOME TRIKA/PSYCHOMETRICS

Katalogus van tcetse - 1975. Gratis
Catalogue of tests - 1975. Gratis

P-10 ERASMUS, P.F. A survey of the literature on Bantu perso=
nality with particular reference to TAT and Depth perception in=
vestigations. 1975. R2,20.

SOSIOLOGIE, DEMOGRAFIE EN KRIMINOLOGIE/SOCIOLOGY, DEMOGRAPHY
AND CRIMINOLOGY

5-34 VAN TONDER, J.L. and VAN EEDEN, I.J. Abridged life tables
for all the population groups in the RSA (1921-1970). 1975.
R2,90.

5-35 SCHURINK, W.J. n Ekologiese analise van misdaad in Pre=
toria 1969-1971. 1975. R2,65.

